
 

 

 

Analiżi xjentifika tat-testi użati fil-Fehim il-Qari fil-livell tal-

eżami tal-Benchmark 

 

 

Gabriella Mifsud 

170394M 

 

 

 

 

Teżi mressqa lill-Fakultà tal-Edukazzjoni 

fl-Università ta’ Malta 

għall-grad tal-Masters in Teaching and Learning fil-Malti 

Ġunju 2018 

 





 
 

ii 

FACULTY/INSTITUTE/CENTRE/SCHOOL ____of Education____ 

DECLARATIONS BY POSTGRADUATE STUDENTS 

 

Student’s I.D. /Code ___________170394 (M)_______________ 
 

Student’s Name & Surname ____________Gabriella Mifsud___________________________ 
 

Course ______Master in Teaching and Learning (Education with Maltese)___________________ 
 

Title of Dissertation 
Analiżi xjentifika tat-testi użati fil-Fehim il-Qari fil-livell tal-eżami tal-Benchmark_______ 

 
________________________________________________________________________ 
 
________________________________________________________________________ 

 

(a) Authenticity of Dissertation 
 
I hereby declare that I am the legitimate author of this Dissertation and that it is my 
original work. 

 

No portion of this work has been submitted in support of an application for another 
degree or qualification of this or any other university or institution of higher education. 

I hold the University of Malta harmless against any third party claims with regard to 

copyright violation, breach of confidentiality, defamation and any other third party right 

infringement. 

(b) Research Code of Practice and Ethics Review Procedures 

 
I declare that I have abided by the University’s Research Ethics Review Procedures. 

As a Master’s student, as per Regulation 58 of the General Regulations for University Postgraduate 
Awards, I accept that should my dissertation be awarded a Grade A, it will be made publicly 
available on the University of Malta Institutional Repository.

 

_________G.Mifsud_______ 

Signature of Student 

 

___GABRIELLA MIFSUD_____ 

Name of Student (in Caps)

       ____11th June 2018_____ 

       Date 

 

08.02.2018 



 
 

iii 

Sintesi 

 

Ir-riċerka deskritta f’din it-teżi kellha l-iskop li tistudja l-formulas eżistenti li janalizzaw 

il-livell ta’ diffikultà li jkollha silta għall-qari, biex finalment tiġi applikata l-aħjar formula 

għall-qari bil-Malti. L-ewwel kapitlu jagħti introduzzjoni dwar dan l-istudju b’ħarsa 

ġenerali dwar dak li nsibu fis-settur edukattiv Primarju ġewwa Malta u jispjega li l-qari 

jiġi eżaminat fil-karti tal-Malti u l-Ingliż. Il-kapitlu jagħlaq b’għadd ta’ għanijiet li 

fuqhom kien ibbażat dan l-istudju. It-tieni kapitlu mbagħad jagħti ħarsa lejn diversi 

xogħlijiet li saru dwar ir-readability kemm fis-settur lokali, kif ukoll internazzjonali. It-

tielet kapitlu, mbagħad jiffoka dwar l-applikazzjoni tal-formula tar-readability 

magħżula, jiġifieri l-LIX formula,  sabiex titkejjel id-diffikultà tal-qari kemm tal-Malti kif 

ukoll tal-Ingliż. Barra minn hekk, dan il-kapitlu jispjega wkoll s-selezzjoni tar-

readability formula, flimkien ma’ xi limitazzjonijiet li kellha wkoll il-formula magħżula. 

Ir-raba’ kapitlu jinkludi l-analiżi u d-diskussjonijiet dwar dak li kien misjub permezz ta’ 

dan it-test xjentifiku kemm dwar il-karti tal-eżami tal-Benċmark tal-Malti, kif ukoll tal-

Ingliż, li fil-fatt juri li b’mod konsistenti s-siltiet tal-qari bil-Malti kienu itqal minn dawk 

tal-Ingliż. Finalment, dan l-istudju jitfa’ dawl ġdid fuq kif għandhom jintgħażlu s-siltiet 

għall-assessjar tal-qari kemm mill-għalliema kif ukoll mill-eżaminaturi.   

1.  Introduzzjoni 

Illum il-ġurnata, l-interess fil-lingwa Maltija kiber ħafna u dan seħħ bis-saħħa ta’ 

ħafna studji, diversi aġġornamenti u fuq kollox ħafna xogħol min-naħa tal-esperti tal-

lingwa. Aktar minn hekk, l-enfasi kibret ukoll f’dak li huwa t-tagħlim tal-Malti u kemm 

dan huwa importanti sabiex il-lingwa Maltija ma tintilifx u sabiex l-istudenti jibdew 

jagħrfu l-importanza u l-preġju tal-lingwa nattiva tagħhom. Dan minħabba li l-influss 

ta’ barranin f’Malta kompla jżid aktar l-użu tal-Ingliż ukoll. Maż-żmien saru diversi 

riformi fl-edukazzjoni Maltija bil-għan li jkun hemm titjib fil-ħiliet tal-istudenti u jibdew 

jiġu indirizzati b’mod individwali l-problemi li l-istudenti għandhom f’dawn il-ħiliet 

(Grech, Mallia, Mizzi, Vassallo, & Ventura, 2007). Minħabba f’hekk, kien jagħmel 

aktar sens li l-eżami li jpoġġu għalih l-istudenti fis-sitt sena Primarja, ukoll jinqasam 

f’erba’ ħiliet li huma t-taħdit, is-smigħ, il-qari u l-kitba. Hekk l-istudent mhux biss ikollu 

l-opportunità juri l-ħiliet varji tiegħu iżda jkun jista’ wkoll jikseb għarfien ta’ liema ħila 

tkun qiegħda toffrilu diffikultà. 

Għalkemm l-istudent jista’ jkun konxju tal-limitazzjonijiet tiegħu, huwa fundamentali 

li dak li jaħdem fuqu jkun ta’ livell adekwat għall-età tiegħu. Jekk l-istudent jaħdem 

affarijiet li mhumiex tal-livell tiegħu, dan ser imur ħażin bir-riżultat li jaqta’ qalbu. Dan 

il-fattur kien propju li wassal għal dan l-istudju li għalkemm il-Malti hija l-lingwa nattiva 

ta’ ħafna mill-istudenti li attwalment qegħdin ipoġġu għall-eżami tal-Benċmark, il-

prestazzjoni tagħhom mhux dejjem qiegħda tkun waħda sodisfaċenti fejn jidħol il-

Malti (Ministry, 2016). Dan huwa inaċettabbli meta wieħed iqis li l-maġġoranza tal-

istudenti huma Maltin stess. F’dan il-punt inħass il-bżonn li titqajjem kuxjenza dwar il-

fehim tal-qari minħabba li huma ħafna dawk li jsostnu li l-istudenti m’għadhomx 

jaqraw u għalhekk il-prestazzjoni tagħhom mhix tkun waħda tajba fl-eżamijiet. Il-qari 

huwa importanti ferm u għalhekk ġie deċiż li tingħata importanza lill-ħila tal-qari fl-

eżami tal-Benċmark, bil-għan li jkun definit jekk l-istudenti hux tassew qegħdin ibatu 

f’din il-ħila essenzjali għalihom, jew inkella jekk din il-karta tmurx lil hinn mill-ħiliet 

tagħhom.  

Huwa importanti li wieħed iqis ukoll li l-maġġoranza tal-Maltin huma bilingwi u 

għalhekk għandhom l-abbiltà li jikkomunikaw kemm bl-Ingliż kif ukoll bil-Malti. Fil-fatt, 

fi studju ta’ Camilleri Grima, hija tisħaq li madwar 78% tal-Maltin, kapaċi jitħaddtu 

kemm bl-Ingliż kif ukoll bil-Malti (Camilleri Grima, 2016). Dan huwa fundamentali 

għaliex dan jagħmel lill-bniedem aktar sinjur lingwistikament. Huwa minħabba f’hekk 

li fil-Benċmark tal-Malti u tal-Ingliż m’għandux ikun hemm distakk bejn iż-żewġ lingwi 

għaliex iċ-ċittadin Malti faċilment jibdel bejn il-Malti u l-Ingliż. Fl-istess studju, 

Camilleri Grima ssaħħaħ l-argument tagħha u tgħid li llum il-ġurnata t-tfal kibru 

f’ambjent bilingwi u għalhekk huwa aktar faċli għalihom li jitgħallmu ż-żewġ lingwi 

f’daqqa (Camilleri Grima, 2016).  

1.1.  Ħarsa ġenerali lejn is-sistema edukattiva f’Malta 

F’dawn l-aħħar snin saru diversi tibdiliet fis-sistema edukattiva ta’ Malta bl-għan li 

jkun hemm titjib u progress. Waħda minn dawn il-bidliet kienet propju li fl-aħħar sena 

tal-Primarja, l-istudenti kellhom jibdew ipoġġu għall-Benċmark minflok l-eżami tal-

Junior Lyceum (Grech, Mallia, Mizzi, Vassallo, & Ventura, 2007). Dan seħħ sabiex 

xħin jidħlu fis-Sekondarja, l-istess studenti jkunu jistgħu jiġu kklassifikati skont il-

marka miġjuba f’dawn ir-riżultati. Wara li jsiru dawn l-eżamijiet, kull sena jiġi 

ppubblikat rapport rigward il-marki mogħtija lill-istudenti, fejn l-eżaminaturi jagħtu l-

kummenti tagħhom dwar il-marki li jkunu kisbu l-istudenti. Meta wieħed jagħti ħarsa 

lejn dawn il-kummenti, fattur li huwa ferm inkwetanti huwa propju dwar il-marki li l-

istudenti qegħdin jiksbu fl-eżami tal-Malti (Ministry, 2012).  

Kien minħabba dan il-fattur li ddeċidejt li nibbaża l-istudju tiegħi fuq l-eżami tal-

Benċmark ta’ dawn l-aħħar sitt snin (2011-2016) sabiex inkun nista’ nagħti ħarsa iktar 

bir-reqqa lejn din is-sitwazzjoni. Nixtieq nara jekk l-istudenti hux qegħdin ibatu fl-

eżami tal-Malti minħabba li l-karta tmur lil hinn mill-kapaċitajiet tat-tfal jew inkella 

għaliex m’għandhomx il-ħiliet mitluba fil-Malti. Ser inkun qiegħda nagħmel dan billi 

neżamina t-testi tal-fehim il-qari kemm minn lenti xjentifika, jiġifieri bl-użu ta’ 

readability formula kif wkoll minn lenti umana wkoll, fis-sens li wieħed irid iżomm 

f’moħħu li huma studenti li qegħdin ipoġġu għal dan it-test u għalhekk wieħed irid 

jagħti ħarsa wkoll lejn fatturi oħra, pereżempju l-għarfien li l-istudenti jista’ jkollhom 

dwar is-suġġetti li nsibu fil-karta tal-eżami (Anderson & Davison, 1986). 

1.2.   L-eżami tal-Benċmark 

Fl-aħħar sena Primarja, l-istudenti jpoġġu għall-Benċmark tal-Malti u tal-Ingliż u 

tal-Matematika. L-eżamijiet tal-Malti u tal-Ingliż jikkonsistu f’erba’ ħiliet li huma l-qari, 

it-taħdit, is-smigħ u l-kitba. L-iskop li l-ħiliet ġew isseparati huwa sabiex l-istudent ikun 

jaf aktar liema huma dawk il-ħiliet li qegħdin joffrulu l-iktar sfida bit-tama li s-snin ta’ 

wara huwa jkollu idea aktar ċara fiex huwa għandu jaħdem aktar (Ministry, 2017). 

Fuq nota differenti, fl-eżami tal-Matematika, l-istudenti jagħmlu eżami tal-kitba u 

eżami ieħor li jkun aktar mentali. 

L-eżamijiet tal-lingwi huma mqassma f’erba’ karti distinti minn xulxin. Fl-ewwel 

karta l-istudenti jiġu mogħtija żewġ stampi fejn l-assessjar huwa bbażżat fuq il-ħila 

tat-taħdit. F’dan l-orali l-istudenti huma mistennija jqabblu żewġ stampi ma’ xulxin jew 

inkella jitkellmu fuq tema partikolari mogħtija lilhom. It-tieni karta tagħti lok lill-istudenti 

juru l-ħila tas-smigħ fejn l-istudenti jisimgħu r-rekording ta’ żewġ testi għal darbtejn 

flimkien mal-eżerċizzji abbinati magħhom. L-istudenti għandhom l-opportunità jniżżlu 

jew jiktbu dejjem waqt li jkun qiegħed għaddej ir-rekording. 

L-aktar sezzjoni li jien ser inkun qiegħda niffokka fuqha għall-istudji tiegħi hija t-

tielet karta dwar il-Fehim il-Qari. Din il-karta hija mqassma fi tliet taqsimiet differenti li 

kollha jitolbu lill-istudenti jaqraw silta u wara jwieġbu sett ta’ mistoqsijiet fuq is-silta li 

jkunu qraw. L-ewwel silta, ħafna drabi, tkun reklam ċkejken jew sett ta’ punti wara 

xulxin u wara jkollhom eżerċizzju abbinat ma’ din l-istess silta. It-tieni u t-tielet 

taqsima huma silta kemxejn twila iżda maqsuma fi tnejn sabiex hekk l-istudenti jkun 

aktar faċli għalihom jagħmlu referenza għat-test meta jiġu biex iwieġbu l-mistoqsijiet 

ta’ kull taqsima. 

Finalment l-aħħar karta tikkonsisti fil-ħila tal-kitba fejn l-istudenti jintalbu jiktbu 

taqsira żgħira fl-ewwel sezzjoni u komponiment ta’ madwar 140 u 200 kelma fit-tieni 

sezzjoni. Ħafna drabi dawn il-karti jsiru kollha f’ġurnata waħda b’waqfa ta’ 25 minuta 

wara kull karta. Dan ifisser li l-eżamijiet tal-benċmark isiru fuq medda ta’ tliet ijiem u 

dan jista’ joffri sfida lill-istudenti. 

1.3.   Il-ħila tal-qari fost l-istudenti Maltin 

Kif semmejt fis-sezzjoni ta’ qabel, waħda mill-ħiliet li l-istudenti jiġu eżaminati fiha 

hija l-ħila tal-qari. Sfortunatament, f’dawn l-aħħar snin ma sarux evalwazzjonijiet 

rigward il-ħila tal-qari tal-istudenti Maltin. Skont Ventura, l-unika test li sar fuq l-

istudenti dwar ir-readability kien fl-1968 u dan seħħ biss għall-Ingliż (Sollars, 1987). 

F’dan it-test id-Dipartiment tal-Edukazzjoni għażel 110 kelmiet meħudin minn żewġ 

testijiet li saru fl-Ingilterra minn Burt u Schonell (Gilmore, Croft, & Neil, 1981). F’dan 

it-test ħadu sehem 753 student Malti fl-età ta’ bejn is-seba’ u ħdax-il sena kemm fi 

skejjel privati kif ukoll fi skejjel tal-gvern (Sollars, 1987). 

F’dan il-Word recognition test l-istudent ingħata għadd ta’ kliem li kien mistenni 

jaqrahom. Il-vantaġġ ta’ dan it-test huwa li kliem ma jitpoġġiex f’kuntest iżda huwa 

mogħti forma ta’ lista. Madanakollu, Bormuth jemmen li wieħed ma jistax jikkompara 

dawn it-testijiet mal-ħila tal-qari tal-istudent minħabba li dan il-kliem mhuwiex jingħata 

f’kuntest (Bormuth, 1968). Ir-riżultati li ħarġu minn dawn it-testijiet kienu pjuttost 

allarmanti għax instab li tifel Malti ta’ seba’ snin huwa kapaċi jaqra daqs tifel Ingliż ta’ 

ħames snin u nofs filwaqt li tifel ta’ ħdax-il sena kien kapaċi jaqra daqs tifel Ingliż ta’ 

tmien snin.  

1.4.   L-għanijiet ta’ dan l-istudju 

L-għanijiet ta’ dan l-istudju huma: 

a) Li nanalizza jekk l-eżami tal-qarital-Benċmark huwiex adattat għall-istudenti 

tas-sitt sena primarja. Dan ser nagħmlu permezz tal-LIX formula li tagħti 

spazju li tintuża minn diversi lingwi u għalhekk ir-riżultati jistgħu jkunu mqabbla 

flimkien. 

b) Li nqabbel il-karti tal-eżami tal-Malti u tal-Ingliż sabiex nara jekk l-istudenti hux 

qegħdin imorru aħjar fl-Ingliż minħabba li l-karta tal-eżami hija waħda iktar faċli 

jew inkella hux l-istudenti tassew qegħdin ibatu aktar fil-lingwa nattiva 

tagħhom. 

c) Sabiex inkun nista’ ngħaddi xi tip ta’ suġġerimenti lill-eżaminaturi li jagħmlu l-

karta tal-eżami tal-Malti f’każ li din tmur lil hinn mill-ħila tal-istudenti. 

d) X’jista’ jsir biex l-istudenti jkunu jistgħu jtejbu l-prestazzjoni tagħhom fil-Malti 

bl-għan li l-kummenti tal-eżaminaturi jkunu aktar pożittivi fir-rapporti maħruġa 

mid-Dipartiment tal-Edukazzjoni. 

  



 
 

17 

2. Sfont tekniku 

F’dan il-kapitlu ser jingħata sfont tekniku dwar ir-readability u ħarsa lejn diversi 

metodi li wieħed jista’ juża sabiex ikun jista’ jikkalkula kemm test huwa reader-friendly 

jew le. Hemm diversi modi kif tista’ titkejjel ir-readability ta’ test fosthom permezz ta’ 

readability formulas, cloze tests, comprehension tests, précis writing jew inkella 

jkollok għadd ta’ persuni li jikkalkulaw u jeżaminaw kemm test huwa readable 

(DuBay, 2004). Dawn il-metodi ser ikunu diskussi aktar fid-dettall propju f’dan il-

kapitlu. 

Dan l-istudju kien importanti li jsir għax skont DuBay, jekk l-istudenti jsibu t-test 

diffiċli wisq, huma aktarx jieqfu jaqraw dan it-test (2004). Mill-banda l-oħra, jekk it-test 

ikun ħafif wisq, l-istudenti jitilfu l-interess (Carrell, 1987). Dan wassal biex jinħass l-

bżonn li jinstab bilanċ bejn iż-żewġ estremitajiet. 

2.1.   Ir-riforma tal-eżamijiet tas-sitt sena 

Qabel l-eżamijiet tal-Benċmark, l-istudenti tas-sitt sena Primarja kienu jpoġġu 

għall-eżami tal-Junior Lyceum. L-ewwel eżami sar f’Lulju tal-1980 sabiex tinħoloq 

distinzjoni bejn dawk l-istudenti li huma akkademikament ta’ livell għoli. Fil-fatt dawk li 

kienu jiġu mal-ewwel 20% kienu jingħataw aktar opportunitajiet minħabba li dawn 

kienu akkademikament aħjar minn oħrajn (Grima, et al., 2007). Il-bqija tal-istudenti li 

ma jgħaddux minn dawn l-eżamijiet kienu jattendu skola sekondarja li dawn bdew 

jonqsu gradwalment għaliex l-istudenti li bdew jgħaddu mill-Junior Lyceum żdiedu 

għal 70% (Carabott, 2010). 

Aktar ma beda jgħaddi ż-żmien, aktar studjużi osservaw li l-eżamijiet tal-Junior 

Lyceum kienu qegħdin joħolqu tensjoni kbira kemm fl-istudenti, kif ukoll fl-għalliema u 

fil-ġenituri (Grima & Farrugia, 2006). Il-fatt li l-istudenti bdew jinqasmu f’żewġ skejjel 

differenti, wassal ukoll għal stigma fis-soċjetà hekk kif dawk li ma jgħaddux mill-

eżamijiet kienu qegħdin jiġu meqjusa bħala ‘akkademikament aktar batuti’ hekk kif 

dawn ma kinux qegħdin jilħqu l-potenzjal tagħhom. 

Meta tneħħew l-eżamijiet tal-Junior Lyceum, ġiet introdotta wkoll is-sistema ta’ 

kulleġġi  u hekk l-iskejjel tal-istat f’Malta issa nqasmet f’għaxar kulleġġi. Ħafna drabi 

dawn il-kulleġġi kienu magħmula minn diversi skejjel primarji, u żewġ skejjel 

sekondarji, waħda tal-bniet u oħra tas-subien (Ministry of Education, Youth and 

Employment, 2008). Madanakollu din ma baqgħetx hekk minħabba l-fatt li mis-sena 

skolastika tal-2014-2015 bdiet is-sistema tal-Co-Ed fejn il-bniet u s-subien bdew 

jattendu l-istess skola. 

L-iskop li tneħħew l-eżamijiet tal-Junior Lyceum kien sabiex is-sistema tkun waħda 

aktar inklussiva, bit-tama li titneħħa l-istigma li tinħoloq fis-soċjetà bejn dawk li 

jirnexxilhom jgħaddu minn dawn l-eżamijiet u dawk li ma jkunux mal-persentaġġ li 

jidħlu mal-istudenti ta’ abbiltà għolja. Kien fl-2011 li l-istudenti bdew jagħmlu l-eżami 

tal-Benċmark li mhux biss biddel l-iskop li għalih kien ipoġġu l-istudenti, iżda ta l-

opportunità lill-istudenti wkoll juru l-ħiliet kollha tagħhom għaliex l-eżamijiet tal-lingwi 

inqasam fil-ħiliet tat-taħdit, tas-smigħ tal-kitba u dak li ingħata importanza f’dan l-

istudju, il-qari. 

2.2.   X’inhu readability? 

Xi drabi, il-kunċett ta’ readability jkun imħallat mal-kunċett tal-litteriżmu. B’ħarsa 

lejn id-dizzjunarju, dak li hu readable huwa definit bħala, “The quality of being easy or 

enjoyable to read” (Thompson, 1998, p. 1142) filwaqt li leġġibiltà hija deskritta bħala 

“The quality of being clear enough to read” (Thompson, 1998, p. 777). Huwa 



 
 

19 

għalhekk li importanti li tinħoloq distinzjoni bejn dawn iż-żewġ kelmiet. Sabiex test 

ikun tassew tajjeb, huwa fundamentali li jkollu dawn iż-żewġ komponenti. Tajjeb li 

test ikun miktub b’tipa ċara u daqs komdu sabiex jinqara (leġġibiltà). Mill-banda l-

oħra, huwa daqstant ieħor importanti li test ikun readable jiġifieri jkun addattat għall-

qarrej. Jekk it-test ma jkunx addattat għall-qarrej, dan jaqta’ qalbu kemm mit-test 

innifsu, kif ukoll milli jipprova jitgħallem dak li qiegħed jaqra dwaru . 

Harrison (1980) saħaq ħafna dwar l-importanza li l-istudenti jkunu mogħtija test 

addattat. Huwa joħloq lista ta’ dak li huwa jqis importanti li test għandu jkollu: 

i. Il-preżentazzjoni – Huwa essenzjali li t-tipa tat-test tkun ċara sabiex l-ewwel 

daqqa t’għajn li tingħata, tagħti kuraġġ lill-qarrej sabiex ikompli jaqra. 

ii. L-illustrazzjoni u l-kulur – Ftit kulur fit-test u illustrazzjoni ċara jwasslu sabiex 

jonqos il-livell ta’ readability. Jekk il-livell ta’ readability jonqos, dan ikun ta’ 

vantaġġ għall-qarrej għaliex is-silta tkun aktar faċli biex tinqara. 

iii. Vokabularju – Il-vokabularju huwa essenzjali għall-qarrej sabiex jiddetermina 

jekk il-qarej isibx il-kitba faċli jew le. Il-diffikultà fil-vokabularju, tiddependi  l-

aktar mit-tul tal-kelma (kemm ikollha ittri l-kelma kif ukoll kemm ikollha sillabi) 

flimkien mal-frekwenza tal-kliem (Tabatabaei & Bagheri, 2013). Aktarx li kliem 

frekwenti, jagħrfuh mill-ewwel iktar malajr mill-istudenti u għalhekk aktar faċli 

għalihom biex jaqraw. Harrison jagħti eżempju bil-kelma “elephant.” Huwa 

jisħaq li għalkemm “elephant” hija kelma aktar twila minn “lens,” madanakollu 

huwa aktar faċli għall-istudent li jagħraf l-ewwel kelma minħabba li l-istudenti 

jiltaqgħu magħha aktar fis-snin bikrija ta’ ħajjithom. 

iv. Kemm test huwa affidabbli – Dan il-fattur huwa injorat mill-formulas. Sabiex 

tkun taf kemm test huwa tassew affidabbli, trid issir riċerka dwar it-test innifsu. 

Huwa importanti li wieħed ifittex meta dan inħareġ u saħansitra min kitbu. 

Tajjeb li wieħed ifiittex daqsxejn sfont fuq il-kittieb biex hekk wieħed ikun jaf 

kemm il-kittieb tas-silta għandu għarfien fuq is-suġġett. 

v. Is-sintassi – Silta faċilment tkun diffiċli jekk l-istruttura tas-sentenzi tkun waħda 

kumplessa wisq, “because it puts too great a load on short-term memory” 

(Harrison, 1980, p. 22). Madanakollu sentenza tista’ tkun daqstant ieħor diffiċli 

jekk sentenza tkun qasira iżda jkun fiha ħafna informazzjoni. 

vi. L-organizzazzjoni – Il-paragrafi, is-subintestatura u l-użu tal-mistoqsijiet, jgħinu 

lill-istudent jifhem u jitgħallem aħjar. Flimkien ma’ dawn, it-tipa grassa, l-enfasi 

u l-korsiv, ukoll huma ta’ għajnuna għall-qarrej sabiex jifhem it-test aħjar. 

(adattat minn Harrison, 1980) 

Għalkemm Harrison jagħti importanza lit-test innifsu, din mhux l-unika ħaġa li 

taffettwa r-readability. Carrell tisħaq li l-kuntest mogħti jagħmel parti mid-diffikultà tal-

qari. Jekk il-kuntest li huwa mogħti l-qarrej ikun familjari miegħu, huwa aktar faċli 

għalih li jifhmu (Carrell, 1987). Diversi studji saħqu li jekk ikun hemm rabta bejn l-

interess tal-qarrej u l-għarfien tas-suġġett, ikun ta’ għajnuna kbira għall-istudenti, l-

aktar waqt eżami fejn l-istudenti jkunu jinsabu taħt pressjoni kbira (Tabatabaei & 

Bagheri, 2013). 

2.3.   Il-morfoloġija u s-sintassi Maltija 

Kif kien rimarkat qabel, li tintagħżel formula, ma kienx faċli, minħabba li 

morfoloġikament u sintattikament, il-lingwa Maltija hija ferm aktar differenti mill-Ingliż. 

Il-lingwa Maltija għandha bażi Semitika, b’influwenza mir-Rumanz u mill-Ingliż iżda 

bejn il-Malti u l-Ingliż, id-differenza mhix waħda żgħira. 

Meta nitkellmu dwar il-morfoloġija Maltija, aktarx li qegħdin nitrattaw in-nomi, il-

verbi u l-aġġettivi. B’mod distintiv mill-Ingliż, in-nomi fil-morfoloġija Maltija jistgħu 

jkunu fis-singular,  jistgħu jkunu wkoll magħżulin f’pari, fil-kollettiv jew fil-plural. In-

nomi jinqasmu wkoll f’nomi animati u nomi inanimati. Rigward in-nomi animati jridu 

jkunu jew fil-femminil jew fil-maskil pereżempju tabib/tabiba iżda dan mhux dejjem 

iseħħ fl-Ingliż għaliex ħafna drabi fl-Ingliż il-kliem huwa gender-neutral u għalhekk 

tibqa’ doctor kemm għall-femminil kif ukoll għall-Ingliż. Il-morfoloġija tal-Malti hija 

wkoll kumplessa fejn jidħlu n-nomi tal-plural. Dawn jistgħu jkunu f’forma ta’ plural 

sħiħ, pereżempju kaxxi jew plural miksur, pereżempju skejjel. 

Il-morfoloġija Maltija tinkludi wkoll l-aġġettivi fejn dawn jaħdmu simili ħafna għan-

nomi. Bħan-nomi, l-aġġettivi Maltin jistgħu jkunu kemm fil-plural kif ukoll fis-singular 

pereżempju ‘tifel kbir’ u ‘tfal kbar.’ L-aġġettiv huwa ffurmat ukoll minn diversi gradi li 

huma l-Komparattiv, li jista’ jkun maħdum sintattikament jew morfoloġikament, u s-

Superlattiv li jinħadem billi jiżdied l-artiklu quddiem: kbir, ikbar (komparattiv), l-ikbar 

(Superlattiv). 

Finalment,il-morfoloġija tal-Malti tikkonsisti wkoll fil-qasam tal-verb. L-inflessjoni 

tal-verb tvarja  fosthom fit-temp, fil-persuna u fil-polarità. Barra minn hekk, il-verb 

jinqasam ukoll f’żewġ tipi, dak li Camilleri jsejħilhom “root-and-pattern morpohology” 

u “concatenative morphology” (Camilleri, 2013, pp. 2-3). Ir-root-and-pattern 

morphology tinkludi l-verbi Semitiċi filwaqt li l-concatenative morphology tintuża meta 

jkollok verbi Rumanzi u Ingliżi. Il-verbi tal-Ingliż jinkludu biss verbi li jinħadmu 

permezz tal-concatenative morphology, jiġifieri li l-inflessjoni tal-verbi ssir permezz ta’ 

morfemi li jiġu qabel jew wara l-kelma li jissejħu prefissi u suffissi rispettivament 

(Fromkin, Rodman, & Hyams, 2013). 

Is-sintassi tal-Malti wkoll hija distintivament differenti mill-Ingliż. Skont Camilleri, is-

sentenza Maltija aktarx tkun iffurmata minn SVO (Suġġett, Verb, Oġġett), iżda din l-

ordni hija relattivament flessibbli għaliex is-sentenzi jistgħu jkunu wkoll VOS u OVS. 

Dan huma possibbli għaliex jingħaqdu ma’ intonazzjoni differenti meta jkunu 

mitkellma u hekk jagħmlu sens. Il-mistoqsijiet fil-Malti aktarx li jkunu VOS, iżda anke 

hawnhekk jista’ jkun hemm alterazzjoni fil-pożizzjoni tagħhom. Madanakollu, dan ma 

jistax iseħħ fl-Ingliż. Fl-Ingliż l-istruttura tas-sentenza tista’ tkun biss SVO mingħajr 

ebda alterazzjoni fil-pożizzjoni tas-Suġġett, tal-Verb jew tal-Oġġett (Fromkin, 

Rodman, & Hyams, 2013). 

Qasam ieħor relatat mas-sintassi huwa l-artiklu. Fil-Malti, l-artiklu definit isir 

permezz ta’ il- quddiem il-kelma, li ssir l- jekk ikun hemm vokali qabel. L-artiklu jista’ 

jingħaqad ukoll ma’ prepożizzjonijiet, pereżempju:   

ma’ + il- + furnar = mal-furnar  

(Camilleri, 2013, p. 4) 

Mill-banda l-oħra, fl-Ingliż, il-verb definit isir permezz tal-kelma the u għalhekk hija 

kelma separata minn mal-kelma filwaqt li fil-Malti narawha magħquda mal-kelma 

(Fromkin, Rodman, & Hyams, 2013). 

Kien propju minħabba dawn il-fatturi li jagħmlu lil dawn il-lingwi daqstant differenti li 

kompla kien ta’ konferma li mhux possibbli li tqis lil Malti u l-Ingliż bħala żewġ lingwi li 

huma simili ta’ xulxin u li allura wieħed irid jistudja kif qed jiġu eżaminati. 

2.4.   Ir-readability formulas u l-Malti 

Permezz ta’riċerka estensiva li saret sabiex tkun tista’ tkun attwalizzata din it-teżi, 

jidher li qatt ma sar t-test ta’ readability għall-Malti u għalhekk din kienet sfida ġdida 

għal-lingwa Maltija. Madanakollu, f’Malta ġieli saru testijiet tar-readability iżda ħafna 

drabi dawn saru biss għall-Ingliż. Fil-fatt, fil-qasam tax-xjenza saru żewġ teżijiet dwar 

il-kotba tax-xjenza u kemm dawn huma faċli jew diffiċli għall-istudenti biex jinqraw. 

Propju minħabba li dawn il-kotba huma bl-Ingliż kien hemm firxa wiesa’ minfejn 

Sollars u Pulis (Pulis, 1993; Sollars, 1987) setgħu jagħżlu biex iwettqu t-test tar-

readability. Sabiex Sollars tiddetermina sew id-diffikultà tal-kotba tax-xjenza li kienu 

jinsabu fl-iskejjel Maltin, hija għamlet tliet testijiet li kienu l-Fry Readability Graph, il-

Flesch Formula u l-Cloze test, li ser ikunu diskussi aktar fil-fond fis-sezzjonijiet li jmiss 

(Sollars, 1987). Simili għal din it-teżi, saret ukoll oħra minn Pulis fejn huwa wkoll 

għażel li jagħmel studju simili għal dak ta’ Sollars fejn għamel użu mill-Cloze test u 

mill-Fry Readability graph li kienu applikati wkoll għall-kotba tax-xjenza (Pulis, 1993). 

Madanakollu, l-isfida tal-Malti hija li lingwa hija morfoloġikament u sintattikament 

differenti mill-Ingliż. Għalkemm hija lingwa differenti, xorta waħda nħass il-bżonn li jsir 

dan l-istudju minħabba diversi kummenti li huma preżenti fir-rapporti tal-Benċmark li 

mhux dejjem huma daqstant pożittivi fil-konfront tal-Malti. Ħafna drabi, l-eżaminaturi 

tal-Malti jikkummentaw kif l-istudenti li jpoġġu għall-Malti ma jafux jesprimu ruħhom 

tajjeb (Ministry, 2017) jew li “studenti fl-iskejjel tagħna li ma jafux jaqraw sew, u li 

jaqtgħu qalbhom malli jaraw ktieb quddiemhom” (Ministry, 2016, p. 29). Madanakollu, 

il-kummenti tal-eżaminaturi tal-Ingliż huma dejjem aktar pożittivi għax jgħidu li l-

istudenti fehmu tajjeb il-mistoqsijiet mogħtija (Ministry, 2017) jew li l-istudenti kważi 

wieġbu l-mistoqsijiet kollha b’mod korrett (Ministry, 2016). Huwa għalhekk li hemm 

bżonn issir ħidma estensiva fejn jidħol il-fehim il-qari.  

Sabiex il-fehim il-qari jkun aktar ġust fl-eżami, Oakland u Lane (2004) ħolqu sett ta’ 

għaxar mistoqsijiet speċifikament għall-eżaminaturi. L-għan tagħhom huwa li qabel il-

karti jingħataw lill-istudenti, huma jkunu jistgħu jagħmlu dan it-test ħafif sabiex ikompli 

jgħinhom jagħrfu jekk is-silta hix tassew addattata jew le. 

1. L-istudenti għandhom għarfien dwar is-suġġett mogħti sabiex jifhmu l-

mistoqsijiet aħjar? 

2. Il-vokabularju użat fis-silta, huwa addattat għal-livell tal-istudenti? 

3. Il-kumplessità tas-sentenzi, hija waħda addattata għal-livell tal-istudenti? 

4. Id-definizzjonijiet u l-eżempji mogħtija, huma ċari biżżejjed jew jistgħu jkunu 

aħjar? 

5. Jekk ser ikunu mogħtija mistoqsijiet fejn għandhom bżonn jirraġunaw, dawn 

huma relatati mat-test u addattati għal-livell tal-istudenti? 

6. Il-konnessjoni bejn il-kliem u s-sentenzi, hija ċara biżżejjed? 

7. Il-kontenut tas-silta huwa strutturat tajjeb u b’mod organizzat? 

8. L-ideat huma ċari? 

9. Is-suġġett mogħti, ser jolqot il-gosti tal-istudenti? 

10. Tista’ tkun inkluża xi tip ta’ graph jew xi stampa sabiex ikunu ta’ aktar 

għajnuna għall-istudenti? 

(addattat minn Oakland & Lane, 2004) 

Madanakollu, jekk nieqfu biss sa dan il-livell, xorta waħda mhux ser ikun hemm 

provi konkreti dwar id-diffikultà tat-test, għall-unika raġuni li l-opinjoni tal-eżaminaturi 

hija waħda suġġettiva u għalhekk tista’ tvarja minn persuna għal oħra wkoll. 

Xi studjużi jemmnu li l-ikbar problema fil-fehim il-qari tmur lil hinn mill-eżami. L-

istudjużi jħossu li l-istudenti mhumiex ikunu interessati u motivati biżżejjed sabiex 

jinteressaw irwieħhom. Uħud mill-istudenti jħossu wkoll li t-test ikun wisq diffiċli 

għalihom u dan iwassalhom biex jaqtgħu qalbhom, saħansitra qabel l-eżami 

(Tabatabaei & Bagheri, 2013).  Għalhekk, huwa ideali li jibdew ikunu użati dawn ir-

readability formulas sabiex naċċertaw ruħna li l-istudenti jmorru għall-eżami 

b’perspettiva aktar pożittiva tal-eżami. 

2.5.   Ir-readability ta’ test 

Minħabba li mhux dejjem ikun speċifikat għal liema età huwa indirizzat it-test, 

inħass il-bżonn li tinħoloq formula xjentifika biex ikun determinat dan (Carrell, 1987). 

Kien hawnhekk li nħoloq l-ewwel għarfien dwar ir-readability.Fl-1915 kien il-ktieb ta’ 

Thorndike, The Teacher’s Word Book li kien l-ewwel persuna li qajjem kuxejnza dwar 

id-diffikultà tal-qari. Huwa pprovda gwida gradata ta’ kif ċertu testi għandhom jiġu 

mgħallma u kif jintgħaraf test tajjeb għal livelli partikolari (Carrell, 1987). Kien f’dan il-

punt li Lively u Pressey (1923) ħolqu l-ewwel readability formula għaliex ħassew il-

bżonn li hemm bżonn mod aktar prattiku ta’ kif tista’ tkun imkejla r-readability ta’ test 

(Lively & Pressey, 1923).  

Minn dak iż-żmien, inħolqu ’l fuq minn 200 readability formula għal skopijiet u 

setturi differenti (DuBay, 2004). Dawn is-setturi jinkludu, gazzetti, istruzzjonijiet ta’ 

prodotti, reklami u dokumenti pubbliċi u finanzjarji (Baker, 1993). Mhux lakemm 

wieħed juża formula bl-addoċċ jew inkella jagħżel formula mingħajr ma tkun imsejsa 

fuq riċerka profonda. Ir-raġuni hija li hemm diversi formulas bil-kriterji taghhom li 

jolqtu biss setturi partikolari tal-ħajja u għalhekk ma jkunux jistgħu jintużaw għal kull 

test. 

Wieħed mill-aktar setturi li għandu jagħmel użu minn dawn il-formulas huwa propju 

s-settur tal-edukazzjoni. Tajjeb li l-għalliema jibdew jagħmlu użu minn dawn il-

formulas sabiex jgħinu lill-istudenti jtejbu l-prestazzjoni tal-qari. Għalkemm l-

għalliema jista’ jkollha għarfien tal-istudent, mhux faċli li hija tiddetermina jekk test 

hux diffiċli jew le għall-istudenti tagħha. Huwa minħabba dawn il-fatturi li l-formulas 

tar-readability jistgħu jkunu utli għall-għalliema meta jiġu biex jagħżlu test, kemm 

għall-klassi kif ukoll għall-eżami. Xi drabi, għalkemm l-għalliema taħseb li test huwa 

addattat għall-istudenti, fil-verità il-preġudizzju tagħha/tiegħu, jista’ jvarja b’sitta jew 

sebgħa snin (Harrison, 1980). Dan ma jfissirx li l-għalliema mhumiex kapaċi jagħżlu 

test għall-istudenti tagħhom iżda llum il-ġurnata, l-għalliema għandhom l-mezzi 

sabiex jagħrfu jekk test huwiex addattat jew le. 

2.5.1.  Cloze tests 

Il-Cloze tests kienu vvintati minn Wilson Taylor fl-1953. Huwa jiddeskrivi dan it-test 

bħala mod differenti ta’ kif tista’ tkun kkalkulata r-readability. L-isem cloze kien meħud 

mill-kelma closure li fil-psikoloġija ta’ Gestalt, li tfisser it-tendenza li persuna 

tikkonkludi jew aħjar tagħlaq xi ħaġa li mhix kompluta. Ħafna studjużi jisħqu li din il-

proċedura tagħti riżultati tajbin ħafna u hija saħansitra aħjar minn kull forma ta’ 

readability formula (Oller, 1979). Il-proċess tal-cloze jinħadem billi jkollok test sħiħ 

iżda il-qarrej ikun mogħti dan it-test b’xi spazji vojta u xħin il-qarrej jaqra u jifhem it-

test, huwa għandu jkun kapaċi jimla dan il-vojt. Aktarx li dan l-ispazju jitħalla kull 

ħames kelma tat-test. Aktar kemm il-qarrej iġib risposti tajbin, aktar juri li dan it-test 

kien wieħed faċli filwaqt li jekk ikollok ħafna risposti ħżiena, aktarx li dan it-test 

jissupera l-kapaċitajiet tal-istudenti. 

Dan it-test fih diversi dettalji li wieħed importanti li jagħti kashom qabel 

jamministrah. Fost id-dettalji hemm li l-kelma trid tkun bilfors eżatta, jiġifieri l-qarrej 

ma jistax jagħtik sinonimu tal-kelma. Trid tkun fit-temp u fil-persuna t-tajba, skont il-

kuntest mogħti. Finalment, dan it-test ma jitlobx li kelma tkun miktuba tajba bilfors 

(DuBay, 2004). Dak il-kliem li miktub b’ortografija ħażina, xorta jista’ jkun miżjud mar-

risposti t-tajba. Meta jkunu kkalkulati r-risposti t-tajba, ir-riżultat jista’ jkun interpretat 

b’dan il-mod: 

• Bejn 50% - 60%: It-test huwa tajjeb u addattat għall-istudenti. 

• Bejn 35% - 50%: L-istudenti għandhom bżonn l-għajnuna biex jagħmlu dan it-

test. 

• Inqas minn 35%: Dan il-livell huwa diffiċli wisq u ser joħloq frutrazzjoni fl-

istudenti. 

(addattat minn DuBay, 2004) 

Dan it-test huwa wieħed użat ferm madwar id-dinja, l-aktar f’livell avvanzat. L-użu 

tiegħu huwa estiż l-aktar minħabba li huwa test li jista’ jkun użat f’diversi lingwi u 

suġġetti (Soudek & Soudek, 1983). Dan seta’ jkun utli biex jintuża għat-testijiet tal-

Benċmark iżda minħabba li r-riċerka kellha żmien limitat sabiex titlesta u kien hemm 

bżonn li tingħata ħarsa ta’ firxa wiesgħa ta’ snin u n-numru ta’ testi kien wieħed 

konsiderevoli, kien ser ikun diffiċli ferm biex ikunu amministrati daqstant testijiet fi 

żmien tant limitat u fuq numru kbir ta’ studenti.  

2.4.2. Comprehension tests 

Mit-titlu stess huwa evidenti li dawn it-testijiet jistrieħu fuq testi tal-fehim il-qari. 

Hawnhekk l-istudenti jkunu mogħtija test, b’għadd ta’ mistoqsijiet dwaru. It-test ikun 

faċli jew diffiċli jiddependi kemm il-qarrejja jkunu kapaċi jwieġbu mistoqsijiet tajbin. 

Madanakollu, Harrison jemmen li dawn it-testijiet mhux neċessarjament jagħtu 

validità tad-diffikultà tagħhom. Huwa jikkwota lil Tuinman (1973) u jisħaq li meta l-

istudenti ġew mogħtija l-mistoqsijiet mingħajr is-silta nnifisha, il-qarrejja xorta kienu 

kapaċi jġibu 67% tat-tweġibiet tajbin (Harrison, 1980). Dan ir-riżultat jista’ juri żewġ 

affarijiet prinċipali: 

a) Li l-għarfien preċedenti li l-istudenti kellhom dwar is-suġġett, għenhom sabiex 

iwieġbu l-mistoqsijiet dwar it-test innifsu. 

b) L-informazzjoni dwar it-test kienet qiegħda tiġi mgħoddija minn mistoqsijiet 

oħra dwar l-istess silta. 

(addattat minn Harrison, 1980) 

Il-problema b’dawn it-testijiet hija li diffiċli tkun taf eżattament kemm fehmu u 

kemm ma fehmux l-istudenti. Barra minn hekk, jista’ jkun li t-test ikun faċli iżda jekk il-

mistoqsijiet ikunu tqal jew ambigwi, dan iwassal lill-qarrej sabiex imur ħażin. Bl-istess 

argument, il-mistoqsijiet jistgħu jkunu tant faċli li l-qarrej imur tajjeb bilfors u għalhekk 

ma jkunx qiegħed ikun ikkalkulat ir-readability tat-test innifsu iżda aktar tal-

mistoqsijiet mogħtija. Barra minn hekk, dan it-test ftit li xejn jagħmel sens li jintuża 

għal karta tal-eżami minħabba l-fatt li din diġà jkollha abbonat magħha għadd ta’ 

mistoqsijiet li jkunu għamluhom l-istudenti fil-karta tal-Benċmark u għalhekk diffiċli li 

studjuż jerġa’ joħloq sett ta’ mistoqsijiet ġodda biex jikkalkula d-diffikultà tar-

readability. 

Għalkemm l-comprehension test jidher li huwa aktar affidabbli mill-formulas 

xjentifiċi minħabba li jolqtlu l-lat aktar uman tal-istudenti, il-fatt li jista’ jkollu tant 

varjetà fil-validità tiegħu, mhux daqstant affidabbli. Il-mistoqsijiet mogħtija lill-qarrejja 

jistgħu ikunu multiple-choice jew inkella jistgħu ikunu amministrati permezz tat-taħdit. 

Minħabba din in-nuqqas ta’ konsistenza fl-amministrazzjoni tat-test stess, huwa 

diffiċli li wieħed jistrieħ fuq dan it-tip ta’ test. 

Sabiex tinterpreta dawn ir-riżultati, irid jinħareġ persentaġġ dwar kemm kien hemm 

risposti tajbin. Il-persentaġġ ta’ dawk it-tweġibiet tajbin, għandu jagħti indikazzjoni ta’ 

kemm il-qarrej fehem it-test. Għalliema Amerikana kkalkulaw li jekk student kapaċi 

jġib 75% tal-mistoqsijiet tajbin, huwa jkun irid l-għajnuna tal-għalliema. Jekk l-istudent 

jirnexxielu jwieġeb 90% tat-tweġibiet tajbin, huwa ovvju li l-istudent m’għandux bżonn 

l-għajnuna tal-għalliema biex jifhem dak it-test partikolari. Il-problema b’dawn ir-

riżultati hija li t-tweġiba jekk it-test hux adattat jew le, ser ikun mogħti wara li jkun 

inqara t-test u għalhekk mhux ser jerġa’ jingħata l-istess test biex jinqara (Harrison, 

1980). 

Mhux l-istudjużi kollha jaqblu li l-għajnuna tal-għalliema tista’ ttejjeb il-prestazzjoni 

tal-istudenti. Skont studju li għamlu Davison u Anderson, huwa jisħqu li għalkemm xi 

kliem jew test diffiċli jkun spjegat lill-istudenti dawn xorta jibqgħu jsibu diffikultà fit-test 

innifsu, “...even when children had definitely learned the meanings of all the difficult 

words, they did no better than instructed children....” (Anderson & Davison, 1986, p. 

16). 

Il-comprehension test jirrikjedi ħafna ħin kemm biex ikun amministrat kif ukoll 

sabiex jinħolqu l-mistoqsijiet li tassew ikunu adatti għat-test. Huwa għalhekk li dan 

mhux wieħed mill-aħjar metodi li wieħed ikejjel id-diffikultà ta’ test. 

2.5.3.  Précis Writing 

Précis Writing huwa meta l-qarrej ikun irid jagħti taqsira tal-ġist tas-silta li jkun 

għadu kemm qara. Ovvjament, il-qarrej ma jistax jipprovdi taqsira tajba jekk ma jkunx 

fehem it-test sew (Klare, 1976). Il-problema biex tintuża il-précis writing huwa fil-

korrezzjoni tat-taqsira. Minħabba li l-korrezzjoni tkun amministrata minn eżaminatur u 

mhux minn xi ħaġa kompjuterizzata, min jikkoreġi ser ikollu opinjoni suġġettiva u 

għalhekk dan mhux affidabbli daqs formulas xjentifiċi. 

2.5.4.  Għażla suġġettiva 

Mod ieħor kif ir-readability ta’ test tkun assessjata huwa permezz ta’ għadd ta’ 

persuni li jiġġudikaw. Madanakollu, sabiex ikollok riżultat tassew affidabbli u tajjeb, 

irid ikollok numru kbir ta’ persuni. Barra minn hekk, għalkemm jista’ jkollok numru kbir 

ta’ nies, l-opinjoni tagħhom mhux neċessarjament ser tkun waħda tajba. Klare (1976) 

jikkummenta kif 56 kittieb taw l-opinjoni tagħhom dwar 5 siltiet. L-opinjonijiet 

tagħhom, għalkemm kienu simili tar-riżultati li tat il-Flesch Formula, li ser tkun 

diskussa fis-sezzjoni li jmiss, xorta waħda kien hemm xi diskrepanza bejn ir-riżultat 

xjentifiku u dak uman. 

Singer ħoloq tip ta’ metodu kif jista’ jintuża dan l-istudju sabiex tinħareġ ir-

readability ta’ test (Duffelmeyer, 1982). Huwa ħoloq SEER – Singer Eyeball Estimate 

of Readability – li fiha kien hemm 32 adoloxxenti li riedu jiġġudikaw 8 paragrafi u 

jagħtu età adekwata lil dawn il-paragrafi ta’ bejn is-sitta u t-tnax-il sena. Huwa sab li 

dawn l-istudenti u l-formula xjentifika Dale-Chall, taw xi ftit jew wisq l-istess riżultat 

b’distakk ta’ sena biss. Fl-istess studju, instab li jekk ikun hemm ammont adewkat ta’ 

persuni li jiġġudikaw it-test, dan il-metodu jista’ jkun validu daqs il-Fry Readability 

Graph (Duffelmeyer, 1982). 

2.5.5.  Readability Formulas 

Permezz tar-readability formulas, diversi studjużi kellhom l-opportunità biex b’mod 

xjentifiku jiddeterminaw id-diffikultà ta’ xi test partikolari. Madanakollu, kif kien 

irrimarkat qabel, huwa importanti li qabel tingħażel formula, ikun hemm riċerka 

profonda dwar il-formula nnifisha u dwar il-funzjonijiet li taqdi, skont għal liema 

kuntest kienet maħluqa. 

Vantaġġ ieħor li għandhom ir-readability formulas hija li m’hemmx bżonn il-

parteċipazzjoni tal-qarrej sabiex ikun determinat jekk it-test hux diffiċli jew le (Kasule, 

2011). Skont għadd ta’ studjużi, l-aktar affarijiet importanti sabiex test ikun faċli biex 

jinqara huma, il-frekwenza tal-kliem, il-medja tal-kliem twil u it-tul tas-sentenzi 

(Anderson & Davison, 1986). Madanakollu, wieħed ma jistax jistrieh biss fuq il-

formulas għaliex poeżija tista’ tidher faċli meta maħduma b’formula, iżda l-isforz u l-

ħsieb li titlob mill-qarrej, huma ferm ikbar minn test narrattiv (Harrison, 1980). 

Għalkemm il-formulas fihom għadd ta’ żvantaġġi, dawn xorta waħda jintużaw ħafna u 

xorta waħda huma utli ferm jekk użati bilgħaqal u kif suppost. Uħud mill-formulas l-

aktar popolari ser ikunu meqjusa f’dan l-istudju. 

i. Dale-Chall Formula 

Din il-formula tipprovdi lill-istudjuż bi 3000 kelma bl-Ingliż bħala dak il-kliem li huwa 

“komuni” jew inkella li jintuża ħafna. Dak il-kliem li ma jinstabx f’din il-lista, irid jitqies 

bħala kliem diffiċli (DuBay, 2004). Iktar kemm ikun hemm kliem li mhuwiex fuq din il-

lista, iktar tiżdied id-diffikultà tat-test. Permezz ta’ din il-formula, dak il-kliem li huwa 

monosillabiku, iżda xorta huwa kliem tqil jew ftit li xejn huma komuni, ma jinqabdux 

fin-nasba tal-formula li ma tagħrafx dawn il-kliem. Wara li jkunu magħżula dawk il-

kliem li mhumiex fil-lista mogħtija, għandhom jinħadmu f’din il-formula: 

Raw Score = 0.1579 * (PDW) + 0.0496 * ASL 

Raw Score - Id-diffikultà tat-test 

PDW – Il-persentaġġ ta’ kliem diffiċli 

ASL – Il-medja tas-sentenzi (din tinkiseb billi in-numru ta’ kliem ikun maqsum bejn in-

numru ta’ sentenzi). 

(Media, 2018). 

Għalkemm hija formula li tidher li għandha ħafna vantaġġi għax tqis anke dak il-

kliem monosillabiku li huma diffiċli għall-istudenti, fl-istess ħin din il-formula mhix 

daqstant prattika minħabba li tirrikjedi ħafna ħin sabiex tiċċekkja dawk il-kliem li ma 

jinsabux fil-lista mogħtija minħabba li hija lista tant estiża. 

ii. Flesch Formula 

Din hija waħda mill-aktar formulas użati. Flesch ħass li l-aktar żewġ affarijiet li 

jikkontribwixxu għad-diffikultà ta’ test huma n-numru ta’ sillabi f’kelma u t-tul tas-

sentenza. Huwa inkluda dawn iż-żewġ varjanti f’ekwazzjoni li tagħti valur ta’ kemm 

huwa faċli jew diffiċli t-test. Il-formula li għandha tinħadem hija: 

RE = 206.835 – (1.015 x ASL) – (84.6 x ASW) 

RE – Il-valur tad-diffikultà tat-test. 

ASL – Il-medja tat-tul tas-sentezi (din tinkiseb billi in-numru ta’ kliem ikun maqsum 

bejn in-numru ta’ sentenzi). 

ASW – Il-medja tas-sillabi tal-kliem (din tinkiseb billi n-numru ta’ sillabi jkun maqsum 

bejn in-numru ta’ kliem). 

Iktar kemm il-valur ikun baxx, aktar it-test huwa diffiċli. Għalkemm din il-formula 

hija waħda popolari, għad-differenza tad-Dale-Chall formula tħalli ħafna lakuni li 

mhumiex ikkunsidrati fosthom dak il-kliem twil li għall-formula jistgħu jidhru twal iżda 

fir-realtà l-istudenti jistgħu jkunu familjari miegħu eżempju l-kelma elephant. 

iii. The Gunning Fog Index (FOG) 

Din il-formula wkoll titqies bħala waħda mill-aktar formulas popolari li jintużaw illum 

il-ġurnata. Madanakollu, l-awtur tagħha stess jisħaq li din il-formula taħdem l-aktar 

fuq gazzetti u artikli milli siltiet normali (DuBay, 2004). 

Sabiex tuża din il-formula, trid taħdem fuq test li fih madwar 100 kelma. Wara 

taqsam in-numru ta’ kliem bejn in-numru ta’ sentenzi li għandek fit-test (ASL). Wara li 

tinħadem din l-ekwazzjoni, għandhom ikun magħduda dawk il-kliem li jikkonsistu fi 

tliet sillabi jew aktar. Meta l-istudjuż ikun qiegħed jagħmel dan il-proċess, huwa 

m’għandux jinkludi nomi propji, kliem ħafif u kliem li jispiċċa ‘-es’ jew ‘ed’ fl-Ingliż. 

Wara trid taqsam dan il-kliem mat-total tal-kliem fis-silta kollha (PHW). Xħin jinstabu 

dawn id-dettalji kollha mit-test, għandha tinħadem din il-formula: 

Grade Level = 0.4 (ASL + PHW) 

Skont Fog, idealment din il-formula tagħti riżultat ta’ bejn 7 u 8. Riżultat ikbar minn 

dan, huwa meqjus li t-test diffiċli għall-qarrej tal-gazzetta biex jaqra l-artikli. 

Għalkemm hija formula utli u mhux daqstant diffiċli biex tkun applikata, hija xorta 

waħda tinjora l-fattur li xi kliem li mhux monosillabiku, mhux neċessarjament diffiċli 

(Media, 2018). 

iv. Powers-Sumnerl Kearl 

Din il-formula kienet maħluqa speċifikament għal testi tal-Primarja għal tfal ta’ bejn 

is-seba’ u l-għaxar snin. Huwa għalhekk li mhix utli għall-għalliema tas-Sekondarja 

jew test li jmorru lil hinn minn din l-età. Din il-formula hija eżempju prattiku li mhux 

lakemm taqbad u tuża formula iżda trid issir riċerka dwar il-formula u l-għanijiet li 

għaliha kienet maħluqa l-istess formula.  

Din il-formula tinħadem billi jkun magħżul test ta’ madwar 100 kelma. Wara 

għandu jkun ikkalkulat b’mod preċiż kemm hemm kliem fit-test li għandu jkun diviż 

bejn is-sentenzi u hekk jinkiseb l-ASL. Wara għandhom ikunu magħduda n-numru 

tas-sillabi li jkun diviż bejn in-nurmu ta’ kliem u jinħareġ l-NS. Xħin tinkiseb din l-

informazzjoni kollha, għandha tkun maħduma din il-formula: 

RA = 0.0778(ASL) + 0.0455(NS) + 2.7971 

Ir-riżultat ‘RA’ jagħti l-età li għandhom ikunu l-qarrejja sabiex jaqraw dan it-test. 

Hija formula tassew utli u hija ħasra li tista’ tintuża biss għall-Ingliż u għal test tal-

Primarja għaliex din hija l-ikbar limitazzjoni tagħha (Media, 2018). 

v. The Army’s Automated Readability Index (ARI) 

L-isem stess jindika li din il-formula kienet speċifikament maħluqa sabiex tikkalkula 

r-readability ta’ dawk it-testi li għandhom x’jaqsmu mal-armata militari. B’mod aktar 

preċiż din il-formula kienet maħluqa biex ikunu kkalkulati l-manwali tal-armata għaliex 

inħass li dawn il-manwali tant huma importanti, li huwa daqstant ieħor fundamentali li 

dawk jinftiehmu min-nies tal-armata stess (DuBay, 2004). Din il-formula tinħadem 

hekk: 

𝐴𝑅𝐼 = 0.5 
𝑘𝑙𝑖𝑒𝑚

𝑠𝑒𝑛𝑡𝑒𝑛𝑧𝑖
+ 4.71

𝑖𝑡𝑡𝑟𝑖

𝑘𝑙𝑖𝑒𝑚
 – 21.43 

(Media, 2018) 

B’differenza għal formulas oħra, din il-formula tinħadem fuq l-ammont ta’ ittri aktar 

milli fuq in-numru ta’ sillabi. Din ukoll kienet tkun utli ferm għall-Malti minħabba li 

propju ma tistriehx fuq in-numru ta’ sillabi iżda kif diġà semmejt, din il-formula kienet 

speċifikament maħluqa għall-armata u għalhekk żgur ma taqax fil-kategorija li kelli 

bżonn jien.  

vi. Fry Readability Graph 

Wieħed mill-aktar modi faċli kif tikseb id-diffikultà ta’ test hija propju bl-użu ta’ din il-

graph. L-ikbar vantaġġ li għandha din il-graph skont Fry stess hija s-sempliċità 

tagħha: “seems to be in simplicity of use without sacrificing much, if any, accuracy, 

and its wide and continuous range from grade one (age 6) up through college” (Fry, 

1977, p. 243). Vantaġġ ieħor li għandha din il-graph hija li permezz tas-sempliċità 

tagħha setgħet tiġi użata f’ħafna lingwi fosthom għall-Ispanjol (Gilliam, Peña, & 

Mountain, 1980). 

Il-Fry Graph titlob lill-istudjuż biex jaqbad tliet siltiet li fihom madwar 100 kelma l-

wieħed. F’kull wieħed għandhom jingħaddu sew in-numru ta’ kliem, flimkien man-

numru ta’ sillabi. Wara li jsir dan, l-informazzjoni miksuba mit-testi għandha tkun 

imdaħħla f’din it-tabella: 

 
Numru ta’ sentenzi Numru ta’ sillabi 

L-ewwel 100 kelma 
  

It-tieni 100 kelma 
  

It-tielet 100 kelma 
  

Total  
  

Il-Medja 
  

Meta tinkiseb din l-informazzjoni, ir-riżultati għandhom ikunu mdaħħla f’din il-graph: 

Dawk li jaqgħu fil-parti l-blu skur huma riżultati li mhux possibbli jkunu kkalkulati 

filwaqt li l-oħrajn jindikaw il-livell tal-qari. Fil-bidu, kienet ser tkun użata din it-tabella 

għat-testi tal-Benċmark, iżda dan ma kienx possibbli minħabba li titlob l-għadd tas-

sillabi. Minħabba li l-Malti  u l-Ingliż huma tant differenti fl-istruttura sillabika, inħass il-

bżonn li tinstab xi ħaġa aħjar minn din il-graph. Restrizzjoni oħra li nstabet biex 

tintuża din it-tabella kien propju minħabba t-talba speċifika ta’ tliet testi li huma 

madwar 100 kelma. Għalkemm il-Benċmark fih propju tliet testi biex jinqraw, l-ewwel 

taqsima mhux dejjem tilħaq l-ammont mitlub minn din it-tabella. Xi drabi, minħabba li 

huwa reklam jew avviż, in-numru ta’ kliem huwa aktar limitat b’riżultat li din it-tabella 

ma setax ikun possibbli l-użu tagħha għall-istudju tiegħi. 

L-akbar vantaġġ li għandha din it-tabella hija propju minħabba li tolqot diversi tipi 

ta’ testi kif ukoll tolqot etajiet differenti. Huwa għalhekk li ħafna studjużi jirrikorru għal 

din it-tabella. 

vii. LIX Formula 

Din il-formula hi waħda mill-aktar formulas ġenerali li jeżistu. Kien propju għal din 

ir-raġuni li ntagħżlet din il-formula sabiex tkun ikkalkulata d-diffikultà tat-testi tal-

Benċmark bil-Malti u bl-Ingliż. Fil-bidu l-LIX kienet maħluqa minn Carl-Hugo 

Björnsson għall-Isvediż, iżda waqt l-istudju tal-istess formula, din kienet ippruvata 

wkoll fuq il-Franċiż (Media, 2018). Minħabba li din il-formula ħadmet ukoll fuq il-

Franċiż, din bdiet tkun użata wkoll fuq lingwi oħra u kien f’dan il-punt li kien skopert li 

din il-formula tista’ tintuża għal-lingwI kollha tal-Punent tal-Ewropa (Tillman & 

Hagberg, 2014), inkluż il-Malti. Din il-formula ser tkun diskussa f’aktar dettall 

f’sezzjoni 3.5. minħabba li kienet il-formula magħżula u għalhekk riedet tingħata 

ħarsa aktar dettaljata. 

L-iskop li nħolqu dawn il-formulas ma kienx sabiex jieħdu post l-għalliema iżda 

huma għodda għall-għalliema li tista’ tuża sabiex tiddetermina jekk test hux tajjeb 

għal-livell tal-klassi tagħha/tiegħu jew le. Madanakollu huwa importanti ferm li jitqiesu 

affarijiet oħra lil hinn minn formula xjentifika għaliex fl-aħħar mill-aħħar huma studenti 

li qegħdin ipoġġu għal eżami u għalhekk wieħed ma jistax jieqaf biss sa dak li huwa 

xjentifiku. 

2.6. Gwida għal titjib fir-readability 

Għalkemm ir-readability formulas jgħinu lill-għalliema biex jagħżlu test tajjeb u 

addattat għall-istudenti, hemm diversi fatturi oħra li mal-ewwel daqqa t’għajn juruk 

jekk test hux diffiċli jew le. DuBay jikkwota lil JoAnn Kackos u Dawn Stephens li 

jagħtu seba’ metodi kif test ma jkunx tqil: 

• Ma jkunx fih kliem twil u l-kliem tat-test ikun wieħed familjari għall-istudenti u 

mhux kumpless wisq. 

• Ikun evitat kliem tekniku, l-aktar għall-istudenti. 

• Kemm jista’ jkun ikun evitat il-ġens tal-kliem (Dan huwa diffiċli għall-Malti 

minħabba li mhux gender-neutral language). 

• Importanti li test ikun jikkonsisti fi grammatika tajba, punteġġjatura tajba u ma 

jkunx hemm żbalji tal-ortografija. 

• Importanti li jkunu sentenzi sempliċi u li t-tempijiet tal-verb ikunu tajbin skont il-

kuntest. 

• Tajjeb li, jekk possibbli, jintużaw xi listi għaliex dawn jgħinu lit-tfal jaraw it-test 

aktar organizzat. 

(addattat minn DuBay, 2004). 

DuBay jitkellem ukoll kif maż-żmien il-kittieba għarfu li sentenzi twal joffru sfida kbira 

lill-qarrej u għalhekk bdew iqassru t-tul tas-sentenza. Huwa jagħti il-medja tas-

sentenzi u kif dawn qsaru maż-żmien: 

Pre-Elizabethan times: 50 words per sentence 

Elizabethan times: 45 words per sentence 

Victorian times: 29 words per sentence 

Sherman’s time: 23 words per sentence 

Today: 20 words per sentence (2004, p. 10). 

Għalkemm waħda mill-punti li jippreżenta DuBay huwa li jkollok sentenzi qosra, 

Anderson u Davison ma jaqblux kompletament ma’ dan u jisħqu li sentenzi twal mhux 

dejjem neċessarjament ikunu diffiċli. Ikollok studenti li sempliċiment isibu problema li 

jaqsmu l-kliem f’sillabi jew inkella li jifhmu t-tifsir tas-sentenzi (Anderson & Davison, 

1986). Huwa minħabba dan il-fattur li wieħed ma jistax jiġġeneralizza u jgħid li s-

sentenzi twal huma kollha diffiċli. L-istudju tagħhom ikompli jisħaq fuq dan is-suġġett 

u jgħidu li jekk silta jkun fiha sentenza twila u din tinqasam sabiex it-test ikun aktar 

faċli, fir-realtà dan ma jbiddel xejn, anke jekk ir-readability formulas juru xort’oħra. 

Mhux biss ma jbiddel xejn, iżda jista’ jkun ukoll twassal għall-ambigwità. Huma jagħtu 

dan l-eżempju: 

1)  Let’s fill the bird-feeder with seed. The cat hasn’t been active lately. 

2a)   Let’s make the cat more active by filling the bird feeder. 

2b)   It’s safe to fill the feeder because the cat isn’t active. (Anderson & 

Davison, 1986, p. 22) 

Sentenza numru wieħed turi ambigwità u mhix ċara minħabba li m’hemmx 

konnessjoni bejn l-ewwel u t-tieni sentenza. Din jista’ jkollha żewġ tifsiriet li jinsabu 

mniżżlin bħala 2a u 2b. Għalkemm huma sentenzi itwal mill-ewwel waħda, dawn 

xorta waħda jinftiehmu ħafna aħjar minħabba li jagħtu l-kuntest kollu tas-sitwazzjoni. 

Madanakollu, ir-readability formulas ma jqisux dan il-fattur u għalhekk, skont 

Anderson u Davison (1986), ir-riżultati li jagħtu mhux dejjem huma affidabbli iżda trid 

tmur lil hinn mir-riżultat li jagħtu huma u tingħata ħarsa iktar bir-reqqa lejn it-test 

innifsu. 

Klare (1976) juri li mhux biss is-sentenzi jagħmlu differenza kemm test ikun 

readable iżda wkoll il-kliem. Minħabba dan huwa jagħti xi parir lill-kittieba sabiex il-

kitbiet tagħhom ikunu aktar faċli għall-qarrejja biex jaqrawhom:  

• Il-kliem irid ikun relatat mat-test. 

• Importanti li jintużaw xi kliem b’mod frekwenti u preferibbilemt ikunu familjari 

magħhom il-qarejja. 

• Il-kliem għandu jkun dirett u mhux kumpless. 

(addattat minn Klare, 1976) 

Ħafna studjużi jisħqu kif studenti umani ma tistax sempliċiment tuża formula u tara 

kemm test huwa diffiċli. Hemm diversi fatturi oħra li jikkontribwixxu għal kemm test 

ikun readable jew le. Waħda minn dawn l-affarijiet huwa propju l-frekwenza tal-kliem. 

Klare jitkellem hekk dwar il-frekwenza tal-kliem: 

Not only do humans tend to use some words much more than others, they 

recognize more frequent words more rapidly than less frequent, prefer them, and 

understand them and learn them more readily. It is not surprising, therefore, that 

this variable has such a central role in the measurement of readability  (Klare, 

1968, p. 20). 

Huwa minħabba f’hekk li fi studju ieħor tal-istess awtur, flimkien ma’ kittieba oħrajn, 

jikkummentaw kemm ir-riżultati li jagħtu l-formulas, jkunu biss gwida: 

For these reasons, formula scores are better thought of as rough guides than as 

highly accurate values. Used as rough guides, however, scores derived from 

readability formulas provide quick, easy help in the analysis and placement of 

educational material  (Klare, Rowe, Gregory, & Stolurow, 1969, p. 558). 

Huwa interessanti kif l-istudjużi mhux biss taw soluzzjoni kif nagħrfu jekk test hux 

addattat għal ċertu età billi ħolqu xi readability formulas, iżda kienet mogħtija wkoll 

importanza lill-kittieba u kif dawn jistgħu jagħmlu l-kitbiet tagħhom aħjar.  

2.7. Konklużjoni 

Illum il-ġurnata, ir-readability formulas jeżistu għal għadd ta’ lingwi bħall-Ispanjol, 

il-Franċiż, il-Ġermaniż, l-Olandiż, l-Isvediż, ir-Russu, l-Ebrajk, il-Hindi, ic-Ċiniż, il-

Vjetnamiż u l-Korean (Rabin, 1988). Ir-readability formulas ilhom jeżistu madwar 

tmenin sena, u f’dawn is-snin sar ħafna tibdil u fuq kollox progress u titjib f’dawn il-

formulas. Barra minn hekk, dawn il-formulas qajmu ħafna kritika u kontroversji dwar 

il-limitazzjonijiet tagħhom. Il-kritiċi tal-formulas dejjem saħqu kemm hija importanti l-

udjenza tas-siltiet. Madanakollu, bis-saħħa tal-istess formulas, wieħed jista’ jiskopri l-

limitazzjonijiet tal-qarrejja kif ukoll il-ħiliet tal-qarrejja. Jekk dawn ir-readability 

formulas ikunu użati b’mod għaqli, mhux biss huma għodda tajba għall-għalliema 

iżda jistgħu jgħinu wkoll lill-istudenti jiksbu suċċess fil-ħila tal-qari. 

3. L-applikazzjoni tal-formula magħżula 

3.1.   L-għażla tar-readability formula 

Ir-readability formulas ilhom jiġu rriċerkati għal diversi snin u għalhekk wieħed 

jistenna li jkun hemm għażla wiesa’ minn fejn ikun jista’ jagħżel. Fil-fatt DuBay 

jikkonferma dan u jisħaq li sal-1980 kienu jeżistu ’l fuq minn 200 formula (DuBay, 

2004). Madanakollu, għalkemm illum il-ġurnata għandna numru konsiderevoli ta’ 

formulas, uħud minnhom għandhom skopijiet partikolari. 

3.2.   Il-morfoloġija Maltija 

Meta mmorru lil hinn mill-lingwa Ingliża, diversi formulas ġew tradotti, jew aħjar 

addattati għal lingwi oħra. Fost dawn il-lingwi hemm il-Franċiż, l-Ispanjol u r-Russu 

(DuBay, 2004). Madanakollu, l-ebda formula minn dawn ma tista’ tapplikaha għal 

Malti, għax fl-aħħar mill-aħħar, kull lingwa hija differenti kemm sintattikament, kif ukoll 

semantikament. Ħafna mill-formulas jitolbu l-għadd tas-sillabi tal-kelma, iżda dan 

joħloq problema għaliex il-Malti għandu kliem twil minħabba li huwa Pro-drop. Dan 

jidher ċar f’dan l-eżempju: 

Ħallihielu – kelma waħda, 4 sillabi 

He left it for him – 5 kelmiet, 5 sillabi 

Kif jista’ jiġi nnotat minn dan il-każ, jekk ser tintuża formula xjentifika li hija użata 

għall-Ingliż li tistrieħ fuq l-għadd tas-sillabi u n-numru ta’ kliem, il-Malti ser jidher ferm 

eħfef għaliex għandek kelma waħda u 4 sillabi. Fuq in-naħa l-oħra għandek l-Ingliż, li 

għandek 5 kelmiet, b’sillaba kull kelma. Kliem sempliċi li anke student fl-ewwel snin 

tal-Primarja faċilment jista’ jaqrahom. Il-kelma ħallihielu titlob sforz ikbar mill-istudent 

sabiex jifhimha għaliex hija kelma kumplessa li hija magħmula minn morfemi 

differenti. 

Jekk nifirdu l-kelma ħallihielu, nindunaw li din hija magħmula minn 4 morfemi. Dan 

jurina li l-istudent irid jifhem il-kumplessità ta’ din il-kelma li hija ferm itqal minn meta 

wieħed jagħti ħarsa lejn is-sentenza tal-Ingliż. Il-kelma tinqasam hekk 

ħall/i/hie/lu  

1) L-għerq – ħ-l-j 

2) ħalla– Il-Mamma 

3) -hie – Suffiss tal-pronom mehmuż oġġett dirett femminil singular 

4) lu – suffiss tal-pronom mehmuż oġġett indirett maskil singular 

Barra minn hekk il-kelma ħallihielu tista’ turi wkoll l-imperattiv u għalhekk il-

kumplessità ta’ din il-kelma tkompli tikber għax l-istudent irid jikkunsidra l-kuntest 

sintattiku wkoll. 

Il-morfoloġija tal-Malti hija ferm aktar kumplessa minn dik Ingliża u dan jidher 

f’diversi aspetti fosthom: 

i) Il-prefissi prenominali 

Meta nitrattaw il-verbi tal-imperfett kemm fit-tieni persuna singular u plural u kemm 

it-tielet persuna femminil singular, fil-Malti nżidu l-prefiss t- li tista’ tassimila ruħha fil-

każ tal-konsonanti xemxin.  

Pereżempju: 

(i)ssaqqi (kelma waħda, 2 sillabi) – she waters (2 kelmiet, 3 sillabi) 

(i)żżarma (kelma waħda, 3 sillabi) – she disassembles (2 kelmiet, 5 sillabi) 

(Borg & Azzopardi-Alexander, 1997, p. 328) 

ii) Il-verbi intrażittivi 

Meta niġu għal verbi intranżittivi, aktarx li fil-Malti dan jidher f’kelma waħda, filwaqt 

li għall-Ingliż stqarrija intranżittiva tidher f’numru ta’ kliem, li jagħmilha aktar faċli biex 

tinftiehem, l-aktar meta wieħed iqis l-età tal-istudenti (bejn wieħed u ieħor għaxar 

snin). 

Pereżempju: 

(i)mtela (kelma waħda, 3 sillabi) > it was filled (3 kelmiet, 3 sillabi). 

Għalkemm in-numri ta’ sillabi huwa l-istess, il-kelma hija aktar diffiċli għall-istudent 

biex jifhimha bil-Malti għaliex fiha qiegħda tiġbor aktar informazzjoni. 

(Borg & Azzopardi-Alexander, 1997, p. 328) 

iii) Kliem ieħor 

In-numru ta’ sillabi f’kelma tradotta wkoll ivarja minħabba li l-pronunzja tkun 

differenti.  

Pereżempju: 

medicine (kelma waħda, 3 sillabi) 

mediċina (kelma waħda, 4 sillabi) 

Il-qasam tan-numru ta’ sillabi fil-Malti huwa ferm aktar vast minn dak tal-Ingliż, iżda 

mbagħad in-numru ta’ kliem f’sentenza aktarx li jkun inqas mill-Ingliż. Huwa 

minħabba dan il-fattur li wieħed mhux dejjem irid iħares lejn in-numru ta’ sillabi iżda 

jrid jitqies il-kuntest kollu li fih qiegħed jitpoġġa l-kliem u aktar minn hekk it-tifsira tal-

kliem b’mod individwali.  

Meta osservajt dawn l-affarijiet indunajt li l-għażla tal-formula trid tkun iktar 

skrutinizzata milli ħsibt. 

3.3.   L-adattament ta’ xi readability formulas 

Kienu ħafna dawk il-lingwi li ddeċidew li jaqbdu xi readability formula mill-Ingliż u 

jagħmlu adattament għal-lingwa tagħhom. Fost dawn kienet il-lingwa Spanjola li 

adattataw il-Fry Readability Graph. Bħala formula mhix daqstant diffiċli biex 

tapplikaha u għalhekk Thonis ħasset li kapaċi tagħmel adattament ta’ din il-graph u 

tapplikaha għall-Ispanjol (Gilliam, Peña, & Mountain, 1980). Thonis tiddiskuti kif il-

lingwa Spanjola mhix wisq differenti minn dik Ingliża iżda xorta waħda ried ikun 

hemm adattament minħabba li bħala sillabi, il-lingwa Spanjola fiha ħafna aktar mill-

Ingliż. Fil-fatt hija sabet li f’test li kien tradott għall-Ispanjol, it-test Ingliż kellu 100 

sillaba filwaqt li t-test Spanjol kellu madwar 175 u 200 sillaba, id-doppju tal-Ingliż 

(Gilliam, Peña, & Mountain, 1980).  

Sabiex sar l-adattament għall-Ispanjol, kienu meħuda tlettax-il textbook Spanjol u 

9 kotba tal-qari. Dawn il-kotba kienu ttieħdu mill-Ingliż għall-Ispanjol u għalhekk kien 

hemm verżjoni taż-żewġ lingwi. Sabiex tinħadem il-Fry Readability Graph għall-

Ispanjol, kien applikat l-istess proċess daqslikieku huma testi tal-Ingliż madanakollu, 

ir-riżultati tant kienu kbar li wħud minnhom saħansitra ma bdewx jidħlu fil-graph. Kien 

minħabba dan il-fattur li kienu mqabbla t-testi Spanjoli ma’ dawk Ingliżi u rrealizzaw li 

minflok jgħoddu 100 sillaba, fil-każ tal-Ispanjol, il-Fry Readability Graph trid tkun 

ibbażata fuq 67 sillaba. B’dan il-mod il-Fry Readability Graph kienet adattata għall-

Ispanjol għal kotba ta’ livell Primarju (Gilliam, Peña, & Mountain, 1980). 

3.4.   L-adattament ta’ readability formula għall-Malti 

Il-Fry Readability Graph setgħet tiġi addattata wkoll għal Malti, iżda dan mhux 

daqstant faċli li jseħħ fil-Malti minħabba d-differenza kbira li hemm bejn is-sintassi 

Maltija u dik Ingliża. Bħalma sostnew Gilliam, Peña u Mountain (1980), bejn il-lingwa 

Spanjola u Ingliża m’hemmx daqstant differenzi iżda din l-istqarrija ma tistax tgħodd 

wisq għall-Malti.  

Meta l-lingwa Maltija hija mqabbla ma’ dik Ingliża, ma nistgħux niċħdu li llum il-

ġurnata, il-lessiku Ingliż għandu influwenza qawwija fuq il-Malti, iżda sintattikament 

bejn il-Malti u l-Ingliż hemm kemxejn distinzjoni mhux ħażin. Din il-problema tidher 

ċara meta jkollna traduzzjoni mill-Ingliż għal Malti jew viċe-versa. Fil-fatt fl-2011, 

f’Malta sar l-eżami tal-PIRLS, fejn l-iskop tiegħu kien dak li jqabbel l-intelletwalità tal-

istudenti tal-ħames sena Primarja, mal-istudenti tal-istess età madwar id-dinja (Mullis, 

Martin, Kennedy, Trong, & Sainsbury, 2011). Madanakollu wieħed ta’ min jistaqsi, 

kemm huma affidabbli dawn it-testijiet, jew aħjar, kemm huma ġusti dawn it-testijiet? 

It-testi li kienu użati fil-PIRLS kienu oriġinarjament bl-Ingliż u ġew tradotti b’ħamsin 

lingwa oħra li pparteċipaw f’dan l-istudju (Achievement, 2012). Huwa minħabba dan 

il-fattur li s-sens oriġinali kien se jkun aktar ippreġudikat favur il-lingwa Ingliża 

minħabba li t-test kellu jkun tradott sabiex jintuża f’lingwi oħrajn. Madanakollu, meta 

dan it-test jiġi tradott għal diversi lingwi, is-sens ser jintilef xi ftit, u jekk ma jintilifx, 

jista’ jagħti l-każ li jiġi xi ftit jew wisq nieqes mis-sens jekk it-traduzzjoni ma tkunx 

waħda għaqlija u reveduta għal diversi drabi u minn diversi persuni. Barra minn hekk, 

il-morfoloġija u s-sintassi huma awtomatikament differenti ħafna. 

Sfortunatament dan il-każ seħħ propju fil-Malti fejn ħassejt li xi drabi s-sentenzi tal-

PIRLS bil-Malti kienu xi ftit neqsin minn struttura sintattika tajba. Drabi oħra meta 

seħħet it-traduzzjoni mill-Ingliż għall-Malti, is-sens ma baqax wieħed litterali iżda 

inbidel xi ftit. Pereżempju, sentenza partikolari li kienet meħuda mis-silta Il-Misteru 

tas-Sinna Enormi, tgħid hekk: “L-għadam wera li għal xi ħin kien jimxi fuq saqajh ta’ 

wara.” Meta jiena qrajt din is-sentenza, personalment fhimt li kien hemm xi żmien fejn 

din il-kreatura kienet timxi fuq is-saqajn ta’ wara permezz tal-evoluzzjoni, iżda l-

verżjoni Ingliża tgħid xort’oħra. Fl-Ingliż din is-sentenza qiegħda hekk: “The bones 

showed that it walked on its hind legs some of the time.” Din is-sentenza, din id-

darba turini li din il-kreatura xi drabi kienet timxi fuq is-saqajn ta’ wara u xi drabi le. 

Naħseb li f’dan il-każ, il-kuntest temporali ma kienx daqstant ċar u kien hemm lok fejn 

din is-sentenza tiġi espressa b’mod aħjar. Dan l-eżempju kien magħżul minn karta 

waħda fost erbgħa li kienu użati għall-istudju tal-PIRLS. Għalkemm dan huwa biss 

eżempju wieħed sibt li n-nuqqas ta’ ċarezza fit-traduzzjoni hija rikorrenti fil-karti 

kollha. 

3.5.   Il-LIX formula 

Dawk il-formulas li huma l-aktar magħrufa aktarx li biex jinħadmu jesiġu n-numru 

ta’ kliem fit-test, it-tul tas-sentenzi u l-ammont ta’ sillabi fost oħrajn. Madanakollu, l-

użu tagħhom huwa limitat minħabba li jirrikjedu diversi dettalji li jvarjaw minn lingwa 

għal oħra. Kien għalhekk li ridt formula li titlob affarijiet li huma aktar flessibbli 

minħabba d-differenzi bejn l-Ingliż u l-Malti. Waqt li kont qiegħda nagħmel din ir-

riċerka ltqajt mal-LIX formula. L-utilità tagħha tinsab primarjament fil-fattur li hija 

formula li titlob affarijiet sempliċi u għalhekk tagħti spazju usa’ sabiex tintuża minn 

diversi lingwi. Dan huwa possibbli minħabba li din il-formula titlob biss in-numru ta’ 

kliem, in-numru ta’ sentenzi u n-numru ta’ kliem twal li jkollok f’test. Għal din il-

formula, kliem twal jinkludi kliem li huma itwal minn 6 ittri. Wara li tiġbor din l-

informazzjoni kollha mit-test, il-formula tinħadem hekk: 

LIX = W/S + (L*100)/W 

W = In-numru ta’ kliem fit-test 

S = In-numru ta’ sentenzi fit-test. 

L = In-numru ta’ kliem twil fit-test. 

Meta l-LIX formula tagħti riżultat, dan għandu jkun interpretat skont din it-tabella: 

Riżultat Id-diffikultà tat-test 

Inqas minn 25 Dawn huma kotba adattati għat-tfal 

Bejn 25-30 Testi sempliċi 

Bejn 30-40 Testi normali/fiction 

Bejn 40-50 Testi fattwali 

Bejn 50-60 Testi tekniċi 

’Il fuq minn 60 Testi diffiċli/ testi ta’ riċerka/teżijiet 

(Tillman & Hagberg, 2014) 

Għalkemm dawn in-numri huma relevanti sabiex inkun naf jekk it-testi mogħtija 

humiex imorru lil hinn mill-ħiliet tat-tfal, jien ser inkun qiegħda nqabbel ukoll ir-riżultat 

tat-testi Maltin ma’ dawk Ingliżi u għalhekk ser inkun qiegħda nqabbel ir-riżultat bejn 

il-lingwi nfushom u mhux nagħmel referenza biss għal din it-tabella. Barra minn hekk, 

għalkemm din it-tabella tista’ tkun ta’ indikazzjoni f’liema kategorija jaqa’ test, xorta 

waħda tħalli diversi dettalji barra, fosthom li jekk il-LIX formula tagħti riżultat ta’ 

readability ta’ 25 jew inqas, li huwa meqjus bħala test tat-tfal, Tillman u Hagberg 

(2014) ma jagħtux età speċifika għal dawn it-tip ta’ testi. Jirrimarkaw biss li dawn 

huma testi tat-tfal iżda nieqsa minn indikazzjoni ċara u eżatta. 

Wieħed ta’ min jgħid li d-differenza li ser tinkiseb permezz tal-LIX formula, mhi xejn 

għajr ordinal scales. Ordinal scales huwa meta għandek differenza bejn test u ieħor 

(Musvoto & Gouws, 2009). Pereżempju, jekk għandek test li għandu 23 readability u 

test ieħor li għandu livell ta’ 20 readability, bla dubju li t-test ta’ 23 readability huwa 

itqal minn dak ta’ 20. Madanakollu, jekk ikollok testi li għandu 33 readability filwaqt li 

t-test l-ieħor għandu 30 readability, għalkemm jidher li d-distakk bejniethom huwa l-

istess bħall-ewwel eżempju, id-differenza bejniethom hija waħda differenti għaliex it-

testi tal-aħħar huma ferm itqal mill-ewwel tnejn. Huwa minħabba f’hekk li l-valuri 

miksuba mil-LIX formula, m’huma xejn għajr ordinal scales jiġifieri “relationship 

always look the same irrispective of the angle from which it is viewed” (Musvoto & 

Gouws, 2009, p. 430). 

3.6.   Kriterji kkunsidrati għall-Malti 

Primarjament, ir-raġuni li għażilt din il-formula hija għaliex tikkalkula dak il-kliem it-

twil li aċċennajt għalih fis-sezzjonijiet ta’ qabel. Dan diġà jurina li din il-formula hija 

aktar ideali minn waħda li tagħmel użu mill-għadd tas-sillabi. Malli tingħata ħarsa lejn 

din il-formula, jidher biċ-ċar li tistrieħ ħafna fuq il-viżiv aktar milli fuq il-morfoloġija. 

Minħabba dan il-fattur, ġie deċiż li l-ittri ‘għ’ u ‘ie’ jkunu meqjusa bħala żewġ ittri 

separati. Ir-raġuni wara din id-deċiżjoni hija minħabba l-fatt li separatament, dawn 

huma żewġ ittri oħra fil-Malti u għalhekk din tippreżenta diffikultà lill-qarrej Malti li jrid 

ikun konxju tal-fatt li, ħafna drabi, l-‘għ’ ma tinqarax bħala “ħoss” għalkemm 

viżwalment ikun qiegħed jara żewġ ittri. Fuq l-istess raġunament ukoll iddeċidejt li l-

‘ie’ titqies bħala separata minħabba li l-qarrej irid ikun konxju li l-‘ie’ ma tkunx 

imtennija bħala ‘i’ u ‘e’ b’mod separat minħabba li l-ittri ‘i’ u ‘e’ jeżistu għalihom 

waħidhom. 

Fattur ieħor li kien meqjus waqt li kont qiegħda niġbor ir-riżultati huwa li l-artiklu fil-

Malti għandu jitqies bħala kelma għaliha. Għalkemm teknikament fil-Malti l-artiklu 

mhux meqjus bħala kelma separata minħabba li dan ma jinstabx waħdu iżda 

ortografikament dejjem irid ikun marbut ma’ kelma oħra (Borg & Azzopardi-

Alexander, 1997), jiena xorta waħda qistu bħala kelma għaliha. Id-deċiżjoni, 

primarjament kienet imsejsa fuq dan ir-raġunament: Jekk nieħdu stqarrija bħal “The 

car is green”, meta din tkun tradotta għall-Malti, ikollna sentenza bħal “Il-karozza hija 

ħadra.” Iż-żewġ sentenzi qegħdin juru l-karozza b’mod determinat u għalhekk l-

istudent, jew il-qarrej, irid jifhem li l-kittieb qiegħed jirreferi għal karozza partikolari u 

mhux għal karozza kwalunkwe. Fl-Ingliż dan jintwera permezz ta’ the filwaqt li fil-

Malti, sabiex nuru oġġett determinat, nużaw l-artiklu. Fil-fatt, il-Malti huwa mimli bl-

artikli u għalhekk ikun inġust jekk inqisuh parti mill-kelma ta’ wara għaliex huwa 

qiegħed jissimbolizza xi ħaġa oħra.  

Għalkemm din il-formula tidher tajba u li solviet il-problema u tista’ tiġi meqjusa 

bħala ideali biex titkejjel id-diffikultà tat-test, huwa ferm importanti li nagħtu ħarsa 

aktar dettaljata lill-formula. Għalkemm il-formula titlob dak il-kliem li huwa twil (’il fuq 

minn 6 ittri), il-formula ma tispeċifikax kemm fiha ittri l-kelma. Kelma ta’ 7 ittri, hija 

meqjusa bħala kelma twila, iżda kelma li fiha 15-il ittra, hija twila wkoll iżda 

definittivament hija itqal għall-istudent sabiex jaqraha minn kelma ta’ 7 ittri. Huwa 

minħabba dan il-fattur li juri li din il-formula fiha wkoll l-limitazzjonijiet tagħha u 

għalhekk ma nistgħux narawha bħala l-formula perfetta.  

Għall-fini ta’ dan l-istudju, iddeċidejt li naqbad dak il-kliem twil kollu tal-karti tal-

Benċmark sabiex mhux biss nara kemm hemm kliem twil fil-karti tal-Benċmark taż-

żewġ lingwi iżda nkun nista’ nieħu idea ta’ liema lingwa (Ingliż u Malti) għandha kliem 

li jikkonsisti fl-aktar ittri. B’dan il-mod, ir-riżultati u l-analiżi ta’ din it-teżi jkunu msejsa 

fuq aktar dettalji. 

3.8.   Konklużjoni 

Għalkemm il-formula tagħti idea ċara dwar liema karta hija l-aktar diffiċli permezz 

ta’ statistiċi xjentifiċi, huwa importanti li wieħed ma jirriduċix l-istudenti sempliċiment 

għal formula xjentifika (Biesta, 2007). Huwa għalhekk li għandna nżommu f’moħħna li 

l-frekwenza tal-kliem hija fundamentali wkoll għal dan l-istudju u ma nistgħux nieqfu 

biss għal numri statistiċi biss li ser tagħti l-LIX formula. Għalhekk ser ikun hemm 

ħarsa wkoll lejn il-frekwenza tal-kliem twal f’dawn il-karti li attwalment forsi mhix 

tingħata daqstant importanza. 

4. Analiżi u Diskussjonijiet 

Ir-riżultati tar-readability miksuba mill-formula tal-LIX dwar il-fehim il-qari tal-

Benċmark, kemm tal-Malti kif ukoll tal-Ingliż, ser ikunu ppreżentati f’dan il-kapitlu. Kull 

sena tal-Benċmark ser tkun diskussa f’sezzjoni għaliha li ser tinkludi kemm ir-riżultat 

tal-LIX kif ukoll diversi fatturi oħra, bħall-medja miksuba mill-istudenti f’dik is-sena, in-

numru ta’ kliem twil flimkien ma’ kemm kien twil dan il-kliem, kif ukoll il-frekwenza ta’ 

kliem li huwa l-istess fit-test. Finalment, dan il-kapitlu jagħlaq billi tingħata ħarsa 

ġenerali lejn is-snin kollha skont ma kien misjub fl-analiżi. 

4.1.   L-eżami tal-Benċmark 2011 

Kull sena jkun hemm żewġ sessjonijiet tal-Benċmark. It-tieni sessjoni mhix resit 

tal-ewwel sessjoni iżda ssir għal dawk li għal xi raġuni ma setgħux jattendu l-ewwel 

darba. Għalkemm ir-rapport maħruġ mill-Ministeru tal-Edukazzjoni u tax-Xogħol ma 

jikkummentax dwar it-tieni sessjoni, il-medja tar-riżultati tal-istudenti tinkludi kemm l-

ewwel sessjoni kif ukoll it-tieni sessjoni. Għalhekk, iż-żewġ sessjonijiet qed jiġu 

meqjusa bħala eżami wieħed. 

Fl-2011, kienu 3810 li poġġew għall-eżami tal-qari tal-Malti u l-medja miksuba 

minnhom kienet dik ta’ 22.23 minn 30 marka (Ministry, 2012b). Fl-istess sena, għall-

eżami tal-qari tal-Ingliż kienu aktar dawk li poġġew għalih hekk kif in-numru 

jammonta għal 3845. F’din is-sena, l-istudenti marru kemxejn agħar fl-Ingliż għaliex 

il-medja miksuba fil-fehim il-qari kienet dik ta’ 19.52 minn 30 (Ministry, 2012b). Dan 

juri li d-differenza li hemm fil-marka globali tal-karta, tikkorrispondi għar-riżultat miġjub 

fil-sezzjoni tal-qari għaliex bħala medja tal-karta kollha, fil-Malti l-istudenti kisbu 74.39 

filwaqt li fl-Ingliż kisbu 61.85 (Ministry, 2012b). 

4.1.1.   L-eżami tal-Benċmark 2011, l-ewwel sessjoni 

Ħafna drabi, l-eżami tal-Benċmark ikun maqsum f’żewġ taqsimiet. L-ewwel 

taqsima aktarx tkun xi poster jew avviż filwaqt li t-tieni taqsima tkun silta ftit itwal 

maqsuma f’partijiet differenti. Wara kull taqsima u/jew parti, l-istudent ikun jeħtieġlu li 

jwieġeb għadd ta’ mistoqsijiet dwar is-silta li jkun qara. Għall-eżami tal-2011, fil-każ 

tal-Malti, l-ewwel taqsima kienet tikkonsisti f’poster maħruġ mill-Kunsill Lokali dwar 

fiera organizzata fir-raħal. Għal din it-taqsima, ir-riżultat miksub mil-LIX formula, kien 

dak ta’ 32.37 filwaqt li l-ewwel taqsima tal-eżami tal-Ingliż, fejn l-istudenti kienu 

ppreżentati bi tliet siltiet qosra ħafna dwar it-tip ta’ kotba li l-istudenti jħobbu jissellfu 

mil-librerija, ir-riżultat tar-readability kien dak ta’ 24.18. Dan juri li kien hemm 

differenza sostanzjali bejn id-diffikultà li l-istudenti kienu mogħtija f’din it-taqsima fiż-

żewġ lingwi. 

Waħda mill-komponenti fil-formula tal-LIX hija dwar it-tul ta’ kliem. Meta wieħed 

jagħmel użu minn din il-formula, huwa mitlub isib kemm hemm kliem twil fis-silta 

(kliem li huwa ’l fuq minn sitt ittri). F’dan il-każ, l-ewwel sessjoni tal-karta tal-Malti, 

kienet tikkonsisti fi tmienja u għoxrin kelma twila, filwaqt li l-Ingliż kellu biss dsatax-il 

kelma. Għalkemm mal-ewwel daqqa t’għajn jidher li d-differenza mhix waħda 

daqstant allarmanti, l-LIX formula tħalli barra xi ħaġa ferm essenzjali; kemm huwa twil 

il-kliem. Għalkemm tiddetta li kelma twila hija meqjusa bħala dik li fiha seba’ ittri jew 

aktar, inħass il-bżonn li tinħoloq distinzjoni bejn kemm huwa twil il-kliem. Dan għaliex 

kelma li fiha seba’ ittri hija twila, iżda kelma li fiha erbatax-il ittra wkoll hija twila iżda 

għall-istudenti, indubjament, toħloqilhom ħafna aktar diffikultà sabiex jaqrawha. Fil-

fatt, fil-każ tal-Malti naraw l-okkorrenza ta’ żewġ kelmiet li huma magħmula minn 

tlettax-il ittra, kompetizzjoni u tradizzjonali, u kelma waħda b’erbatax-il ittra li kienet 

preżentazzjoni. Fil-karta tal-Ingliż, f’din is-sessjoni, dan it-tul ta’ kliem huwa ineżistenti 

għaliex l-itwal kliem kien magħmul minn ħdax-il ittra. 

Skont Anderson u Davison (1986), mhux biss il-kliem twil jiddetermina kemm 

student jista’ jsib ta’ sfida biex jaqra iżda wkoll il-frekwenza tal-kliem. Test jista’ jkun 

fih għoxrin kelma twila, iżda jekk din ser tkun repetuta, dan ser jagħmel it-test aktar 

faċli għaliex l-istudent qiegħed jaqra dejjem l-istess kelma twila. Għalhekk, kien 

importanti li f’dan l-istudju tingħata ħarsa aktar dettaljata u mill-qrib lejn dawn il-fatturi. 

Pereżempju, fl-Ingliż il-qarrej kellu jiltaqa’ ma’ ħdax-il kelma b’seba’ ittri filwaqt li fil-

Malti kien hemm tmien kelmiet bl-istess tul. Madanakollu, għalkemm fl-Ingliż kien 

hemm ħdax-il kelma, meta wieħed jara l-karta, jinduna li erba’ minn dawn l-okkorrenzi 

huma kollha l-kelma reading. Dan, bla dubju, joħloq iktar kunfidenza fil-qarrej biex 

jaqrahom (Anderson & Davison, 1986). Fl-istess taqsima kien hemm preżenti wkoll l-

kelma library li dehret għal darbtejn u l-kelma stories li wkoll kienet tinsab darbtejn fit-

test. Fil-Malti, ma kien hemm ebda kelma repetuta u għalhekk il-qarrej kull darba 

kellu jiltaqa’ ma’ kelma twila għall-ewwel darba fl-istess silta. 

Il-mod li bih hija mqassma it-tieni taqsima tal-karta tal-Malti, kumparata mal-karta 

tal-Ingliż li kienet maqsuma fi tliet partijiet, diġà juri li hemm ċertu diskrepanza bejn iż-

żewġ lingwi. Fl-Ingliż, l-istudent kellu kull darba jaqra biss parti żgħira u wara jwieġeb 

il-mistoqsijiet, filwaqt li għall-Malti, minħabba li hija maqsuma biss f’żewġ partijiet, l-

istudent ried jaqra faċċata sħiħa qabel iwieġeb il-mistoqsijiet. Fil-fatt, jidher li l-

eżaminaturi indunaw b’din id-distinzjoni għaliex din kienet l-unika sena li fiha nsibu 

din l-okkorrenza jiġifieri li l-karti mhumiex maqsumin fl-istess ammont ta’ partijiet.  

L-ewwel parti tat-tieni taqsima tal-Malti tagħti riżultat ta’ 40.22 bħala readability. 

Dan huwa riżultat konsiderevolment għoli meta mqabbel mad-29.39 li l-karta tal-Ingliż 

tagħti għall-ewwel parti tat-tieni taqsima. Madanakollu, il-folja tinqaleb għat-tieni parti 

għaliex l-Ingliż turi diffikultà ta’ 34.24 bħala readability filwaqt li l-karta tal-Malti ġġib 

biss ir-riżultat ta’ 30 readability. Għat-tielet parti, fejn il-karta tal-Ingliż biss kellha, din 

ġabet ir-riżultat ta’ 38.34. Minħabba li t-tieni taqsima ma kinitx maqsuma l-istess fil-

Malti u fl-Ingliż, ittieħdet il-medja ta’ din it-taqsima b’mod kollettiv. Jidher li t-tieni 

taqsima tal-Malti kellha 35.11 readability filwaqt li l-Ingliż kellu livell ta’ readability ta’ 

33.99. Għal din it-taqsima jidher li d-differenza fil-livell fir-readability mhix daqstant 

kbira bħall-ewwel taqsima, indipendentament mill-fattur li l-Malti kellu żewġ partijiet u 

l-Ingliż kellu tlieta. 

Għal din it-taqsima wkoll ġie deċiż li tingħata importanza għall-ammont ta’ kliem 

twil li jinsabu f’din it-taqsima. Fil-karta tal-Malti, b’mod kollettiv għal din it-taqsima, 

insibu mija u tmien kelma twila filwaqt li fl-Ingliż insibu mija sitta u għoxrin. F’dan il-

każ, jidher li l-Ingliż kien jikkonsisti f’aktar kliem li huwa twil milli fil-Malti. Fil-fatt, jidher 

li l-Ingliż kellu seba’ kelmiet li huma magħmula minn tnax-il ittra jew aktar. Għalkemm 

dan jidher li huwa numru kbir meta mqabbel mal-Malti, ta’ min wieħed jgħid li wħud 

minn dawn il-kliem kienu l-istess. Fil-fatt, il-kelma improvements tidher tliet darbiet u l-

kelma transportation tidher darbtejn. Il-Malti kellu kelma waħda biss li hija itwal u din 

kienet organizzatilha b’erbatax-il ittra.  

Meta tittieħed il-medja ta’ din il-karta b’mod ġenerali, jidher li m’għandnix 

diskrepanza kbira għaliex il-Benċmark tal-Malti jidher li kellu readability ta’ 34.2 

filwaqt li l-Ingliż kellu livell ta’ readability ta’ 31.53. Dan juri li l-karta tal-Malti hija ftit 

iktar diffiċli minn tal-Ingliż iżda d-differenza mhix waħda daqstant kbira u għalhekk fil-

każ ta’ din is-sena u għal din is-sessjoni, jidher li l-karti kienu pjuttost bilanċjati. 

4.1.2.   L-eżami tal-Benċmark 2011, it-tieni sessjoni 

It-tieni sessjoni tidher simili ferm tal-ewwel sessjoni u l-karti kienu mqassma 

eżattament kif kienu mqassmin fl-ewwel sessjoni. Huwa minħabba dan il-fattur li 

nerġgħu naraw nuqqas ta’ somiljanza bejn iż-żewġ karti minħabba li kienu mqassmin 

ftit differenti. 

L-ewwel taqsima tal-Malti kienet tikkonsisti f’reklam dwar forn li jinsab f’Ħal Qormi. 

Għalkemm bħala reklam ma kienx fih daqstant kliem twil, madanakollu kien fih 

pjuttost sentenzi twal u għalhekk dan żied il-livell ta’ readability. Dan kollu wassal 

għar-riżultat ta’ 41.19 readability meta maħdum bil-LIX formula. Meta mqabbla mal-

ewwel sessjoni, din ukoll kienet ferm itqal għaliex l-ewwel taqsima tal-ewwel sessjoni 

kellha livell ta’ readability ta’ 32.37. L-oppost ta’ dan seħħ fl-Ingliż għaliex f’din it-

taqsima, il-kontenut ħfief mill-ewwel sessjoni għat-tieni sessjoni. Fl-ewwel sessjoni l-

istudenti kellhom livell ta’ readability ta’ 24.18 u fit-tieni sessjoni kien 23.31. Sintendi, 

ladarba fl-ewwel sessjoni d-diskrepanza bejn iż-żewġ lingwi kienet waħda sostanzjali, 

id-differenza fit-tieni sessjoni kienet ferm ikbar u d-diffikultà tidher li rduppjat bejn 

lingwa u oħra. 

Huwa interessanti l-fatt li ma tantx hemm kliem twil f’din it-taqsima. Fil-fatt, il-karta 

tal-Malti tikkonsisti biss f’sittax-il kelma twila filwaqt li l-Ingliż tikkonsisti biss f’erbatax. 

Madanakollu, dan għandu jidher f’ċirkostanzi usa’ għaliex it-test huwa wieħed qasir u 

d-diffikultà aktarx ġejja mill-fattur li s-sentenzi tal-Malti huma kemxejn twal u għalhekk 

dan ikompli jżid id-diffikultà fl-istess l-lingwa. Meta niġu għall-frekwenza tal-kliem, 

minħabba li n-numru tal-kliem twil huwa daqstant żgħir, dan mhux li jħalli wisq spazju 

għal kliem li jkun repetut fl-istess silta. Fil-fatt, l-unika kliem li deher għal aktar minn 

darba kienu filgħodu fil-każ tal-Malti, li dehret għal darbtejn, u information fl-Ingliż, li 

dehret għal darbtejn ukoll. 

Bl-istess mod, għas-sessjoni ta’ qabel, din it-taqsima kienet maqsuma differenti 

għaż-żewġ lingwi, fejn tal-Malti kien fiha żewġ partijiet filwaqt li tal-Ingliż kien fiha tliet 

partijiet. B’ħarsa lejn il-karta tal-Ingliż, indipendentament mil-liema parti hi, jidher li it-

tieni sessjoni kienet aktar faċli għall-istudenti sabiex jaqrawha, milli kienet l-ewwel 

sessjoni. Fit-tabella t’hawn taħt jidher dan b’mod aktar ċar. Fejn il-garżelli huma 

mmarkati bil-vjola, jidher li l-livell ħfief filwaqt li l-garżelli mmarkati bl-aħdar juri li 

żdiedet id-diffikultà tal-qari. Dawn ir-riżultati kienu ppreżentati wkoll b’mod grafiku 

wara t-tabelli sabiex jinftehmu aħjar. Il-valur aħdar skur (imniżżel bħala Malti 1) 

jirrappreżenta l-ewwel sessjoni tal-Malti. L-aħdar ċar, Malti 2, juri l-Malti t-tieni 

sessjoni. Il-karti tal-Ingliż huma rrapreżentati bil-kulur blu, fejn il-blu skur juri l-ewwel 

sessjoni tal-Ingliż filwaqt li l-blu ċar juri t-tieni sessjoni. 

  
Ġunju 2011 – L-ewwel sessjoni         Ġunju 2011 – It-tieni sessjoni 

 

2011 S1 Malti Ingliż 

L-ewwel 
taqsima 

32.37 24.18 

It-tieni taqsima 

(L-ewwel parti) 
40.22 29.39 

It-tieni taqsima 

(It-tieni parti) 
30 34.24 

It-tieni taqsima 

(It-tielet parti) 
 38.34 

Il-medja 34.2 31.53 

2011 S2 Malti Ingliż 

L-ewwel taqsima 41.19 23.31 

It-tieni taqsima 

(L-ewwel parti) 
31.88 24.5 

It-tieni taqsima 

(It-tieni parti) 
30.02 29.46 

It-tieni taqsima 

(It-tielet parti) 
 36.24 

Il-medja 34.36 28.37 

Ħarsa lejn it-tieni taqsima b’mod kollettiv, jidher li l-medja tar-readability tal-Malti 

kienet ta’ 30.95 filwaqt li tal-Ingliż, li hija bbażata fuq tliet partijiet u mhux tnejn, iġġib 

il-livell ta’ 30.07. Dan jidher, li hawnhekk ukoll, il-karta tal-Malti kienet toffri sfida ikbar 

lill-istudenti. Meta mqabbla mal-ewwel sessjoni, kemm il-Malti kif ukoll fl-Ingliż jidher li 

kien hemm titjib fil-livell tal-qari. Għall-Malti, it-titjib għat-tieni taqsima kien wieħed 

konsidervoli għax fl-ewwel sessjoni kien 35.11 filwaqt li tat-tieni sessjoni, kif rrimarkat 

qabel, kien ta 30.95. Fl-Ingliż ukoll naraw diskrepanza sostanzjali għaliex fit-tieni 

taqsima tal-ewwel sessjoni l-LIX formula turi livell ta’ readability ta’ 33.99, it-tieni 

sessjoni l-livell ta’ readability kien dak ta’ 30.07. 

Parti mir-raġuni għaliex naraw li l-karti kienu eħfef it-tieni darba ġej mill-fatt li ma 

kienx hemm daqstant kliem twil fit-test daqs l-ewwel darba, fil-Malti kien hemm total 

ta’ mija u wieħed filwaqt li fil-Benċmark tal-Ingliż kien hemm mija u dsatax-il kelma.  

Għalkemm jidher li fl-Ingliż hemm ħafna iktar kliem twil meta mqabbel mal-Mallti, 

meta tingħata ħarsa lejn it-test tinduna li, xi drabi, dawn il-kliem huma repetuti. 

Pereżempju fit-tielet parti tat-tieni taqsima tal-Ingliż, skont ir-riżultat maħruġ jidher li 

hemm total ta’ tmintax-il kelma li huma magħmula minn tmien ittri. Ħarsa aktar 

profonda lejn dan ir-riżultat, jidher li ħames kelmiet minnhom huma l-kelma vehicles.  

4.1.3.   Ħarsa ġenerali lejn l-2011 

Wara l-analiżi ta’ kull taqsima u parti, kien fundamentali li jittieħed riżultat b’mod 

kollettiv tal-karta kollha. Skont it-tabelli murija fil-paġni preċedenti (paġna 56-57), 

huwa ċar li fl-ewwel sessjoni ż-żewġ lingwi kienu aktar qrib ta’ xulxin fuq livell ta’ 

diffikultà tal-qari. Primarjament, dan seħħ minħabba li fit-tieni sessjoni, it-taqsimiet tal-

Ingliż kienu eħfef mill-ewwel sessjoni filwaqt li fil-Malti kien hemm xi taqsimiet u 

partijiet li kienu itqal għall-istudenti fit-tieni sessjoni. Kien propju dan li kompla kabbar 

id-distakk fir-readability. Hija din in-nuqqas ta’ somiljanza bejn iż-żewġ lingwi li huwa 

importanti li jiġi evitat. Barra minn hekk, huwa importanti wkoll li ma jkunx hemm 

daqstant distakk bejn iż-żewġ sessjonijiet peress li l-istudenti qed jitqiesu daqslikieku 

għamlu l-istess karta. Finalment, il-karti għandhom ikunu kemm jista’ jkun ġusti la 

darba dan huwa kejl sabiex l-istudent ikun jista’ jikkwalifika f’livell t’abbiltà partikolari, 

bħas-setting, fis-sekondarja.  

4.2.   L-eżami tal-Benċmark 2012 

Permezz tar-rapport li joħroġ kull sena, wieħed jista’ jkun jaf kemm kien l-ammont 

ta’ studenti li poġġew għall-Benċmark f’dik is-sena u saħansitra kemm kienu l-

istudenti li qagħdu għal ħiliet differenti. F’din is-sena jidher li kien hemm iktar studenti 

li poġġew għall-eżami tal-qari tal-Ingliż milli kien hemm għall-Malti. Kienu 3472 li 

poġġew għall-eżami tal-qari tal-Ingliż filwaqt li kienu 3420 li poġġew għall-eżami tal-

qari tal-Malti (Ministry, 2013). Jidher li fis-snin kollha dejjem hemm ammont akbar li 

jpoġġu għall-eżami tal-Ingliż. Għal din is-sena jidher li l-prestazzjoni tal-istudenti 

kienet aħjar fil-Malti milli fl-Ingliż. Fil-fatt il-medja miksuba fl-Ingliż kienet ta’ 17.60 

filwaqt li tal-Malti kienet 20.63 (Ministry, 2013). Dawn il-medji huma t-tnejn minn 30 

marka, li hija l-marka massima li l-istudenti jistgħu jiksbu fil-fehim il-qari. Meta 

tingħata ħarsa lejn dawn il-marki, il-medja miksuba hija pjuttost inkwetanti għaż-żewġ 

lingwi għaliex kienet pjuttost marka baxxa, b’mod speċjali għall-Ingliż. Huwa għalhekk 

li l-medja tal-karti b’mod globali taż-żewġ lingwi, ma kinitx waħda għolja ferm hekk kif 

l-istudenti kisbu medja ta’ 71.48 u 63.42 fil-Malti u fl-Ingliż rispettivament. 

4.2.1.   L-eżami tal-Benċmark 2012, l-ewwel sessjoni 

Il-karti tal-eżami tal-2012 kienu maqsuma xi ftit jew wisq bħas-sena ta’ qabel. Fil-

fatt, bħas-sena 2011, l-ewwel taqsima tal-karta tal-Benċmark tal-Malti kienet 

tikkonsisti f’riklam qasir li kien dwar klinika tal-annimali. Meta kien ikkalkulat id-

diffikultà tal-qari ta’ dan ir-reklam, il-LIX formula tat riżultat ta’ 47.84. Dan ir-riżultat 

kien wieħed pjuttost għoli, l-aktar meta wieħed iqis li huma studenti ta’ għaxar snin li 

qegħdin ipoġġu għal dan l-eżami. Dan ir-riżultat huwa aktar inkwetanti meta skont 

Tillman u Ludvig, meta l-LIX formula tagħti riżultat ta’ bejn l-40 u l-50, dan ikun test 

fattwali (Tillman & Hagberg, 2014). Ta’ min jinnota li test fattwali għal studenti ta’ snin 

snin, bla dubju li jmur lil hinn mill-kapaċitajiet tagħhom. Meta dan ir-riżultat huwa 

mqabbel mal-karta tal-Ingliż, dan ir-riżultat juri aktar biċ-ċar kemm dawn il-karti 

mhumiex tal-istess livell. L-ewwel taqsima tal-Ingliż kienet għadd ta’ testi qosra li 

kienu jagħmlu poster sħiħ dwar kompetizzjoni tal-poeżija. Il-livell ta’ readability tal-

Ingliż miksub mill-formula tal-LIX kien dak ta’ 32.72.  

Bħas-sena ta’ qabel, hawnhekk ukoll ingħatat ħarsa lejn il-kliem li kien hemm. Fil-

każ tal-Malti jidher li kien hemm total ta’ sebgħin kelma twila filwaqt li fl-Ingliż kien 

hemm total ta’ erbgħin kelma ta’ aktar minn seba’ ittri. Id-differenza hija waħda 

pjuttost kbira u, bla dubju, dan wassal sabiex it-test tal-Malti jkun wieħed ferm iktar 

diffiċli mit-test tal-Ingliż. Bħalma għamilt fil-karta tal-2011, hawnhekk ukoll tajt ħarsa 

lejn it-tul tal-kliem kif ukoll lejn il-frekwenza tagħhom. Il-maġġoranza tal-kliem fit-testi 

tal-Malti u tal-Ingliż għal din it-taqsima, kienu magħmula minn seba’ jew tmien ittri. 

Dan wassal għall-fatt li ma kienx daqstant twil il-kliem daqskemm wieħed jaħseb. 

Barra minn hekk, id-diffikultà tonqos ukoll għaliex meta tingħata ħarsa lejn il-kliem li 

fihom tmien ittri, li fil-Malti kien hemm total ta’ tnejn u għoxrin kelma, jista’ jkun innotat 

li tmien kelmiet minnhom kienu l-kelma annimali. B’ħarsa lejn il-karta tal-Ingliż, 

hawnhekk ukoll jidher xi kliem repetuti għaliex il-kliem li fih tmien ittri, bħal category u 

children, dehru għal erba’ darbiet. Dan juri li għall-istudent kien aktar faċli li jsir 

familjari magħhom. 

Wara li l-istudenti jaħdmu l-ewwel taqsima, ikollhom silta daqsxejn aktar twila 

għall-fehim il-qari li tkun maqsuma f’żewġ partijiet. Għal din is-sena jidher li ż-żewġ 

lingwi kienu ekwivalenti għal xulxin għaliex din id-darba ż-żewġ lingwi kellhom it-tieni 

taqsima maqsuma f’żewġ partijiet. Hekk, il-karti kienu aktar ġusti fil-konfront tal-

istudenti. It-test tat-tieni taqsima tal-karta tal-Malti kien jikkonsisti, “f’test oriġinali ta’ 

xeħta informattiva u fattwali fuq l-għasel Malti” (Ministry, 2013, p. 24) filwaqt li t-test 

tal-Ingliż kien aktar f’forma ta’ storja narrattiva. Huwa propju f’dan il-punt li wieħed 

jistaqsi hemmx xi tip ta’ ftehim bejn l-eżaminaturi taż-żewġ lingwi jew inkella jaħdmux 

separatament. Mill-istil tat-test, wieħed mill-ewwel jinduna li s-silta tal-Ingliż kienet 

waħda li tattira iktar lill-istudenti. Il-fatt li t-test tal-Malti kien wieħed fattwali u tal-Ingliż 

kien test narrattiv diġà qiegħed juri li hemm distinzjoni bejn iż-żewġ eżamijiet. Huwa 

għalhekk li naħseb ikun aktar ideali kieku t-testi jkunu tal-istess ġeneru. 

Wara li ngħatat ħarsa ġenerali lejn it-testi kien importanti li tingħata ħarsa minn 

lenti aktar xjentifika sabiex tkun determinata d-diffikultà li jippreżentaw dawn it-testi. 

L-ewwel parti tat-tieni taqsima tal-Malti, il-LIX tagħti riżultat ta’ 32.35. Din id-darba l-

folja tinqaleb kompletament għax il-karta tal-Ingliż tagħti riżultat ta’ diffikultà għall-qari 

ftit ikbar minn tal-Malti, b’riżultat ta’ 33.63. Għalkemm huwa riżultat ikbar mill-Malti, 

tajjeb li jkun innotat li d-differenza mhix waħda daqstant kbira. Rigward kliem twil 

f’dawn it-testi, għalkemm jidher li l-Ingliż kellu inqas mill-Malti, il-karta tal-Ingliż kien 

fiha kliem magħmul minn aktar ittri. Fil-fatt, l-itwal kliem fil-Malti kienu magħmula biss 

minn għaxar ittri u kien hemm biss okkorrenza ta’ erba’ kelmiet li kienu jipproduċi, li 

dehret għal darbtejn, importanti u tirritorna. Madanakollu, dan ma jistax jintqal għall-

Ingliż għaliex l-itwal kliem kienu photographs, interesting, archeology bi ħdax-il ittra u 

straightened u disadvantaged bi tnax u tlettax-il ittra rispettivament. Huwa għalhekk li 

wieħed għandu jinnota li aktarx, kieku l-LIX tikkonsidra kemm hu twil il-kliem bl-eżatt, 

il-livell tal-Ingliż kien ikun ftit itqal minn dak li tassew tagħti l-formula stess. Rigward il-

frekwenza tal-kliem, f’din it-taqsima ma stajtx nikkummenta wisq għaliex ftit li xejn 

jidher li kien hemm okkorrenza tal-istess kelmiet f’dawn it-testi. 

It-tieni parti tat-tieni taqsima hija kontinwazzjoni tal-ewwel parti. Huwa għalhekk li 

s-silta tal-Malti kienet titratta dwar l-għasel filwaqt li l-karta tal-Ingliż kienet 

kontinwazzjoni tas-silta narrattiva. Fit-tieni parti jirriżulta li l-Malti kien itqal mill-ewwel 

parti b’riżultat ta’ 34.33 filwaqt li l-Ingliż kien eħfef b’livell ta’ readability ta’ 25.18. Mal-

ewwel daqqa t’għajn tidher stramba għaliex is-silta tal-Malti baqgħet xi ftit jew wisq 

fuq l-istess livell ta’ diffikultà madanakollu, l-Ingliż naqas drastikament u għalhekk juri 

li n-nuqqas ta’ konsistenza ma tinsabx biss fil-Malti iżda tinsab ukoll fl-Ingliż.  

Bidla oħra li naraw isseħħ f’din il-parti tinsab fit-tul tal-kliem. Għalkemm jidher li 

għal darb’oħra l-Malti għandu aktar kliem twil, b’total ta’ tlieta u ħamsin filwaqt li l-

Ingliż għandu total ta’ ħamsa u erbgħin, din id-darba il-kliem l-aktar twil instab fil-karta 

tal-Malti. Għad-differenza tal-ewwel taqsima, fejn l-itwal kliem tal-Malti kienu 

jikkonsistu f’għaxar ittri, din id-darba instabu saħansitra kliem li kien fih tlettax-il ittra 

bħal jissuġġerixxu u tradizzjonali. Fl-Ingliż, l-itwal kliem kien jikkonsisti minn tnax-il 

ittra u din l-okkorrenza nsibuha biss darba fil-kelma surroundings.  

B’ħarsa lejn il-frekwenza tal-kliem, jidher li l-qarrej seta’ jsir aktar familjari ma’ 

żewġ kelmiet partikolari għaliex dawn dehru għal diversi drabi fit-test. Fil-Malti naraw 

il-kelma kuċċarina, b’disa’ ittri, tintuża għal tliet darbiet u rigward l-Ingliż naraw li l-

kelma children, bi tmien ittri, intużat għal erba’ darbiet. Il-bqija tal-kliem twal, l-

istudenti ma kellhomx wisq opportunità biex irabbu ċertu kunfidenza magħhom għax 

kien preżenti darba biss. 

Din is-sena kienet pjuttost waħda interessanti għaliex dehret nuqqas ta’ 

konsistenza fid-diffikultajiet. F’xi taqsimijiet deher li l-Malti huwa aktar diffiċli filwaqt li 

drabi oħra naraw li l-karta tal-Ingliż kienet ta’ sfida ikbar għall-istudenti. Madanakollu, 

meta jittieħdu r-riżultati ta’ kull taqsima b’mod kollettiv jidher li, għal darb’oħra, il-Malti 

għandu diffikultà ikbar minn tal-Ingliż b’riżultati ta’ 38.17 u 30.15 rispettivament. Skont 

dak li nstab fis-snin studjati, dan ir-riżultat joffri wieħed mill-akbar distakki bejn il-Malti 

u l-Ingliż. Dan huwa ħasra meta nqisu li l-iskop huwa li l-istudenti jtejbu l-prestazzjoni 

tagħhom fil-Malti u mhux ikomplu jaqtgħu qalbhom. 

4.2.2.   L-eżami tal-Benċmark 2012, it-tieni sessjoni 

It-tieni sessjoni tal-karti tal-Benċmark issir biss ftit jiem wara li ssir l-ewwel 

sessjoni. Minħabba li min ipoġġi għat-tieni karta ma jpoġġix għall-ewwel karta għaliex 

dan mhux resit, huwa fundamentali li l-karti jkunu, bejn wieħed u ieħor, tal-istess livell 

għaliex inkella jkun inġust fuq l-istudenti. Madanakollu, kemm hu minnu dan? Il-livell 

ta’ xebh qiegħed jinżamm fuq il-livell artifiċjali, jiġifieri li s-suġġett ikun l-istess biss jew 

inkella l-eżaminaturi qegħdin jagħmlu ċert li dawn ikunu tal-istess livell anke fejn 

jidħol il-qari? 

Permezz tar-readability formula din il-mistoqsija setgħet tkun imwieġba aktar minn 

lenti xjentifika. Fl-ewwel taqsima tal-karti tal-Malti naraw li din id-darba l-istudenti 

kienu mogħtija avviż maħruġ mill-Kunsill Lokali sabiex ikun skopert talent ġdid. Mal-

ewwel daqqa t’għajn, il-qarrej jinduna li bħala kliem kien fiha ferm inqas mis-snin 

preċedenti u għalhekk l-istudent ma kellux wisq x’jaqra għal din it-taqsima. Dan 

wassal għal fattur li d-diffikultà wkoll kienet inqas minn tal-ewwel sessjoni. Fejn l-

ewwel sessjoni kellha diffikultà ta’ 47.84, din id-darba id-diffikultà kienet ta’ 41.02. 

Dan juri li, għal din it-taqsima, il-Benċmark kien definittivament eħfef għall-qarrej. Fil-

fatt, in-numru ta’ kliem twil għal din id-darba kien biss ta’ tnejn u erbgħin kelma. 

Madanakollu, din il-karta kienet tikkonsisti f’uħud mill-itwal kliem li ltqajt magħhom fil-

Benċmark tal-Malti. F’din il-karta kien hemm kelma li kienet magħmula minn sbatax-il 

ittra li kienet applikazzjonijiet flimkien ma’ żewġ kelmiet ta’ ħmistax-il ittra, 

parteċipazzjoni  u jirrapreżentaw. Rigward frekwenza ta’ kliem ma nistax nitkellem 

wisq għax l-unika kelma li tidher xi ftit jew wisq rikorrenti f’dan l-avviż kienet biss il-

kelma Kunsill. Dan juri li, realistikament, id-diffikultà tal-Malti kellha tkun kemxejn 

ikbar minħabba li l-kliem mhux biss kien twil iżda kien twil b’mod eċċessiv meta 

wieħed iqis li għal-LIX formula kelma ta’ seba’ ittri hija twila. 

L-ewwel taqsima tal-Ingliż reġgħet kienet poster dwar kompetizzjoni tal-isport 

b’diffikultà tal-qari ta’ 32.4. Hawnhekk ma jidhirx li kien hemm daqstant kliem twil 

bħall-Malti għaliex l-itwal kelma f’din it-taqsima kienet ta’ tnax-il ittra, applications. Fil-

fatt, it-taqsima ma kinitx tikkonsisti f’wisq kliem twil għaliex kellha biss erba’ u għoxrin 

kelma twila. Dan in-numru jerġa’ jista’ jkun imnaqqas meta jitqies li tliet kelmiet minn 

erbgħa ta’ ħdax-il ittra kienu competition u li t-tliet kelmiet b’għaxar ittri kienu kollha 

kilometres. Huwa għalhekk li għalkemm id-diffikultà tal-Ingliż hija ta’ 32.4, jiġifieri 

narawha tiżdiet ftit fit-tieni sessjoni meta mqabbla mal-ewwel sessjoni, wieħed xorta 

għandu jara viżjoni usa’. Meta mbagħad inqabblu l-Ingliż mal-Malti, hawnhekk 

nerġgħu naraw il-Malti jiddomina fid-diffikultà ta’ qari kważi b’għaxar valuri iktar. Fejn 

it-test tal-Ingliż jaqa’ taħt test “normali”, il-Malti jkompli jaqa’ taħt test “fattwali” 

(Tillman & Hagberg, 2014). 

It-tieni taqsima, li tkun maqsuma f’żewġ partijiet, ukoll narawha xi ftit jew wisq simili 

tal-ewwel sessjoni, jiġifieri li l-karta tagħti testi li huma tal-istess struttura. Huwa 

rekwiżit li jkun hekk minħabba l-istudenti iżda lanqas hawnhekk id-diffikultà mhix 

waħda stabbli fil-karti. It-tieni taqsima tal-karta tal-Malti kienet titratta test fattwali 

dwar is-siġar taċ-ċitru. Mill-banda l-oħra, il-karta tal-Ingliż kienet storja narrattiva. 

Għalkemm f’dan ir-rigward kien miżmum l-istess ġeneru, id-diffikultà hija storja 

kompletament differenti. Fejn fl-ewwel parti tal-karta tal-Ingliż jidher li t-test ħfief bi ftit 

fit-tieni sessjoni għaliex kellu d-diffikultà tal-qari ta’ 30.9. Mill-banda l-oħra fl-ewwel 

parti tat-tieni sessjoni tal-Malti l-karta kienet aktar diffiċli b’diffikultà ta’ 38.21. Dan 

huwa fattur ferm inkwetanti meta wieħed iqis li fl-ewwel sessjoni diġà kien hemm 

distakk konsiderevoli bejn iż-żewġ lingwi. Dan il-fenomenu jippersisti, xi ftit jew wisq, 

fit-tieni parti tal-karti. Fejn l-Ingliż żamm kważi l-istess livell minn l-ewwel sessjoni 

għat-tieni, il-karta tal-Malti, fit-tieni sessjoni jidher li kellha l-komponent tal-qari itqal. 

Dan juri li l-maġġoranza tad-drabi, il-karta tal-Ingliż ħfiefet jew tqalet biss bi ftit, filwaqt 

li fil-każ tal-Malti it-tieni taqsima dejjem kienet itqal. Fit-tabella t’hawn taħt jidher li 

dawk li huma mmarkati bil-vjola huma d-drabi li l-karta ħfiefet filwaqt li dawk 

immarkati bl-aħdar, juru meta l-karta kienet aktar tqila. Il-valuri huma ppreżentati 

b’mod iktar viżiv taħt it-tabelli stess fejn il-kulur aħdar fil-graph jirrapreżenta l-karti tal- 

Malti filwaqt li l-kulur blu jirrapreżenta il-karti tal-Ingliż. 

 
         Ġunju 2012 – L-ewwel sessjoni                          Ġunju 2012 – It-tieni sessjoni 

 

 

Il-bidla fl-Ingliż qatt ma jidher li hija waħda allarmanti li huwa l-għan li l-eżaminaturi 

tal-Malti wkoll għandhom jilħqu, dak li ma jkunx hemm bidla kbira fil-livell mogħti lill-

istudenti. Huwa għalhekk li b’ħarsa lejn il-medja tal-karta kollha, jidher ċar li l-karta 

tal-Malti żiedet il-livell tal-qari, filwaqt li tal-Ingliż ħfiefet bi ftit. 

Meta mbagħad kien trattat it-tul ta’ kliem, il-Malti kellu l-itwal kliem f’dawn is-siltiet. 

Fl-ewwel parti l-Malti kellu tnejn u sittin filwaqt li fit-tieni kellu disgħa u erbgħin. Fl-

Ingliż dejjem jidher li kienu inqas il-kliem twil għax fil-karta nstabu tlieta u erbgħin u 

wieħed u tletin għall-ewwel u t-tieni parti rispettivament. Barra minn hekk, il-kliem l-

aktar twil dejjem instab ukoll fil-Malti. Fl-ewwel parti jidher li fil-Malti l-itwal kelma, li 

kienet ta’ tlettax-il ittra, kienet preparazzjoni filwaqt li fl-Ingliż l-itwal kliem li nstabu 

f’din il-parti kienu ta’ ħdax-il ittra. Dawn il-kliem kienu quarrelsome, comfortable, 

resourceful u reluctantly. F’din is-silta ma jidhirx li kien hemm kliem repetut, b’hekk ftit 

li xejn nista nikkummenta rigward dan l-aspett fil-kitba. Il-kliem twil fil-Malti jibqa’ 

prevalenti saħansitra fit-tieni parti tal-karta. Hawnhekk ukoll, l-itwal kelma kienet ta’ 

tlettax-il ittra, esportazzjoni. Fil-Malti jidher ukoll li kien hemm kelma oħra ta’ tnax-il 

ittra li kienet popolazzjoni filwaqt li fl-Ingliż l-itwal kliem kien ta’ għaxar ittri. Hawnhekk 

ukoll ikolli nastjeni milli ngħaddi kummenti dwar il-frekwenza tal-kliem minħabba li ma 

kienx hemm wisq kliem li kienu frekwenti.  

4.2.3.   Ħarsa ġenerali lejn l-2012 

L-eżaminaturi m’għandhomx xogħol faċli meta jkollhom joħolqu żewġ karti fl-istess 

sena tal-istess livell sabiex kemm jista’ jkun ikunu ġusti. Madanakollu, huwa 

importanti li din il-konsistenza ma tiqafx biss sas-suġġett iżda tmur lil hinn minn dak li 

jidher biss. Realistikament, is-suġġett jista’ jkun differenti, iżda jkun aktar ta’ 

benefiċċju għall-istudent li d-differenza, kemm bejn iż-żewġ lingwi kif ukoll bejn iż-

żewġ sessjonijiet, tkun waħda simili. Huwa inġust li b’ħarsa lejn il-medja tal-Ingliż, 

mill-ewwel għat-tieni sessjoni naraw titjib fil-livell tal-qari, iżda fil-Malti jsir 

kompletament l-oppost. Din il-formula tista’ tkun tassew għodda utli, li mhux biss 

tgħin lill-istudenti, iżda tagħmel ukoll ix-xogħol tal-eżaminaturi wieħed aktar faċli. 

Hekk, jiġi evitat dak li jidher ċar f’din is-sena, differenza kbira fil-livell tal-qari tal-fehim 

il-qari.  

4.3.   L-eżami tal-Benċmark 2013 

F’din is-sena jidher li kien hemm total ta’ 3430 li kienu preżenti għall-eżami tal-qari 

tal-Ingliż filwaqt li fil-Malti kienu 3358 (Ministry, 2014). Jidher ukoll li l-istudenti ma 

marrux daqstant ħażin fil-Malti hekk kif il-medja miksuba mill-istudenti f’din il-ħila 

kienet ta’ 22.58. Madanakollu fl-Ingliż l-istudenti ma rnexxilhomx jiksbu marka tajba 

daqs il-Malti għaliex il-medja kienet ta’ 19.93 (Ministry, 2014). Jidher li l-karta tal-qari 

tat kontribut importanti lill-marka globali tal-istudenti għaliex il-medja tal-karta kollha 

tal-Malti kienet aħjar minn tal-Ingliż. Fil-Malti l-istudenti ġabu medja ta’ 72.74 filwaqt li 

fl-Ingliż ġabu 67.23.  

4.3.1.   L-eżami tal-Benċmark 2013, l-ewwel sessjoni 

L-ewwel taqsima tal-karti ma tkunx twila wisq u suppost ma titlobx sforz kbir min-

naħa tal-istudent, iżda minn dak li rajna fis-snin ta’ qabel, xi drabi din tkun l-itqal parti 

meta narawha minn lenti xjentifika tal-qari. Fil-Malti, l-istudenti kellhom jagħtu ħarsa 

lejn erba’ reklami u wara jwieġbu l-mistoqsijiet dwarhom. Ma kienx hemm wisq kliem 

għall-istudenti x’jaqraw iżda d-diffikultà ta’ readability għall-istudenti kienet dik ta’ 

34.24. Meta mqabbla mas-snin ta’ qabel, din ma jidhirx li kienet daqstant diffiċli u 

għalhekk, aktarx li din hija parti mir-raġuni li l-istudenti kellhom l-opportunità jmorru 

aħjar mis-snin ta’ qabel. Fl-Ingliż kellhom kellhom tliet blurbs meħuda minn kotba tat-

tfal. Għalkemm, sa ċertu punt ma kinux l-istess, ta’ min wieħed jinnota li din id-darba 

l-karti taż-żewġ lingwi kienu aktar simili mis-snin ta’ qabel fuq livell ta’ qari. Il-livell ta’ 

readability tal-Ingliż kien ta’ 29.22 u għalhekk kienet ftit eħfef mill-Malti.  

Dan ir-riżultat kienet wieħed interessanti għall-unika raġuni li ma kienx hemm 

differenza kbira fl-ammont ta’ kliem twil. Il-Malti kien fih biss erbgħa u tletin kelma 

filwaqt li fl-Ingliż kien hemm tnejn u tletin kelma. Il-mistoqsija suċċessiva li wieħed 

jistaqsi huwa, allura l-Malti kif huwa itqal? Rigward in-numru ta’ sentenzi wkoll 

m’hemmx differenza kbira, għaliex fil-Malti kellhom sbatax-il sentenza filwaqt li fl-

Ingliż kellhom sittax. Id-differenza fil-verità ġiet min-numru ta’ kliem. Għalkemm fil-

Malti kien hemm mija sebgħa u għoxrin kelma filwaqt li fl-Ingliż kien hemm mija 

ħamsa u sebgħin kelma, wieħed jinnota li għalkemm it-test qasir, kien hemm numru 

kbir ta’ kliem twil li kompla taqqal it-test tal-istudenti u wassal sabiex il-Malti jkun itqal. 

Rigward il-frekwenza tal-kliem, ftit li xejn wieħed jista’ jagħmel referenza għal dan 

għaliex kawża tan-natura qasira tat-test, il-frekwenza hija waħda żgħira. Kien hemm 

xi kliem li dehru għal darbtejn u l-kelma Kavallier fil-karta tal-Malti dehret għal tliet 

darbiet. 

Ix-xebh bejn il-karti kompla jidher ukoll fit-tieni taqsima. Jidher li s-suġġett kien 

maħsub apposta sabiex iż-żewġ suġġetti jitrattaw il-fehim il-qari tagħhom fuq l-

ajruplani jew inkella l-bdoti u kienu t-tnejn li huma testi informattivi. Il-fatt il-l-eżamijiet 

tal-Benċmark iseħħu fl-istess ġimgħa, huwa ta’ benefiċċju għall-istudenti li jkollhom l-

istess suġġett. Dan jgħin lilhom mhux biss biex ikunu familjari mat-test iżda wkoll biex 

bejn il-lingwi jkun hemm ċertu konformità. Il-konformità ma kinitx biss fis-suġġett iżda 

wkoll fid-diffikultà. Għalkemm il-Malti jidher li kellu livell ta’ readability ta’ 30.24, it-test 

tal-Ingliż ma jmurx daqstant ’il bogħod u jkun ftit eħfef b’riżultat ta’ 27.4.  

Bħalma għamilt qabel, hawnhekk ukoll tajt ħarsa lejn it-tul ta’ kliem u l-frekwenza 

tal-kliem. Kien tassew interessanti li tajt ħarsa aktar bir-reqqa lejn dan il-fattur għaliex 

rajt lat aktar uman tal-istudenti. Ta’ min wieħed jgħid li f’din l-ewwel parti, kien hemm 

differenza sostanzjali fit-tul tal-kliem bejn il-lingwi. Għal dan il-fehim il-qari, l-istudenti 

li poġġew għall-Malti kellhom jiltaqgħu ma’ tnejn u ħamsin kelma twila filwaqt li fl-

Ingliż kellhom jiltaqgħu biss ma’ tlieta u tletin kelma. In-nuqqas ta’ bilanċ bejn il-karti 

jkompli jinħoloq meta l-karta tiġi studjata iktar bir-reqqa u wieħed jinduna kemm kien 

twil il-kliem. Fil-fatt, l-itwal kelma tal-Ingliż kienet tikkonsisti fi ħdax-il ittra, iżda l-itwal 

kelma tal-Malti kien fiha sbatax-il ittra li kienet osservazzjonijiet. Barra minn hekk, 

kien hemm ukoll xi kliem ieħor li kien fih tnax-il ittra li kienu bużnannietna, 

josservahom u irnexxielhom. Huwa għalhekk li naħseb għalkemm l-eżaminaturi 

mxew pass ’il quddiem billi taw li suġġett li  huwa simili, hemm bżonn li jkun hemm 

pass ieħor ’il quddiem u jiġu nnotati wkoll dawn l-affarijiet li jistgħu jkunu 

definittivament ta’ benefiċċju għall-istudenti sabiex ma jaqtgħux qalbhom mill-karta 

tal-Malti. 

It-tieni parti tat-tieni taqsima tidher żieda fid-diffikultà fiż-żewġ lingwi. Fil-każ tal-

Ingliż iż-żieda mhix waħda kbira għaliex minn 27.4 żdiedet għal 29.81. Madanakollu 

ma jistax jintqal l-istess għall-Malti. Fil-Malti ż-żieda kienet waħda konsiderevoli u 

inkwetanti fl-istess ħin. Minn 30.24, il-karta tal-Malti telgħet għal-livell ta’ readability 

ta’ 39.63. Huwa minħabba dan il-fattur li huwa pjuttost inkwetanti, l-aktar għall-

istudenti li jridu jpoġġu għal dawn il-Benċmark fejn l-eżaminaturi aktarx mhumiex 

konxji ta’ dawn l-affarijiet.  

La darba d-diffikultà kienet aktar għolja fil-Malti, huwa mistenni li jkun hemm iktar 

kliem twil u fil-fatt hekk hu. F’din il-parti tal-Malti kien hemm total ta’ sebgħin kelma, 

bl-itwal kelma tkun ta’ ħdax-il ittra. Għalkemm jidher li huwa ammont kbir ta’ kliem 

twil, fit-test jista’ jkun innotat li l-kelma ajruplani hija rrepetuta għal diversi drabi, 

preċiżament ħdax-il darba. Rigward l-Ingliż, din it-tendenza tar-repetizzjoni tal-kliem 

mhix daqstant komuni. Xi drabi xi kliem jidhru darbtejn iżda l-ebda kelma ma tidher 

tispikka għal ħafna drabi fit-test. Madanakollu l-Ingliż kellu l-itwal kelma miż-żewġ 

testi, għal din it-taqsima. L-itwal kelma f’dan il-każ kienet disappearance bi tlettax-il 

ittra.  

Meta tittieħed il-medja taż-żewġ taqsimiet, għal darb’oħra jidher li l-Malti jissupera 

lill- Ingliż fid-diffikultà tal-qari. Il-karta tal-Malti, b’mod sħiħ, jidher li kellha valur ta’ 

diffikultà ta’ 34.7 filwaqt li dak tal-Ingliż kien ta’ 28.81. Dan mhux biss iwassal lill-Malti 

jkun iktar diffiċli iżda wkoll jidħol f’kategorija oħra. Skont Tillman u Hagberg, testi li 

jġibu r-riżultat bejn 25 u 30 huwa testi sempliċi filwaqt li dawk it-testi li huma bejn 30 u 

40 huma testi normali (Tillman & Hagberg, 2014). Dan jidher li bħala riżultat ma 

nistgħux narawh biss bħala numru iżda rridu naraw il-kategorija li fih jaqgħu testi bħal 

dawn.  

4.3.2.   L-eżami tal-Benċmark 2013, it-tieni sessjoni 

Għalkemm l-ammont ta’ nies fit-tieni sessjoni jkun żgħir, xorta waħda huwa 

importanti li l-karta tkun ġusta għal dawn l-istudenti. Huwa għalhekk li f’dan l-istudju 

kien importanti li saħansitra tkun studjata t-tieni sessjoni.Bħala tqassim tal-karta 

kienet l-istess u l-format tal-fehim il-qari wkoll kien l-istess. Fil-Malti nerġgħu naraw 4 

reklami u fl-Ingliż kien hemm tliet blurbs minn kotba tat-tfal. Għalkemm jidher li dawn 

it-testi huma simili, ma jistax jintqal l-istess dwar id-diffikultà tagħhom. Fil-fatt, iż-żewġ 

karti jidhru li kienu ftit aktar diffiċli għaż-żewġ lingwi. Jidher li fil-Malti, mill-ewwel 

sessjoni għat-tieni sessjoni kien hemm żieda ta’ 2.95 fid-diffikultà tal-qari għaliex 

minn 34.24, l-ewwel taqsima ġiet 37.19. Madanakollu fl-Ingliż jidher li kienet aktar 

diffiċli għaliex il-livell tal-qari żdied b’4.9 hekk kif minn 29.22 il-valur ġie 34.12.  

In-numru ta’ kliem twil preżenti f’din it-taqsima juri daqsxejn ta’ distakk mhux ħażin. 

Fl-Ingliż jidher li kien hemm tlieta u ħamsin kelma twila filwaqt li fil-Malti kien hemm 

biss tnejn u tletin. Minn dan nikkonkludu li l-eżaminaturi tal-Malti żammew xi ftit jew 

wisq l-istess ammont ta’ kliem twil bejn l-ewwel u t-tieni sessjoni. L-itwal kelma għall-

Malti kienet ta’ tlettax-il ittra li kienet okkażjonijiet filwaqt li fl-Ingliż l-itwal kliem kien ta’ 

ħdax-il ittra, bil-kliem hairdresser u frightening, li dehru għal darbtejn, u adventurous 

u inhabitants. Għalkemm jidher li l-karta tal-Ingliż tqalet b’ħafna, wieħed għandu jqis 

kemm kien hemm kliem li kien repetut. Mal-ewwel daqqa t’għajn lejn din it-taqsima, il-

qarrej mill-ewwel jinduna li tispikka l-kelma sleepover li tinsab fit-test għal ħames 

darbiet. Kelma oħra li tidher komuni f’dawn il-blurbs hija villages li tinsab preżenti fit-

test għal tliet darbiet. Dan juri li forsi d-distakk tad-diffikultà bejn l-ewwel u t-tieni karta 

jista’ jonqos xi ftit minħabba l-frekwenza ta’ dawn il-kliem. Il-karta tal-Malti ma jidhirx li 

kien fiha l-istess vantaġġi għall-istudenti għaliex ma kienx hemm daqstant kliem 

frekwenti. L-uniċi kliem li nstabu repetuti għal tliet darbiet kienu ritratti u kompjuters 

filwaqt li ċemplilna dehret għal darbtejn.  

Fl-ewwel sessjoni kien diskuss kif it-testi tat-tieni taqsima kienu t-tnejn li huma 

informattivi u ż-żewġ karti jidher li kellhom is-suġġett relatat mal-avjazzjoni. Fit-tieni 

sessjoni, għalkemm iż-żewġ suġġetti żammu l-istil informattiv, is-suġġett kien wieħed 

differenti. Il-karta tal-Malti kienet titratta t-trasport tal-baħar filwaqt li tal-Ingliż kienet 

dwar l-inventur tar-radju u tat-televiżjoni. Kien ikun interessanti kieku s-somiljanza 

tas-suġġett dehret ukoll fit-tieni sessjoni. Permezz tal-formula tal-LIX irnexxieli nara 

jekk din it-taqsima kinitx tqila wkoll bħat-taqsima preċedenti. Fil-Malti reġa’ seħħ dak 

li rajna fis-snin ta’ qabel, jiġifieri t-test tal-Malti fit-tieni sessjoni kien itqal minn dik tal-

ewwel u d-diffikultà ma żdiditx bi ftit. Fl-ewwel parti tat-tieni taqsima ħareġ ir-riżultat 

tar-readability ta’ 35.7, bidla notevoli mit-30.24 tal-ewwel sessjoni. Fl-Ingliż ma jistax 

jintqal l-istess għaliex din il-parti, għalkemm kienet bidla tassew minima, il-karta 

dehret ftit eħfef għax ġabet riżultat ta’ 29.49, b’bidla ta’ 2.09.  

Għal din il-parti jidher li ma kienx hemm kliem eċċessivament twil miż-żewġ lingwi. 

Għal din is-sena, l-istudenti kellu jsib żewġ kelmiet bi ħdax-il ittra f’kull lingwa li kienu 

żviluppawha u passiġġieri fil-Malti u experiments u electricity fl-Ingliż. Madanakollu, 

din is-somiljanza ma tinsabx fl-ammont ta’ kliem għaliex il-Malti ssupera lill-Ingliż 

b’ammont konsiderevoli. Għal din il-parti l-qarrej kellu jiltaqa’ ma’ disgħa u ħamsin 

kelma twila Maltija filwaqt li fl-Ingliż kellu jiltaqa’ biss ma’ disgħa u tletin kelma. Dan 

in-numru huwa aktar tat-tħassib meta l-qarrej ma kellux ix-xorti li jiltaqa’ ma ħafna 

kliem li jokkorri għal aktar minn darba fit-test u għalhekk kien ikollu vantaġġ isir aktar 

familjari. L-uniċi kliem li kienu repetuti huma: bniedem, dgħajsa, biċċiet u jivvjaġġa, li 

kienu preżenti għal tliet darbiet, u magħrufa u magħrufin li dehru għal darbtejn. 

Madanakollu fl-Ingliż ukoll kien hemm xi kliem repetut fosthom lessons, through u 

invension li kien hemm l-okkorrenza tagħhom fit-test għal darbtejn, filwaqt li television 

dehret għal tliet darbiet. Dan juri biċ-ċar li l-Malti kien konsiderevolment itqal mit-test 

tal-Ingliż.  

Meta l-formula tal-LIX kienet applikata għat-tieni parti tat-tieni taqsima, il-livell ta’ 

readability ta riżultat ferm differenti. Fejn fl-ewwel parti rajna l-Malti itqal mill-ewwel 

sessjoni, għal din il-parti tal-Malti kien eħfef kemm mill-ewwel parti, kif ukoll mill-istess 

parti tal-ewwel sessjoni għaliex ġabet riżultat ta’ 32.65. L-istess ma jistax jintqal għall-

Ingliż. Għalkemm komparat mal-Malti, din il-parti baqgħet eħfef, meta ġiet imqabbla 

mal-Ingliż stess, din il-parti kienet itqal kemm mill-ewwel parti kif ukoll mill-istess parti 

tal-ewwel sessjoni għaliex it-toqol fejn jidħol il-qari kien ta’ 32.33. Dan wassal għal 

aktar konformità bejn il-Malti u l-Ingliż għaliex meta kienu mqabbla flimkien, dawn 

kienu pjuttost identiċi fid-diffikultà tal-qari.  

Id-diffikultà fl-Ingliż tqalet l-aktar minħabba n-numru ta’ kliem twil li kien jinsab f’din 

il-parti. Fl-ewwel parti tal-istess karta jidher li kien hemm biss 39 kelma twila iżda fit-

tieni parti kien hemm total ta’ 50 kelma twila. Dan, definittivament, wassal għal 

diffikultà ikbar fit-test għaliex in-numru żdied b’mod konsiderevoli. Bħalma ingħatat 

ħarsa lejn it-tul u l-frekwenza tal-kliem fil-karti ta’ qabel, hawnhekk ukoll kien 

fundamentali li dawn il-fatturi jkunu inklużi mal-analiżi. Il-frekwenza tista’ tagħti spazju 

żgħir sabiex it-test ikun ftit eħfef filwaqt li jekk ikollok kliem li huwa eċċessivament 

twil, dan jista’ jtaqqal ir-riżultat tal-LIX formula. Bħala tul ta’ kliem, iż-żewġ lingwi 

kienu ferm simili għaliex l-itwal kelma, kemm għall-Malti kif ukoll għall-Ingliż, kienet ta’ 

tlettax-il ittra. Madanakollu, rigward il-frekwenza tal-kliem, ma jistax jintqal li l-karti 

huma simili għaliex il-qarrej seta’ jiltaqa’ ma’ aktar kliem li huma frekwenti fil-Malti. Il-

kelma sottomarini kienet preżenti għal disa’ darbiet, il-kelma tagħhom instabet għal 

tliet darbiet flimkien ma’  jistgħu, jintużaw u jivvinta li dehru għal darbtejn. Minn dan, 

wieħed jista’ jikkonkludi li t-test tal-Malti seta’ jnaqqas ftit id-diffikultà minħabba l-

ammont ta’ repetizzjoni ta’ kliem twil li kien fih it-test. Madanakollu fl-Ingliż il-qarrej ma 

kellux l-istess vantaġġ għaliex ftit kienu l-kliem twil li kien preżenti għal aktar minn 

darba. Fit-test kien hemm il-kelma television għal ħames darbiet u l-kelma business li 

dehret għal darbtejn. 

4.3.3.   Ħarsa ġenerali lejn l-2013 

Jekk il-partijiet kollha jittieħdu b’mod kollettiv, kemm il-Malti, kif ukoll tal-Ingliż 

jidher li kienu itqal fit-tieni sessjoni. Meta dawn ikunu mqabbla flimkien, kien hemm 

biss parti waħda fil-Malti li kienet eħfef filwaqt li r-readability tal-Ingliż mill-ewwel għat-

tieni sessjoni kienet dejjem itqal għall-istudenti. Huwa għalhekk li fl-aħħar mill-aħħar, 

kemm l-Ingliż kif ukoll il-Malti, kienu kemxejn itqal fit-tieni sessjoni. B’relazzjoni ma’ 

dan, it-tabelli t’hawn taħt jagħtu ħarsa ġenerali lejn it-taqsimiet kollha tal-karti. Il-

garżelli mmarkati bil-vjola hija l-unika parti li dehret ħfiefet minn sessjoni għall-oħra 

filwaqt li l- garżelli l-ħodor jimmarkaw it-taqsimiet li kienu aktar diffiċli. Wara l-graph 



 
 

75 

tagħti r- riżultati b’mod aktar viżiv fejn il-kulur aħdar juri r-riżultati tal-karti tal-Malti 

filwaqt li l- kulur blu juri r-riżultati tal-karti tal-Ingliż. 

 

 
     Ġunju 2013 – L-ewwel sessjoni                             Ġunju 2013 – It-tieni sessjoni 

 

It-tabelli ma jurux daqstant riżultati sbieħ u dan ikompli jagħti konferma li x-xebh fis-

suġġett mhix suffiċjenti biex il-karti jkunu simili għal xulxin. Dawn it-tabella huma 

2013 S1 Malti Ingliż 

 L-ewwel 

taqsima 
34.24 29.22 

It-tieni taqsima 

(L-ewwel parti) 
30.24 27.4 

It-tieni taqsima 

(It-tieni parti) 
39.63 29.81 

Il-Medja 34.7 28.81 

2013 S2 Malti Ingliż 

 L-ewwel 

taqsima 
37.19 34.12 

It-tieni taqsima 

(L-ewwel parti) 
35.7 29.49 

It-tieni taqsima 

(It-tieni parti) 
32.65 32.33 

Il-Medja 35.18 31.98 

xhieda perfetta ta’ dan u għalhekk huwa fundamentali li tibda titkejjel id-diffikultà tal-

qari b’mod aktar xjentifiku. 

4.4.   L-eżami tal-Benċmark 2014 

Bħas-snin ta’ qabel, jidher li din is-sena fl-Ingliż reġgħu kienu aktar dawk l-istudenti 

li poġġew għall-eżami tal-qari b’total ta 3547. L-ammont ta’ studenti li poġġew għall-

Benċmark tal-Malti kien ta’ 3476 (Ministry, 2015). L-ammont ikbar ta’ studenti fl-Ingliż 

aktarx ġej minħabba  n-numru ta’ studenti barranin li jkunu residenti Malta u li jagħżlu 

li ma jpoġġux għall-Malti minħabba li akkademikament ma jkunux preparati għalih. 

Għalkemm naraw iktar studenti li jpoġġu għall-Ingliż, jidher li l-medja tal-qari għal din 

is-sena xorta waħda kienet ikbar fil-Malti b’medja ta’ 22.44 minn 30 filwaqt li l-medja 

tal-Ingliż kienet ta’ 21.17. Mhux ir-riżultat tal-qari biss juri li l-valuri miksuba mill-

istudenti kienu pjuttost simili iżda bħala marka globali, jidher li għal din is-sena l-

istudenti kisbu riżultati simili fiż-żewġ lingwi. Il-medja tal-karta kollha tal-Malti kienet 

ta’ 74.57 filwaqt li tal-Ingliż kienet ta’ 70.36. 

4.4.1.   L-eżami tal-Benċmark 2014, l-ewwel sessjoni 

Bħas-snin ta’ qabel, il-karta kienet maqsuma f’żewġ taqsimiet. Aktarx li l-ewwel 

taqsima dejjem tippreżenta test qasir bħal reklam jew avviż u wara l-istudent iwieġeb 

il-mistoqsijiet dwaru. Madanakollu, f’din is-sena, it-test ma jidhirx li kien wieħed 

daqstant qasir u sempliċi għax kien skeda ta’ titjiriet u xi informazzjoni dwar it-titjiriet 

stess. L-għadd  ta’ kliem preżenti għal din is-silta kien ta’ mitejn ħamsa u għoxrin, li 

komparat mas-snin ta’ qabel, dan huwa test relattivament twil. In-numru ta’ kliem kien 

wieħed kbir, l-aktar meta jitqies il-fattur li l-istudent għandu biss ħamsin minuta sabiex 

jaqra tliet testi u jwieġeb il-mistoqsijiet dwarhom. 

It-test mhux biss kien twil ħafna iżda d-diffikultà f’dan il-fehim il-qari kien ta’ tlieta u 

erbgħin, numru pjuttost għoli meta mqabbel mar-readability tal-Ingliż li kienet ta’ 

31.49. It-test Ingliż kien jinkludi sett ta’ istruzzjonijiet kif l-istudenti għandhom jagħmlu 

sandwich. Komparat b’mod immedjat, il-qarrej mill-ewwel jinduna li t-test tal-Ingliż 

kien aktar faċli għall-istudenti għax ittratta affarijiet prattiċi u sempliċi. It-test tal-Malti 

ried sforz ikbar għaliex l-iskeda ta’ titjiriet żgur mhix xi ħaġa li l-istudenti jiltaqgħu 

magħha ta’ spiss. Primarjament, it-test tal-Malti kien diffiċli wkoll minħabba l-ammont 

kbir ta’ kliem twil li kien preżenti f’din il-karta, kważi d-doppju tan-numru li l-qarrej isib 

fil-karta tal-Ingliż. Fl-Ingliż instabu sitta u tletin kelma twila filwaqt li fil-Malti nstabu 

tlieta u sittin kelma twila.   

Għalkemm jidher li kien hemm numru sostanzjali ta’ kliem twil, ikun inġust li 

wieħed ma jgħidx li wħud mill-kliem fit-test kien repetut. Il-kelma titjira dehret għal 

erba’ darbiet filwaqt li l-plural tal-istess kelma titjiriet kienet preżenti sitt darbiet. Simili 

għal dawn, kellna wkoll il-kelma passiġġieri li fit-test dehret għal tliet darbiet. 

Għalkemm jidher li dan jagħti xi ftit vantaġġ lit-test tal-Malti, huwa importanti li jingħad 

li fit-test tal-Ingliż ukoll kien hemm diversi kliem li kien frekwenti, bħal sandwich li 

dehret għal sitt darbiet. Għalhekk, xorta waħda jirriżulta li kien hemm differenza kbira 

fid-diffikultà tal-qari bejn il-Malti u l-Ingliż. Il-Malti jissupera wkoll l-Ingliż fit-tul tal-

kliem. Din il-kelma kienet destinazzjoni b’total ta’ tlettax-il ittra. Il-bqija tal-kliem, 

kemm għall-Malti kif ukoll għall-Ingliż kellu ħdax-il ittra jew inqas. 

Wara l-ewwel taqsima, l-istudenti kellhom jaħdmu t-tieni taqsima li tkun maqsuma 

f’żewġ partijiet. Din is-sena l-karti kienu ferm differenti minn xulxin. Fejn fil-Malti l-

ewwel parti tat-tieni taqsima kienet silta bħas-snin ta’ qabel, l-eżaminaturi tal-Ingliż 

ddeċidew li jagħmlu lista ta’ dati storiċi dwar it-torri ta’ Londra u b’xi ġrajjiet abbonati 

magħhom. Sintendi, dan wassal għat-test li jkun relattivament ħafif b’riżultat ta’ 

readability ta’ 23.32. B’kuntrast ma’ dan, kellna l-Malti li kienet storja narrattiva fittizja 

li wkoll ma kinitx daqstant tqila, b’diffikultà ta’ 28.64 madanakollu, hawnhekk jidħol il-

fattur tal-ħin ukoll. Fejn fl-Ingliż riedu jaqraw biss lista ta’ fatti, b’total ta’ mija u ħames 

kelmiet, fil-Malti riedu jaqraw kważi t-triplu tal-kliem (mitejn tmienja u tmenin) li bla 

dubju, jirrikjedi ħafna aktar ħin min-naħa tal-istudenti.  

Minħabba li s-silta tal-Malti kienet xi ftit itqal, dan wassal għal ħafna iktar kliem twil 

b’total ta’ wieħed u erbgħin kelma twila filwaqt li fl-Ingliż kien hemm preżenti biss 

sittax-il kelma twila. Ma jistax ma jkunx irrimarkat li għalkemm il-Malti kien fih iktar 

kliem, xorta ma kienx hemm preżenti kliem li kienu komposti minn ħafna ittri. Iż-żewġ 

lingwi kellhom l-itwal kelma/kliem magħmul minn ħdax-il ittra. Fl-Ingliż instabet biss 

kelma waħda ta’ dan it-tul li kienet foundations filwaqt li fil-Malti kien hemm żewġ 

kelmiet bl-istess ammont ta’ ittri li kienu kollezzjoni u infakkarhom. Rigward il-

frekwenza tagħhom, l-ammont ta’ kliem repetut fl-Ingliż kien limitat minħabba n-

numru limitat ta’ kliem twil fis-silta. L-unika kelma doppja li kien hemm kienet 

buildings li definittivament ma kinitx ser tagħmel daqstant effett fuq ir-riżultat. L-ikbar 

sorpriża nstabet fil-karta tal-Malti għaliex minkejja l-ammont ta’ kliem twil, xorta ma 

kienx hemm daqstant kliem li kienu repetuti. Meta jinqara t-test, wieħed għandu 

jiltaqa’ darbtejn mal-kelma kunċert u tliet darbiet mal-kelma umbrella. Dan juri li, għal 

dan il-każ, ir-riżultat tal-LIX formula ftit kien hemm spazju fejn jinbidel. 

Dak li l-karta tal-Ingliż kellha nieqes fl-ewwel parti tat-tieni taqsima, jinsab propju 

fit-tieni parti għaliex għal din il-parti l-istudenti kellhom ferm aktar x’jaqraw. Din il-parti 

kienet ukoll titratta dwar it-Torri tal-Londra iżda kienet silta informattiva u kemxejn 

twila. Madankollu, din ma kinitx tqila wisq għaliex il-livell ta’ readability mogħti mil-LIX 

formula kien ta’ 32.99. Is-silta tal-Malti, li kienet iqsar minnha iżda xorta waħda kellha 

readability ta’ 30.94. Dan juri li mhux it-tul neċessarjament jagħmel test diffiċli iżda l-

ammont ta’ kliem twil li hemm fit-test flimkien man-numru ta’ sentenzi li jkun hemm fit-

test. Jekk in-numru ta’ sentenzi jkun bilanċjat mat-tul ta’ test, dan ser jagħti riżultat 

tajjeb, iżda jekk ser ikollok test twil, bi ftit sentenzi, dan ser jagħmel is-sentenzi 

eċċessivament twal u hekk it-test ikun aktar tqil.  

Rigward it-tul tal-kliem jidher li ma kienx hemm daqstant differenza bejn il-Malti u l-

Ingliż għaliex iż-żewġ lingwi kellhom l-itwal kelma li kienet komposta minn tnax-il ittra. 

Fl-Ingliż l-itwal kelma kienet constructing filwaqt li l-Malti kellu żewġ kelmiet li kienu 

tabbandunaha u ffrankatilha. Il-frekwenza tal-kliem ukoll kien relevanti biex tkun 

analizzata u hekk ukoll seħħ f’din it-taqsima. Fil-Malti ma jidhirx li kien hemm wisq 

kliem li kien repetut. Fil-fatt kien kemm biss umbrella li dehret għal tmien darbiet, 

flimkien ma’ ġakketta u flimkien li kienu fit-test għal darbtejn. Fit-test tal-Ingliż kien 

hemm ftit aktar kliem li kienu frekwenti fit-test. Dawn kienu animals, fortress u 

collection li kienu fit-test għal tliet darbiet u buildings u Beefeaters li kienu fit-test għal 

darbtejn. Xħin wieħed iqis li kien  test ta’ ’l fuq minn erba’ mitt kelma, huwa 

sorprendenti kif m’hemmx daqstant kliem li huwa repetut u għalhekk dan jagħmel it-

test xi ftit itqal.  

Xħin dawn it-testi jkunu magħduda f’salt u tittieħed il-medja tagħhom, il-Malti jidher 

li kien kemxejn itqal mill-Ingliż. Il-medja tal-karta tal-Malti kienet ta’ 34.19 filwaqt li tal-

Ingliż kienet ta’ 29.27. Mqabbla mas-sena ta’ qabel, jidher li l-Malti baqa’ xi ftit jew 

wisq fl-istess livell filwaqt li l-Ingliż kien kemxejn itqal mis-sena ta’ qabel. 

4.4.2.   L-eżami tal-Benċmark 2014, it-tieni sessjoni 

L-ewwel taqsima tal-ewwel sessjoni tal-Malti kienet ferm diffiċli, iżda fit-tieni 

sessjoni, għalkemm hawnhekk ukoll kienet skeda ta’ ħinijiet tal-vapuri, jidher li din 

kienet ftit eħfef, b’riżulat ta’ readability ta’ 38.6. Madanakollu, meta mqabbla mal-



 
 

80 

Ingliż dan xorta waħda huwa test diffiċli. Fl-Ingliż reġa’ kellhom sett ta’ istruzzjonijiet, 

din id-darba kif jagħmlu tazza te. Fl-ewwel sessjoni, id-diffikultà kienet ta’ 31.61 

filwaqt li fit-tieni sessjoni kienet biss 19.61. Għajr li hemm differenza kbira fl-istess 

lingwa, bejn il-Malti hemm id-doppju tad-differenza. Dan juri li d-differenza mhux 

qiegħda biss bejn il-lingwi iżda wkoll minn sessjoni għall-oħra.  

F’din is-sessjoni kien hemm ukoll kliem li kien fihom aktar ammont ta’ ittri, 

għalkemm l-ammont ta’ kliem twil kien inqas. Fil-Malti kien hemm preżenti tmienja u 

erbgħin kelma twila filwaqt li fl-Ingliż kien hemm biss tnejn u għoxrin kelma. Fil-Malti 

kienet preżenti l-kelma, istruzzjonijiet, li kienet tikkonsisti fi ħmistax-il ittra. Dan il-

kliem bombastiku ma nstabx preżenti fil-karta tal-Ingliż għaliex fl-Ingliż l-itwal kelma 

kienet ta’ tlettax-il ittra li kienet automatically. Wara din, l-itwal kelma kienet b’għaxar 

ittri, li kienet ingredients, u l-kumplament tal-kliem kien kollu b’disgħa ittri jew inqas. 

L-istess ma jistax jintqal għal Malti għaliex kien hemm ukoll kelma ta’ tnax-il ittra, 

faċilitajiet, u l-bqija tal-kliem kienu ta’ ħdax-il ittra jew inqas. Minħabba li t-test tal-Malti 

kien itwal, huwa prevedibbli li ser ikollu aktar kliem li huwa frekwenti minn tal-Ingliż. 

B’mod preċiż, kienu sitt kelmiet li dehru għal aktar minn darba fit-test li kienu 

Għawdex, għandhom u jingħataw li l-qarrej kellu jiltaqa’ magħhom darbtejn, għajnuna 

u passiġġieri li fit-test jinsabu għal tliet darbiet u l-kelma kumpanija bl-okkorrenza ta’ 

erba’ darbiet. Mill-banda l-oħra, fl-Ingliż dehru biss tliet kelmiet li kienu repetuti fit-test 

kollu u dawn kienu flavour, desired u teaspoon li kienu preżenti fit-test għal darbtejn.  

Għalkemm fl-ewwel taqsima jidher li fiż-żewġ lingwi t-testi kienu aktar ħfief, dan 

ma jistax jintqal għall-ewwel parti tat-tieni taqsima li kemm għall-Ingliż kif ukoll għall-

Malti, din il-parti kienet offriet kemxejn aktar diffikultà fil-qari għall-istudenti. Fil-Malti, 

il-LIX formula tat żieda fil-livell tar-readability b’4.74 jiġifieri minn 28.64, it-test fit-tieni 

sessjoni kien 33.38. Id-differenza mhix waħda minima għax, kif rajna qabel, minn 

kategorija ta’ test sempliċi, fit-tieni sessjoni l-kategorija telgħet għal test normali skont 

it-tabella ta’ Tillman u Hagberg li kienet imsemmija f’kapitlu tlieta (paġna 47). L-Ingliż 

ukoll għamel qabża, li ma kinitx waħda żgħira lanqas għaliex minn 23.32, żdiedet 

għal 36.95, differenza ta’ 13.63. Meta mbagħad il-lingwi huma mqabbla flimkien, 

jidher li bejniethom m’hemmx daqshekk differenza daqskemm kien hemm fl-ewwel 

sessjoni.  

L-analiżi tat-tul tal-kliem kien ukoll importanti f’din it-taqsima. Dan għaliex wieħed 

kapaċi jinduna b’dawk il-lakuni li l-formula tħalli barra. Fil-Malti jidher li kien hemm 

disa’ u sebgħin kelma twila, bl-itwal waħda tkun ta’ tnax-il ittra li kienet qatgħetilhom 

filwaqt li fl-Ingliż kien hemm total ta’ wieħed u erbgħin kelma twila, bl-itwal kelma xi 

ħdax-il ittra li kienet governments. L-istudent ma ngħatax l-opportunità li jiffamiljarizza 

ruħu ma’ kliem twil għaliex kien hemm biss erba’ kelmiet li dehru għal aktar minn 

darba li kienu: bagalja li kienet preżenti għal ħdax-il darba, ħwejjeġ għal tliet darbiet u 

filwaqt u gwardarobba li dehru għal darbtejn. Fl-Ingliż ukoll kien hemm diversi kliem li 

ntużaw frekwentament fit-test li kienu channel, England  u British li dehru erba’ 

darbiet. 

Bħalma deher fl-ewwel parti ta’ din is-sessjoni, it-tieni parti ta’ din is-sessjoni offriet 

sfida ikbar lill-istudenti sabiex jaqrawha. Il-Malti kellu diffikultà tar-readability ta’ 35.30 

filwaqt li tal-Ingliż kienet ta’ 36.14. Meta mqabbla flimkien, ma jidhirx li hemm distakk 

kbir bejn iż-żewġ lingwi. Huwa interessanti li għalkemm it-test tal-Ingliż huwa ferm 

itwal minn tal-Malti, xorta d-differenza fil-qari ma kinitx kbira wisq. 

Ħarsa lejn il-kliem twil, turi biċ-ċar li kien hemm aktar kliem twil fl-Ingliż milli fil-

Malti. Aktarx li dan huwa inevitabbli meta għandek it-test tal-Ingliż li huwa ’l fuq minn 

mitt kelma itwal mill-Malti. Fl-Ingliż kien hemm total ta’ ħamsa u sebgħin kelma twila 

filwaqt li fil-Malti kien hemm tmienja u ħamsin. Għalkemm l-Ingliż jissupera lill-Malti fl-

ammont ta’ kliem twil, madanakollu l-Malti xorta jibqa’ superjuri fl-ammont ta’ ittri li 

għandhom uħud mill-kliem. Meta mqabbla flimkien, l-itwal kelma tikkonsisti fi tnax-il 

ittra, jittrattawna. Flimkien ma’ din il-kelma kien hemm ukoll tliet kelmiet bi ħdax-il 

ittra, gwardarobba, speċjalment u nixtiqilkom. Mill-banda l-oħra, jidher li l-kliem twil 

tal-Ingliż kien kollu b’għaxar ittri jew inqas. Dan jagħmel differenza kbira għaliex f’test 

li huwa ferm itwal mill-Malti, xorta waħda ma nstabitx kelma li hija eċċessivament 

twila filwaqt li fil-Malti, li kienet iqsar, xorta waħda nstabu aktar kliem li jikkonsisti 

f’aktar ittri. Il-frekwenza tal-kliem ukoll huwa aspett li deher ferm importanti minħabba 

li jħalli effett fuq id-diffikultà tal-qari. Fil-Malti ma kienx hemm kliem li deher għal aktar 

minn darba. Kulma kien hemm kienu tliet kelmiet: bagalja li l-istudent kellu jaqraha 

għal seba’ darbiet, xogħolna u ajruplan li kienu fit-test għal darbtejn. Fl-Ingliż kien 

hemm diversi kliem li kienu repetuti fit-test. Fost dawn kien hemm channel u tunnels li 

dehru għal erba’ darbiet, railway u Britain għal tliet darbiet, fost xi kliem ieħor li deher 

għal darbtejn. 

Meta tittieħed il-medja tal-karta kollha, jidher li l-Malti kien aktar diffiċli għall-

istudent sabiex jaqraha. Dan għaliex id-diffikultà tal-qari tal-karta tal-Malti kienet ta’ 

35.76, li mhux ammont żgħir meta mqabbel mat-30.71 tal-Ingliż. Dawn huma riżultati 

pjuttost tat-tħassib l-aktar meta wieħed jaħseb li l-Malti huwa dejjem itqal mill-Ingliż.  

4.4.3.   Ħarsa ġenerali lejn il-Benċmark tal-2014 

Skont dak li kien misjub għal din is-sena jidher li kienet biss l-ewwel taqsima li uriet 

livell eħfef fir-readability filwaqt li ż-żewġ partijiet tat-tieni taqsima kienu kollha aktar 

diffiċli fit-tieni sessjoni. Huwa għalhekk li meta ġiet ikkalkulata l-medja taż-żewġ 

lingwi, tidher żieda fid-diffikultà tar-readability mill-ewwel sessjoni għat-tieni sessjoni. 

Huwa importanti li jkun rrimarkat li d-differenza mhix waħda kbira ħafna iżda dan ma 

jfissirx li ma jistax ikun hemm titjib. Għalkemm b’mod kollettiv il-karta tagħti dan it-tip 

ta’ riżultat, xorta waħda li kien hemm testi li ma kinux ġusti ħafna. Fit-tabelli t’hawn 

taħt jidher li l-garżelli mmarkati bil-vjola huwa  

fejn il-livell tal-qari ħfief filwaqt li l-garżelli l-ħodor huwa fejn il-livell tal-qari kien 

aktar diffiċli. Il-graph ta’ wara t-tabelli turi l-istess riżultati iżda b’mod aktar viżiv. Il-

kulur aħdar juri l-karti tal- Malti, Malti 1 u Malti 2, l-ewwel sessjoni u t-tieni sessjoni 

rispettivament. Il-kulur il-blu juri l-ewwel u t-tieni sessjoni tal-Ingliż, Ingliż 1 u Ingliż 2 

rispettivament. 

 

        Ġunju 2014 – L-ewwel sessjoni                               Ġunju 2014 – It-tieni sessjoni 

2014 S1 Malti Ingliż 

 L-ewwel 

taqsima 
43 31.49 

It-tieni taqsima 

(L-ewwel parti) 
28.64 23.32 

It-tieni taqsima 

(It-tieni parti) 
30.94 32.99 

Il-Medja 34.19 29.27 

2014 S2 Malti Ingliż 

 L-ewwel 

taqsima 
38.6 19.61 

It-tieni taqsima 

(L-ewwel parti) 
33.38 36.95 

It-tieni taqsima 

(It-tieni parti) 
35.30 35.56 

Il-Medja 35.76 30.71 

Huwa essenzjali li jibda jinħoloq aktar bilanċ mhux biss fil-medja iżda anke fit-

taqsimiet b’mod separat. La darba huwa rekwiżit li l-karti jitratta l-istess forma u 

suġġett, dan għandu jkun hekk ukoll fil-livell tal-qari f’kull taqsima. 

4.5.   L-eżami tal-Benċmark 2015 

F’din is-sena partikolari, naraw l-inqas studenti li qatt poġġew għall-Malti. Kienu 

biss 3301 li poġġew għall-Malti filwaqt li fl-Ingliż kienu 3405 (Ministry, 2016). Huwa 

interessanti kif id-differenza fl-ammont ta’  dawk l-istudenti li jpoġġu għall-Malti u 

dawk li jpoġġu għall-Ingliż qiegħed dejjem jikber. Primarjament, dan il-fattur ġej mill-

fatt li hawn iktar barranin li ma jkunux ppreparati għall-Malti. Fil-fatt, ir-rapport jindika 

li huma 104 dawk l-istudenti li huma immigranti u għalhekk, din hija propju id-

differenza fl-ammont li hemm bejn il-Malti u l-Ingliż. Bħala medja miksuba mill-

istudenti fil-qari, kienet waħda tajba ferm. Il-medja tal-qari kienet ta 29.9 u 22.3 tal-

Malti u l-Ingliż rispettivament. Dan ir-riżultat kien wieħed minn 30 u għalhekk wieħed 

jista’ jinnota kemm l-istudenti marru tajjeb fil-Malti (Ministry, 2016). Għalkemm l-

istudenti jidher li marru tajjeb fil-qari, il-medja tal-karta b’mod globali ma kinitx waħda 

eċċellenti għaliex l-istudenti kisbu medja ta’ 69.1 u 67.3 fil-Malti u fl-Ingliż 

rispettivament (Ministry, 2016). Permezz tar-readability formula ser inkunu nafu jekk 

l-istudenti kellhomx l-opportunità jmorru daqstant tajjeb forsi minħabba li t-testi ma 

kinux daqstant tqal. 

4.5.1.   L-eżami tal-Benċmark 2015, l-ewwel sessjoni 

Għalkemm is-sena l-oħra jidher li l-ewwel taqsima kienet ferm differenti fil-Malti, 

din is-sena l-eżaminaturi ddeċidew li jerġgħu jagħtu l-istess xejra tas-snin ta’ qabel u 

għalhekk l-ewwel taqsima kienet riklam dwar teleskopju. Jidher li dan ir-riklam, meta 

mqabbel mas-sena ta’ qabel, ma kienx daqstant diffiċli biex jinqara għaliex kellu 

diffikultà ta’ 35.93. Madanakollu dan il-valur xorta jaqbeż b’ammont sostanzjali lill-

Ingliż li kellu valur ta’ 26.74. Il-karta tal-Ingliż kienet żewġ ittri elettroniċi bejn żewġt 

iħbieb. Għal darb’oħra, is-suġġett magħżul mill-Ingliż huwa wieħed aktar faċli għall-

istudenti sabiex jiffamiljarizzaw ruħhom miegħu. Fil-Malti, il-fatt li kien reklam dwar 

teleskopju, dan huwa diffiċli biex tiltaqa’ miegħu fil-ħajja ta’ kuljum. Għalkemm l-idea 

ta’ riklam hija tajba, forsi kien ikun aktar ideali kieku kien riklam ta’ oġġett li t-tfal 

huma aktar familjari miegħu. 

Għalkemm kienu żewġ siltiet qosra, xorta kien hemm xi kliem twil li deher għal 

aktar minn darba bħal teleskopju li kienet fis-silta tal-Malti għal erba’ darbiet, fost 

tqabbdu u ritratti li kienu fit-test għal darbtejn. Fl-Ingliż ukoll kien hemm xi kliem twil li 

kien frekwenti bħal parents li kienet fit-test għal erba’ darbiet, apologise għal tliet 

darbiet u continue u yesterday għal darbtejn. Għalkemm l-LIX formula tqis il-kliem ta’ 

’l fuq minn sitt ittri twal, xorta hemm differenza bejn kelma ta’ seba’ ittri u bejn kelma 

ta’ 20 ittra. It-tabella t’hawn taħt tindika kemm kien hemm kliem twil fl-ewwel taqsima 

u f’kemm kienu jikkonsistu ittri dawn il-kliem: 

2015 S1T1 Malti Ingliż 

7 ittri 16 15 

8 ittri 12 5 

9 ittri 3 6 

10 ittri 7 2 

11-il ittra 1 1 

12-il ittra 1 0 

13-il ittra 0 0 

14-il ittra 0 0 

15-il ittra 0 0 

16-il ittra 0 1 

17-il ittra 0 0 

18-il ittra 0 0 

19-il ittra 0 0 

20 ittra 1 0 

Total ta’ kliem twil 41 30 

       L-ewwel Sessjoni – L-ewwel Taqsima 

F’din it-tabella wieħed jista’ jara li fil-Malti kien hemm preżenti kelma ta’ għoxrin 

ittra li kienet ispeċifikazzjonijiet. Għalkemm l-‘i’ hija waħda tal-leħen minħabba l-

artiklu preċedenti din xorta waħda trid tinqara mal-kumplament tal-kelma. Fuq in-

naħa l-oħra, l-Ingliż li wkoll kellu kelma ta’ sittax-il ittra li kien misunderstanding. Iż-

żewġ kelmiet jitolbu sforz kbir min-naħa tal-istudenti u għalhekk nemmen li l-

eżaminaturi għandhom ikunu aktar konxji ta’ kliem bħal dawn u jevitawhom minn testi 

ta’ din l-età. Ċertament li setgħu jgħaddu mingħajrhom jew inkella jsibu kelma oħra 

minflokom. 

Fis-sena 2014 kien hemm l-ewwel parti tat-tieni taqsima tal-Benċmark tal-Ingliż li 

kienet tassew differenti, iżda din id-darba l-ewwel parti kienet bħas-snin ta’ qabel u 

għalhekk kien test li kien maqsum fi tnejn. Din id-darba kien blog meħud minn 

veterinarju u dak li tiltaqa’ miegħu kuljum hi. Bħala diffikultà kienet daqsxejn ikbar 

minn tal-ewwel taqsima li huwa dak li għandu jkun mistenni f’eżami. Dan huwa 

essenzjali għaliex importanti li l-karta li titqal gradwalment. Id-diffikultà tal-qari kienet 

ta’ 34.32. Il-karta tal-Malti għad mhix tagħmel din il-gradazzjoni għaliex l-ewwel 

taqsima dejjem tkun itqal mit-tieni. Din is-sena ma kinitx eċċezzjoni għaliex it-test 

mogħti dwar ħolma li kienet dwar l-annimali tat riżultat ta’ readability  ta’ 31.97. Bejn 

iż-żewġ lingwi m’hemmx differenza kbira, għalkemm jidher li t-test tal-Ingliż kien 

kemxejn itqal. Huwa interessanti wkoll kif din hija it-tieni darba li qed naraw iż-żewġ 

lingwi jolqtu l-istess suġġett li dan huwa importanti sabiex ma tinħoloqx aktar 

imparzjalità. 

Għalkemm jidher li l-karta tal-Ingliż kienet itqal, xorta waħda l-istudent ma kienx 

ser jiltaqa’ ma kliem twil daqskemm kellu jiltaqa’ fil-Malti. Fl-Ingliż kien hemm ħamsin 

kelma filwaqt li fil-Malti kien hemm tlieta u sittin. Madanakollu, l-itwal kelma kienet 

tinsab fl-Ingliż. Meta t-testi kienu mqabbla flimkien, l-itwal kelmiet kienu ta’ tnax-il ittra 

li kienu appointments, li dehret għal darbtejn, u receptionist filwaqt li l-bqija tal-kliem 

kien għaxar ittri jew inqas. L-itwal kliem li nstabu fit-test tal-Malti kienu ta’ ħdax-il ittra 

li kienu kkompetejna u ġeneralment. Fit-test kien hemm ukoll xi kliem li spikka aktar 

minn oħrajn minħabba l-ammont ta’ drabi li deher fit-test. Fost dawn kien hemm 

annimali fil-karta tal-Malti li kienet preżenti għal sitt darbiet. Fl-istess test kien hemm 

ukoll is-singular tal-istess kelma, annimal li dehret għal tliet darbiet flimkien ma’ 

niftakar. Barra minn hekk, fit-test kien hemm ukoll għandha, karozza u isports li kienu 

fit-test għal darbtejn. Fl-Ingliż ukoll dehru xi kliem għal aktar minn darba fosthom 

animals li kienet preżenti għal disa’ darbiet u results u appointments  għal darbtejn. 

Il-kontinwazzjoni tat-test fit-tieni parti, idealment, tkun tal-istess livell tal-ewwel 

parti. Madanakollu, il-kuntest li għandna attwalment ma jurix dan. Kemm il-karta tal-

Malti, kif ukoll tal-Ingliż, f’din il-parti kienu eħfef. Il-LIX turi li l-Malti ħfief għax tat 

riżultat ta 29.81 iżda d-differenza fl-Ingliż naqset mhux ħażin għax minn 34.32 ġiet 

28.36. Din id-differenza nħolqot primarjament minħabba li t-test kien iqsar u għalhekk 

ma kienx hemm daqstant sentenzi u kliem. Huwa għalhekk li meta l-eżaminaturi 

jkunu qegħdin jagħmlu dawn il-karti, iridu jaċċertaw ruħhom li l-karta qiegħda titqal 

gradwalment u mhux viċe-versa għaliex jekk l-istudent jibda b’test tqil, huwa 

probabbli li dan jaqta’ qalbu mill-ewwel. Meta mqabblin flimkien iż-żewġ lingwi jidher li 

hawnhekk kienu pjuttost ugwali fid-diffikultà u dan huwa tajjeb għaliex hekk, l-

eżaminaturi jkunu kemm jista’ jkun ġusti. 

Għalkemm il-karta tal-Malti kienet biss ftit itqal minn tal-Ingliż, kien hemm ammont 

sostanzjali ta’ kliem twil, l-aktar meta mqabbel mal-Ingliż. Fit-test Malti kien hemm 

tmienja u erbgħin kelma twila filwaqt li fl-Ingliż kien hemm tnejn u tletin. L-itwal kelma 

tappartjeni wkoll għall-Malti b’total ta’ tlettax-il ittra li kienet kompetizzjoni. Fl-Ingliż l-

itwal kelmiet kienu bi tnax-il ittra li kienu appointments li tidher għal tliet darbiet, 

flimkien ma’ vaccinations li kienet waħda biss fit-test. F’din il-parti ma jidhirx li kien 

hemm daqstant kliem frekwenti fiż-żewġ lingwi. Fl-Ingliż kien hemm biss surgery u 

appointments li kienu fit-test għal tliet darbiet filwaqt li fil-Malti kien hemm gurilla li 

kienet l-unika kelma bi tliet okkorrenzi, flimkien ma’ Josette, niftakar u Internet li kienu 

fit-test għal darbtejn.  



 
 

89 

Bħala medja totali tat-taqsimiet kollha, jidher li għall-ewwel darba, fl-analiżi ta’ din 

it-teżi, id-diffikultà tal-qari taż-żewġ lingwi kienu relattivament qrib ta’ xulxin. Il-LIX 

formula tat riżultati ta’ 32.57 u 29.81 għall-Malti u l-Ingliż rispettivament. Għajr il-

medja, wieħed għandu jara wkoll li s-suġġetti kienu komuni u għalhekk din tkompli 

tgħin sabiex il-livell ta’ dawn il-karti jkun jixxiebah. 

4.5.2.   L-eżami tal-Benċmark 2015, it-tieni sessjoni 

Meta l-ewwel parti tat-tieni sessjoni kienet maħduma għaż-żewġ lingwi, irriżulta li t-

tnejn li huma kienu ftit eħfef mill-ewwel darba. Id-differenza fil-karta tal-Malti kienet 

waħda minima b’riżultat ta’ 34.7 filwaqt li d-differenza fl-Ingliż kienet ftit ikbar, 

b’riżultat ta’ 24.23. Għalkemm kienet eħfef, din hija d-direzzjoni ġusta li l-eżaminaturi 

għandhom jieħdu f’dawn l-eżamijiet. Għalkemm hemm differenza, din mhix waħda 

kbira li ser taffettwa daqstant. Rigward l-istil ta’ kitba, kemm għall-Malti kif ukoll għall-

Ingliż inżamm l-istess stil għaliex l-ewwel taqsima tal-Malti kienet riklam ta’ kamera 

tar-ritratti filwaqt li għall-Ingliż kienu żewġ ittri elettroniċi bejn il-ħbieb. Għal darb’oħra 

naraw il-vantaġġ li l-Ingliż kellu suġġett iktar relatat mill-Malti u li jolqot aktar il-gosti 

tat-tfal. 

Xi ħaġa li dehret konsistenti wkoll mill-ewwel sessjoni għat-tieni hija l-ammont ta’ 

kliem b’numru konsiderevoli ta’ ittri fejn fil-Malti kien hemm sitta u teltin kelma filwaqt 

li fl-Ingliż sebgħa u għoxrin. Tajjeb li jkun innutat li bejn il-Malti u l-Ingliż m’hemmx 

distakk kbir li, għal darb’oħra, huwa ta’ benefiċċju għall-istudenti. Xi ħaġa interessanti 

ferm huwa li kien hemm l-istess kelma twila, ispeċifikazzjonijiet fiż-żewġ karti tal-

Malti, li għalkemm nemmen li hija kelma li setgħet tiġi evitata minħabba t-tul eċċessiv 

tagħha, naħseb li kien ġust li din kienet preżenti fiż-żewġ sessjonijiet. L-Ingliż ma 

kienx jikkonsisti f’daqstant kliem twil għaliex dan kien kollu b’għaxar ittri jew inqas. L-

uniċi kliem repetut fil-Malti kienu propju Naranara (isem ta’ kamera tar-ritratti) deher 

għal tliet darbiet, filwaqt li ritratti kienet preżenti għal ħames darbiet. Fl-Ingliż kien 

hemm aktar kliem li huwa repetut bħal birthday u Saturday li fit-test kienu miktuba 

għal tliet darbiet u present u invitation li kienu miktuba għal darbtejn.  

Simili għall-ewwel taqsima, it-tieni taqsima tal-karta wkoll segwit l-istess stil bħas-

snin ta’ qabel. Fil-Malti t-test kien dwar l-annimali u tal-Ingliż kien blog minn kok. 

Għalkemm segwew l-istess stil, fejn l-ewwel sessjoni iż-żewġ lingwi kellhom l-istess 

suġġett, sfortunatament din is-somiljanza ma nżammitx fit-tieni sessjoni. Skont l-

analiżi li saret f’din it-taqsima, jidher li hawnhekk ma kienx hemm bidla kbira fid-

diffikultà li kellhom jiltaqgħu magħha l-istudenti waqt il-qari. Għall-Ingliż, id-diffikultà 

tal-qari minn 34.32 niżlet għal 32.05 filwaqt li fil-Malti minn 31.71 żdiedet għal 33.15. 

Meta mqabbla flimkien jidher li, għall-ewwel darba, il-Malti u l-Ingliż jinsabu pjuttost fl-

istess livell ta’ diffikultà.  

L-ammont ta’ kliem twil f’din it-taqsima kien wieħed minimu. Fil-Malti kien hemm 

biss tmienja u tletin kelma filwaqt li fl-Ingliż kien hemm tnejn u ħamsin biż-żewġ lingwi 

juru li l-itwal kelma kienet ta’ għaxar ittri. Minkejja li l-Malti li kellu inqas kliem twil, 

malli kienet studjata l-frekwenza tagħhom, kien sorprendenti kif kien hemm ħafna 

kliem li kien repetut fis-silta. Fost dan il-kliem kien hemm il-kelma kamaleonte li kienet 

fit-test għal sitt darbiet. Barra minn hekk, kien hemm ukoll nilagħbu, nistaħba, 

annimali  u nistaħbew li dehru għal darbtejn. Fl-Ingliż ma jidhirx li kien hemm 

daqstant kliem repetut. Kien hemm biss tliet kelmiet li kienu workers li kienet repetuta 

għal tliet darbiet u kitchen u cooking li dehru darbtejn. Minħabba dan il-fattur, 

nemmen li għalkemm il-Malti jidher kemxejn itqal mill-Ingliż, minħabba dan il-kliem 

repetut, naħseb li id-distakk bejn il-lingwi kellu jkun iżgħar. 

Fl-ewwel taqsima u fil-parti preċedenti, kien evidenti li l-Ingliż kien eħfef fit-tieni 

sessjoni filwaqt li l-Malti kien ftit itqal. Minkejja dan, it-tieni parti tat-tieni taqsima tagħti 

riżultati opposti. Fil-każ tal-Malti, fit-tieni sessjoni, is-silta tal-qari kienet kemxejn eħfef 

b’riżultat ta’ 28.55 fit-tieni sessjoni, b’bidla ta’ 1.26. Fil-każ tal-Ingliż, id-differenza fit-

test ma kinitx daqshekk minima għaliex fl-ewwel sessjoni d-diffikultà tal-qari kienet ta’ 

28.36 filwaqt li fit-tieni kienet ta’ 37.25, b’bidla ta’ 8.89. Hija ħasra li kien hemm din il-

qabża kbira fl-Ingliż għaliex din, bla dubju, offriet sfida ikbar lill-istudenti li qagħdu 

għat-tieni sessjoni. Dan id-distakk jinsab ukoll bejn iż-żewġ lingwi li meta mqabbla 

flimkien, jidher ċar li f’din il-parti, il-Malti kien ferm eħfef. 

Xi drabi rajna kif xi kliem li huwa eċċessivament twil u l-frekwenza tal-kliem jagħtu 

spazju żgħir biex il-karta titqal jew teħfief. B’ħarsa eqreb lejn il-kliem twil jidher li ebda 

lingwa ma kellha vantaġġ fuq l-oħra għall-unika raġuni li kemm il-Malti kif ukoll l-Ingliż 

kellhom l-itwal kelma bi ħdax-il ittra. Dwar il-frekwenza tal-kliem, għalkemm jidher li l-

Ingliż kien itqal, ftit li xejn dan ir-riżultat seta’ jinbidel għax ftit kien hemm kliem li 

huwa repetut. Kienu biss żewġ kelmiet minn ħamsin li kienu repetuti u dawn kienu 

workers u kitchen li dehru għal tliet darbiet. Mill-banda l-oħra, għalkemm il-Malti juri 

diffikultà raġonevoli, xorta waħda din id-diffikultà tkompli tonqos għax kien hemm 

għadd ta’ kliem li kien repetut. Il-kelma għasafar kienet tinsab fit-test għal tliet darbiet 

filwaqt li insetti, tagħhom u inviżibbli dehru fit-test għal darbtejn.  

Sabiex l-analiżi tkun waħda kompluta, kien importanti li wara li ssir analiżi bir-

reqqa għal kull taqsima u parti, tittieħed il-medja tal-karta b’mod kollettiv. Jidher li 

f’din is-sessjoni l-livell tal-qari tal-Malti kien ftit itqal minn tal-Ingliż iżda d-differenza 

mhix waħda inkwetanti. Il-medji taż-żewġ karti kienu 32.13 u 31.18 għall-Malti u għall-

Ingliż rispettivament.  

4.5.3.   Ħarsa ġenerali lejn 2015 

Din is-sena kienet waħda sinifikanti għaliex kienet l-ewwel darba li l-Malti u l-Ingliż 

kienu tassew qirb xulxin bħala diffikultà tal-qari. Barra minn hekk, minn din l-analiżi, 

kien innutat ukoll li din kienet l-unika sena fejn jidher li l-Malti kien eħfef fit-tieni 

sessjoni milli kien fl-ewwel sessjoni. Għalkemm it-test kien eħfef, id-distakk mhux 

wieħed kbir. It-tabelli t’hawn taħt juru dan b’mod aktar dettaljat u wara wieħed jista’ 

jsib l-istess riżultati b’mod aktar viżiv. 

 
               Ġunju 2015 – L-ewwel sessjoni                               Ġunju 2015 – It-tieni sessjoni 

2015 S1 Malti Ingliż 

 L-ewwel 

taqsima 
35.93 26.74 

It-tieni taqsima 

(L-ewwel parti) 
31.97 34.32 

It-tieni taqsima 

(It-tieni parti) 
29.81 28.36 

Il-Medja 32.57 29.81 

2015 S2 Malti Ingliż 

 L-ewwel 

taqsima 
34.7 24.23 

It-tieni taqsima 

(L-ewwel parti) 
33.15 32.05 

It-tieni taqsima 

(It-tieni parti) 
28.55 37.25 

Il-Medja 32.13 31.18 

Il-garżelli mmarkati bil-vjola jagħtu indikazzjoni meta d-diffikultà mill-ewwel sessjoni 

għat-tieni ħfiefet filwaqt li l-aħdar juri meta l-istudenti kienu offruti aktar diffikulà fil-qari. 

Għalkemm fiż-żewġ lingwi jidher li kienet biss parti waħda li kienet aktar diffiċli, jista 

jkun innotat li fil-Malti, id-differenza minn sessjoni għall-oħra dejjem kienet waħda 

minima filwaqt li fl-Ingliż it-tieni parti tat-tieni taqsima, turi bidla sinifikanti. Dan juri li 

mhux fil-Malti biss hemm lok għal titjib iżda wkoll fil-Benċmark tal-Ingliż.  

4.6.   L-eżami tal-Benċmark 2016 

Mir-rapport maħruġ, huwa evidenti li għaż-żewġ lingwi jpoġġu aktar għall-ħila tas-

smigħ u tat-taħdit milli għall-kitba u l-qari. Din is-sena kienu 3318 li poġġew għall-

eżami tal-qari tal-Malti, komparat mat-3421 tal-Ingliż (Ministry, 2017). Bħala medja 

tal-eżami tal-qari, ma kienx hemm distakk kbir bejn iż-żewġ lingwi. Il-medja tal-Malti 

kienet 21.6 u tal-Ingliż kienet 20.2. Meta tqis li l-fehim il-qari kienet minn 30 marka, 

wieħed jinduna li r-riżultati miksub ma kinux tajbin wisq. Id-differenza żgħira bejn iż-

żewġ lingwi kienet rikkorrenti fil-karta kollha għaliex il-medja tal-karta globali tal-

Benċmark tal-Malt kienet ta’ 68.9 filwaqt li tal-Ingliż kienet ta’ 68.8 (Ministry, 2017). 

4.6.1.   L-eżami tal-Benċmark 2016, l-ewwel sessjoni 

Għal din is-sena, l-ewwel taqsima tal-Malti kienet tassew differenti minn tal-Ingliż. 

Fil-Malti, l-istudenti kellhom jaqraw skeda li turi l-proċess ta’ kif isir il-ħobż Malti li kien 

magħmul minn sitt stadji. Għalkemm bħala fehim il-qari tidher ħafifa, meta kienet 

applikata l-LIX formula, din tat ir-riżultat ta’ 33.91. Minħabba li kien test qasir u jinsab 

fl-ewwel taqsima, jidher li ma kienx test daqstant ħafif għall-istudenti daqs l-

impressjoni li tieħu mal-ewwel daqqa t’għajn. Sfortunatament dan ir-riżultat ma jistax 

jitqabbel ma’ tal-Ingliż għax fl-Ingliż ma kellhomx silta x’jaqraw. Dawn kellhom biss 

orarju, bis-suġġetti tal-ġurnata u orarju ieħor bl-attivitajiet li jkun hemm waqt il-break. 

Sintendi, il-fatt li m’hemmx wisq affarijiet li l-istudent kellu jaqra dan jagħti vantaġġ 

kbir u fl-istess ħin nuqqas ta’ konsistenza u ugwaljanza bejn il-karti. 

Parti mid-diffikultà li tinsab fit-test tal-Malti huwa minħabba li kien hemm numru 

sostanzjali ta’ kliem twil. F’test li kien fih total ta’ mitejn u żewġ kelmiet, kien hemm 

tlieta u erbgħin kelma li kienu meqjusa bħala twal, skont il-kategorija tal-LIX formula. 

F’din it-taqsima ma jidhirx li kien hemm wisq kliem li deher għal aktar minn darba. 

Kien hemm biss għaġina li riedet tinqara mill-qarrej għal sitt darbiet u l-kelma Maltija li 

kellha tinqara għal tliet darbiet. Dan juri li ma kienx ser ikun hemm wisq alterazzjoni 

fit-riżultat li tat il-LIX formula għall-Malti. 

Għalkemm il-karta tal-Ingliż kellha l-vantaġġ li l-ewwel taqsima tassew ma kinitx 

ser toffri sfida kbira għall-istudenti, it-tieni silta wkoll kienet waħda li ftit li xejn kienet 

ser titlob sforz kbir ta’ qari min-naħa tal-istudenti. Id-diffikultà tal-ewwel parti tat-tieni 

taqsima tal-Ingliż kienet biss ta’ 23.27, l-eħfef test li qatt ingħata fil-Benċmark. Ir-

riżultat juri li dan kien test għat-tfal. It-test kien storja narrattiva bi spunt daqsxejn 

umoristiku u għalhekk, mal-ewwel daqqa t’għajn, wieħed faċilment jinnota li dan it-

test kien ħafna aktar baxx mil-livell li għandhom ikunu mogħtija dawn l-istudenti. Mill-

banda l-oħra, it-test tal-Malti kien bijografija dwar Mahatma Gandhi. Is-suġġetti 

nfushom ukoll jagħtuk x’tifhem li t-test tal-Ingliż iktar kien ser jiġbed il-gosti tal-

istudenti filwaqt li tal-Malti kien ser ikun test li ma kienx ser jinżel daqstant tajjeb mat-

tfal. Barra minn hekk, id-diffikultà kienet ferm ikbar minn tal-Ingliż għaliex il-livell tar-

readability kien ta’ 31.92. Fil-verità ma kienx test daqstant diffiċli iżda meta komparat 

mal-Ingliż, kien test inġust. 

Minħabba d-diffikultà fit-test tal-Malti, huwa inevitabbli li jkun hemm aktar kliem twil 

fil-Malti milli kien hemm fl-Ingliż. Fil-Malti kien hemm total ta’ tnejn u ħamsin kelma 

twila filwaqt li fl-Ingliż kien hemm biss wieħed u tletin. Għalkemm fl-Ingliż kien hemm 

biss wieħed u tletin kelma twila, xorta waħda fit-test kien hemm kelma magħmula 

minn tnax-il ittra li kienet salesmanship. Dan in-numru kien assenti fil-Malti għaliex l-

itwal kelma li kien hemm fit-test tal-Malti kienet ta’ ħdax-il ittra li kienet edukazzjoni. 

Rigward il-frekwenza tal-kliem ma tantx nista’ nikkummenta għaliex ftit kien hemm 

kliem li deher għal aktar minn darba u l-kelmiet li kienu repetuti, dehru biss għal 

darbtejn. 

It-tieni parti tal-istess karta kienet kemxejn iktar diffiċli kemm fl-Ingliż kif ukoll fil-

Malti. Dan huwa l-għan u l-iskop li l-istudenti jpoġġu għall-eżami tal-qari. Huwa 

importanti li d-diffikultà tkun gradata sabiex l-istudent jibda jsib gradwalment sfida u 

hekk, b’mod diskret, ikun qiegħed toħloq distinzjoni bejn min tassew kapaċi jikseb 

marka tajba u bejn min le. Jekk il-karta tkun waħda ħafifa żżejjed, din hija biss ta’ 

detriment għall-istudent li jaħseb li l-eżami jkun ħafif wisq. Mill-banda l-oħra, jekk il-

karta tkun tqila wisq, din imbagħad tkunx adekwata għall-istudenti ta’ din l-età. Għal 

din il-parti jidher li l-eżaminaturi, gradwalment wasslu lill-istudenti għall-parti iktar 

diffiċli. Il-Malti kellha livell ta’ readability ta’ 34.63 u l-Ingliż kellu 29.92. Għalkemm 

jidhru li ż-żewġ testi ma tbegħdux wisq mill-ewwel parti, kien ikun aktar ideali kieku 

bħala diffikultà, dawn il-karti ġabu riżultat eqreb ta’ qari. 

Inkwantu għall-kliem twil, fil-Malti kien hemm marġinu żgħir iktar minn dan, iżda d-

differenza mhix waħda preokkupanti għax fl-Ingiż kien hemm sebgħa u erbgħin 

kelma twila filwaqt li fil-Malti kien hemm erbgħa u ħamsin. Spunt li importanti li 

wieħed iqajjem huwa kemm kien twil il-kliem. Fil-Malti kien hemm preżenti kelma 

b’total ta’ ħmistax-il ittra li kienet internazzjonali. Flimkien ma’ din il-kelma, kien hemm 

ukoll kelma ta’ tlettax-il ittra li kienet reliġjonijiet. Mal-ewwel daqqa t’għajn ma jidhirx li 

hija kwistjoni kbira li jkun hemm xi kliem twil, iżda meta mqabbel mal-fatt li fl-Ingliż li 

ma kienx hemm kliem li huwa itwal tnax-il ittra, imbagħad hija storja differenti. 

Flimkien ma’ dan kollu, għandu jkun meqjus ukoll il-frekwenza tal-kliem. Hawnhekk 

lanqas ma kien hemm spazju fejn il-karta tal-Malti tkun kemxejn eħfef għaliex kien 

hemm biss tliet kelmiet li huma repetuti fit-test, eżatt l-istess ammont li kien hemm fl-

Ingliż.  

Finalment, meta kienu magħduda l-karti kollha flimkien u ttieħdet il-medja tal-karta 

kollha, b’mod konklussiv juri biċ-ċar li l-Malti kien ferm itqal, primarjament minħabba l-

ewwel taqsima. Il-Malti kellu livell ta’ readability ta’ 33.36 filwaqt li tal-Ingliż kien 26.6. 

Dan ir-riżultat mhux ta’ min wieħed jinjorah għaliex id-differenza mhix waħda trivjali 

iżda li għandha tassew tittieħed bis-serjetà. 

4.6.2.   L-eżami tal-Benċmark 2016, it-tieni sessjoni 

La darba fl-ewwel sessjoni kien hemm l-ewwel taqsima kien hemm differenza kbira 

bejn il-karti, din id-differenza kienet preżenti wkoll fit-tieni sessjoni. Fl-Ingliż l-istudenti 

ma kellhomx wisq x’jaqraw għaliex kien orarju tal-lezzjonijiet tal-ġurnata u kellhom 

orarju ieħor bl-attivitajiet li jsiru wara l-ħin tal-iskola. Fil-Malti l-istudenti kellhom skeda 

ta’ kif isir il-ġelat b’diffikultà ta’ 38.32. Bħas-sena ta’ qabel, din l-iskema kienet 

maqsuma f’sitt taqsimiet, bi stampa li setgħet tgħin lill-istudenti. Għalkemm l-istudenti 

kellhom stampa waħda ta’ għajnuna, bħala test, xorta waħda kienet iktar diffiċli mill-

ewwel sessjoni u għalhekk kien ikun aktar utli għalihom kieku t-test kien kemxejn 

eħfef. Dan it-test kien itqal ukoll għaliex kien jikkonsisti f’ammont ta’ kliem twil li ma 

kienx preżenti qabel. F’din is-sessjoni, mhux biss kien hemm total ta’ disgħa u 

ħamsin kelma twila iżda l-itwal kelma kienet ta’ sittax-il ittra, li kienet 

jippasturizzawha. Kien hemm ukoll kliem ta’ tnax-il ittra li kienu supermarkits u 

jippumpjawha. Dan it-tul ta’ kliem ma kienx preżenti fl-ewwel sessjoni. Il-frekwenza 

tal-kliem ma setgħetx ittaffi wisq id-diffikultà ta’ dan it-test għax kien hemm biss erba’ 

kelmiet repetuti li kienu: taħlita u jagħqad li dehru għal tliet darbiet, u tankijiet u 

ingredjent li dehru għal darbtejn. 

L-ewwel parti tat-tieni taqsima, meta mqabbla mal-ewwel sessjoni, turi li fiż-żewġ 

lingwi kien mistenni aktar sforz min-naħa tal-istudenti għax bejn l-ewwel u t-tieni 

sessjoni kien hemm qabża mhux ħażin. B’mod preċiż, fl-Ingliż kien hemm qabża ta’ 

11.79 fil-livell tal-qari, jiġifieri l-istudenti kellhom jaqraw test li kien ta’ 35.06 readability 

u fil-Malti saret qabża ta’ 8.45, b’diffikultà ta’ 40.37. Dan juri li t-test tal-Malti daħal fil-

kategorija ta’ test fattwali (Tillman & Hagberg, 2014). Rigward is-suġġett ttrattat fil-

karti, dan kien simili għall-ewwel sessjoni għax fil-Malti kellhom bijografija ta’ Nelson 

Mandela u fl-Ingliż kellhom storja narrattiva. 

 Waħda mill-fatturi fundamentali li wassal għal żieda fid-diffikultà tal-qari kien 

propju l-ammont ta’ kliem twil li kien preżenti. Fl-Ingliż il-kliem twil żdied minn wieħed 

u tletin għal tmienja u ħamsin, li juri li kien hemm kważi d-doppju tal-kliem twil. Fil-

Malti wkoll kien hemm qabża mhux ħażin għax minn tnejn u ħamsin, il-kliem twil tela’ 

għal erbgħa u sebgħin. Meta ż-żewġ lingwi huma mqabbla flimkien, din ukoll turi 

ċertu differenza kbira li, ċertament, m’għandhiex tkun preżenti. Forsi l-ammont ta’ 

kliem twil li kien hemm fil-Malti, jittaffa ftit bil-fattur li dawn il-kliem kienu kollha 

magħmula minn għaxar ittri jew inqas. Min-naħa l-oħra, l-Ingliż kellu kelma li kienet 

tikkonsisti fi tnax-il ittra li kienet blackcurrant. Fit-test kien hemm preżenti wkoll kliem 

ta’ ħdax-il ittra li għal darb’oħra, dawn kienu assenti fil-Malti. Dawn il-kliem kienu 

everlasting u uncertainly. Din id-diffikultà tkompli tonqos meta jkun innotat li kien fiha 

ħafna kliem repetut. Fost dawn kien hemm l-isem Harriet li deher għal għaxar darbiet 

u l-kunjom Armitage li deher għal sitt darbiet fost oħrajn. Il-Malti wkoll ma kienx 

nieqes minn dan il-kliem twil għaliex il-kunjom Mandela kien preżenti fit-test għal disa’ 

darbiet. 

Meta l-istudenti kellhom jimxu għat-tieni parti tal-istess taqsima, ma kellhomx isibu 

daqshekk diffikultà fil-qari, la għal Malti u lanqas għall-Ingliż Fl-Ingliż id-diffikultà 

naqset għal 22.81 filwaqt li l-Malti naqset għal 38.57. Għajr id-differenza kbira li 

hemm bejn iż-żewġ lingwi, li huwa indubjament inġust, ta’ min jinnota wkoll li l-

kategorija li waqgħet fiha din is-silta tal-Ingliż tiġi meqjusa bħala test għat-tfal. Din is-

silta kienet aktar faċli mill-istess silta tal-ewwel sessjoni għaliex fl-ewwel sessjoni s-

silta kienet ta’ 29.92. Fil-Malti naraw jiġri kompletament l-oppost għaliex mhux biss is-

silta kienet itqal mill-Ingliż iżda kienet ukoll itqal mill-ewwel sessjoni tal-Malti li ġabet 

riżultat ta’ 34.25. Dan huwa fattur sfortuntat għaliex minflok nagħtu l-opportunità lill-

istudenti jmorru tajjeb, qegħdin noħolqu distinzjoni mhux bejn iż-żewġ lingwi uffiċjali 

ta’ Malta iżda fil-lingwa nfisha bejn karta u oħra. 

Din id-distinzjoni tkompli tikber meta fil-Malti jidher li kien hemm total ta’ sitta u 

sittin kelma twila filwaqt li fl-Ingliż kien hemm disa’ u tletin. Barra minn hekk, fil-Malti 

kien hemm preżenti kliem ta’ ’l fuq minn ħdax-il ittra bħal gallettiniet, elezzjonijiet u 

jissapportjahom. Madanakollu dan il-kliem twil ma kienx preżenti fl-Ingliż għaliex il-

kliem tal-Ingliż kollu kien ħdax-il ittra jew inqas. Għalkemm jidher li l-Malti kien fih 

ħafna aktar kliem twil, ma jistax ma jissemmiex il-fatt li fit-test kien hemm il-kelma 

Mandela, il-kunjom li l-istudenti ltaqgħu miegħu fil-parti ta’ qabel, li kien fit-test għal 

tlettax-il darba. Barra minn hekk, kien hemm ukoll president li dehret għal tliet darbiet 

u l-kliem minnhom, pajjiżi u gwardjan li kienu għal darbtejn. Manadankollu, dan il-

vantaġġ kien jinsab ukoll fl-Ingliż għaliex l-isem Harriet, li wkoll deher fl-ewwel parti 

tal-istess taqisma, kien miktub fit-test għal sitt darbiet, flimkien mal-kunjom Armitage li 

deher għal erba’ darbiet u l-kelma machine għal tlieta. 

Minħabba li f’din is-sessjoni, il-Malti dejjem rajnieh iktar diffiċli mill-Ingliż, wieħed 

faċilment jista’ jantiċipa r-riżultat bejn iż-żewġ lingwi. Fl-Ingliż tidher medja ta’ 28.94 

filwaqt li fil-Malti tidher medja ta’ 32.13. Id-differenza fil-qari mhix waħda żgħira u parti 

minn dan id-distakk indubjament ġej mill-ewwel taqsima li kienet daqstant differenti u 

daqstant inġusta. Għall-istudenti li fl-aħħar mill-aħħar it-tnejn jitgħallmu dawn il-lingwi, 

hemm bżonn li tinħoloq riga retta li tigwida l-eżaminaturi  b’mod aktar ġust u ugwali. 

4.6.3.   Ħarsa ġenerali lejn 2016 

Din is-sena, għall-Malti tidher żieda fit-tieni sessjoni f’kull taqsima, filwaqt li fl-Ingliż 

kellek it-tieni parti tat-tieni sessjoni li naqqset fi ftit. Huwa dan li ħalla lill-Malti fuq 

livell, aktar ogħli milli kien u lill-Ingliż li ogħla bi ftit. Sintendi, dan ikompli juri li hemm 

bżonn isir xi ħaġa mill-aktar fis. It-tabelli t’hawn taħt, juri b’mod viżiv, ġabra sħiħa tal-

bidla li seħħet fil-karti. Il-garżelli l-ħodor juru l-okkorrenza meta l-karta tqalet filwaqt li 

l-garżella l-vjola turi meta t-test ħfief. Il-garżella l-bajda turi li fl-ewwel taqsima tal-

Ingliż ma kienx hemm test x’jinqara. Wara t-tabelli r-riżultati huma ppreżentati b’mod 

iktar viżiv permezz ta’ graph. Il-valuri mmarkati bl-aħdar juri l-karti tal-Malti, l-ewwel 

sessjoni (Malti 1) u t-tieni sessjoni (Malti 2) filwaqt li l-valuri l-blu huma l-ewwel 

sessjoni (Ingliż 1) u t-tieni sessjoni (Ingliż 2) tal-karti tal-Ingliż. 

                   Ġunju 2016 – L-ewwel sessjoni                              Ġunju 2016 – It-tieni sessjoni 

 

 

4.7.   Il-konklużjoni 

Minn din l-analiżi jista’ jkun innotat li hemm ħafna titjib li jista’ jsir fil-karta, kemm 

f’ta l-Ingliż kif ukoll fil-Malti. Mhux biżżejjed li jinżamm biss l-istess format fil-karta iżda 

trid tinżamm ukoll l-istess diffikultà bejn sessjoni u oħra u bejn lingwa u oħra. Barra 

minn hekk, huwa fundamentali wkoll li s-suġġett tal-fehim il-qari ikun wieħed pjaċevoli 

għall-istudenti. Mis-snin studjati, dejjem jidher li t-test tal-Ingliż kien wieħed aktar 

pjaċevoli għaliex ħafna drabi test jkun narrattiv filwaqt li tal-Malti jkun test fattwali. Li t-

test ikun jattira lill-qarrej jew wieħed li jista’ jiffamiljarizza ruħu miegħu, huwa ta’ 

benefiċċju għall-istudenti (Sollars, 1987). 

Spunt ieħor li nħareġ minn din l-analiżi kien il-gradazzjoni tal-karti. Ħafna drabi, l-

ewwel taqsima dejjem tkun itqal mit-tieni. Dan mhux l-iskop li għalih ipoġġi l-istudent. 

Li tibda bit-tqil imbagħad ikompli bil-ħafif, iwassal lill-istudent li jaqta’ qalbu minnufih. 

Minflok, jekk il-karta tinbeda b’test ħafif li mbagħad ikompli għal wieħed itqal, l-

istudent ikun jista’ jadatta ruħu aktar għal-lingwaġġ tal-karta kif ukoll għall-istil. L-għan 

aħħar m’għandux ikun biss li jkun eżaminat l-istudent iżda li l-istudent jagħraf il-

kapaċitajiet tiegħu tal-qari. 

5. Konklużjoni ġenerali u rakkomandazzjonijiet 

Dan il-kapitlu ser jgħaqqad flimkien ir-riżultati miksuba minn din l-analiżi, flimkien 

ma’ xi konklużjonijiet oħra li stajt nagħmel minn dan l-istudju. Finalment, ser ikun 

hemm xi rakkomandazzjonijiet rigward l-eżamijiet tal-Benċmark, kemm tal-Malti, kif 

ukoll tal-Ingliż, bl-għan li l-eżaminaturi jkollhom il-possibbiltà li jikkunsidraw dawn il-

pariri waqt li jkunu qegħdin jagħmlu l-karti tal-eżamijiet.  

Sabiex dan l-istudju seta’ jseħħ, kien importanti li nara x’tip ta’ formulas jeżistu 

attwalment, u jekk possibbli, liema waħda minnhom tapplika għall-Malti. Ingħatat 

ħarsa wkoll lejn studji grammatikali li saru minn divesi studjużi, kemm Maltin kif ukoll 

barranin bl-iskop li dan l-istudju jkun magħmul b’mod korrett. Ġew imfittxija wkoll 

xogħlijiet simili dwar is-suġġett tar-readability iżda fil-Malti nstabu biss żewġ xogħlijiet 

simili u t-tnejn kienu jitrattaw il-kotba tax-xjenza, li attwalment huma bl-Ingliż. Kien 

għalhekk li xtaqt nieħu approċċ differenti u din id-darba nieħu t-tieni lingwa uffiċjali ta’ 

Malta li hija propju, il-Malti. 

Wara li saret riċerka intensiva dwar il-formulas tal-Ingliż, mill-ewwel indunajt li 

kienet ser tkun sfida li l-Malti jinfilsa f’dawn il-formulas minħabba d-differenza bejn iż-

żewġ lingwi. Kien għalhekk li kont ser insegwi l-passi ta’ studju li għamilt u nipprova 

naddatta l-Fry Readability Graph għall-Malti. Dan stajt nagħmlu biss permezz ta’ testi 

li huma tradotti kemm bl-Ingliż kif ukoll bil-Malti. Kien għalhekk li kont ser nagħmel 

użu mit-testi tal-PIRLS li propju jinsabu bil-Malti u bl-Ingliż iżda kif kien diskuss qabel, 

ħassejt li t-traduzzjoni mhix dejjem hija waħda ċara u hemm lok għal titjib f’dawn it-

testi. 

Dan wassalni għall-konklużjoni li mhux faċli li tislet formula li hija oriġinarjament 

magħmula għall-Ingliż u taddattaha għall-Malti. Sabiex dan ikun possibbli, huwa 

essenzjali li t-traduzzjonijiet li jintużaw ikunu tradotti tajjeb sabiex ma jkunx hemm 

nuqqas ta’ ftehim fit-testi. Preferibbalment, sabiex dan iseħħ, isir back-to-back 

translation jiġifieri li t-test jinqaleb mill-Ingliż għal Malti u t-test Malti li jkun tradott, 

jerġa’ jiġi tradott għall-Ingliż. Jekk il-verżjoni tal-aħħar tal-Ingliż tkun tixbah ħafna, jew 

qrib tal-verżjoni oriġinali Ingliża, dan jirriżulta li t-traduzzjoni Maltija hija waħda tajba. 

Minħabba li ħassejt li dawn il-karti tal-PIRLS huma neqsin minn ċertu ċarezza fl-

espressjoni kif ukoll it-traduzzjoni hemm lok fejn titjieb, ikkonkludejt li minix ser 

insegwi l-passi ta’ Thonis. Għalhekk warrabt il-Fry Readability Graph. 

Meta ġew studjati diversi formulas, instab li l-aktar formula adattata kienet propju l-

LIX formula. Il-karti tal-Benċmark tal-Malti u tal-Ingliż kienu mgħoddija minn skrutinju 

kemm fuq livell xjentifiku kif ukoll fuq livell uman. Il-qofol ta’ dan l-istudju jinsab fil-

kapitlu tal-analiżi fejn mhux biss kienu diskussi r-riżultati tal-formula iżda kien 

ikkalkulat ukoll il-frekwenza tal-kliem kif ukoll l-ammont ta’ ittri li kien fih il-kliem twil. 

Fl-istess kapitlu kienu mqabbla wkoll il-lingwi flimkien sabiex tinħoloq somiljanza jew 

differenza bejn il-karti, bl-għan li nkun nista’ nikkonkludi kif dawn l-istudenti jistgħu 

jtejbu l-prestazzjoni tagħhom fl-eżami tal-qari tal-Benċmark.  

5.1.   Konklużjonijiet 

L-iskop aħħari tal-eżami huwa li jagħti l-possibbiltà lill-istudenti li jikklassifikaw 

f’livell partikolari malli jidħlu fis-sekondarja. Madanakollu, il-Benċmark jista’ jkun utli 

wkoll għall-istudenti fuq livell personali. L-istudent jista’ jassessja lilu nnifsu fil-ħiliet 

tal-Malti u fejn huwa għandu bżonn jaħdem aktar sabiex itejjeb il-ħiliet tiegħu. Dan 

jista’ jkun possibbli jekk ikun ippreparat tajjeb meta jpoġġi għall-eżami flimkien ma’ 

eżami li huwa ta’ livell xieraq għall-istudenti. 

Kien għalhekk li f’din it-teżi kien investigat ir-readability tal-karti tas-sitt sena 

Primarja li l-istudenti jpoġġu għalihom fl-aħħar tas-sena. Il-qofol tat-teżi kien li jkunu 

mqabbla l-eżamijiet tal-Benċmark tal-Malti u tal-Ingliż bl-użu tal-LIX formula. Ma kinux 

biss ikkumparati ż-żewġ lingwi iżda kienu mqabbla wkoll l-ewwel sessjoni li l-istudenti 

jpoġġu għaliha mat-tieni sessjoni. L-iktar ħaġa sinifikanti li ħarġet b’mod ċar minn dan 

l-istudju huwa li l-Malti dejjem kien itqal mill-Ingliż kemm fl-ewwel, kif ukoll fit-tieni 

sessjoni. Id-distakk bejn iż-żewġ lingwi huwa tant kbir li, bla dubju, dan wassal biex l-

istudenti sabu sfida ikbar fil-Malti. 

Waqt dan l-istudju, kien innotat ukoll li t-tieni sessjoni tal-Malti dejjem tkun itqal 

mill-ewwel waħda. Dan kien riżultat li ma kienx mistenni minħabba li huwa rekwiżit li 

bejn l-ewwel u t-tieni sessjoni ma jkunx hemm daqstant differenza. L-unika darba fejn 

il-Malti deher eħfef fit-tieni sessjoni kien propju fl-2015. Din is-sena kienet waħda 

partikolari għaliex mhux biss ma kienx hemm wisq differenza bejn l-ewwel u t-tieni 

sessjoni tal-Malti, iżda wkoll ma kienx hemm distakk kbir bejn iż-żewġ lingwi. Kien 

innotat ukoll li din kienet l-unika sena li l-istudenti eċċellaw fil-Malti, b’medja tal-qari 

ta’ 29.9 minn 30. Huwa għalhekk li jekk ikollok test li huwa raġonevoli fid-diffikultà 

tiegħu, l-istudenti jkollhom l-opportunità jmorru ferm aħjar. 

Skont ma’ kien miksub bil-LIX formula, l-eżami tal-Ingliż jidher iżomm l-istess livell 

minn sena għall-oħra. Il-karti tal-Ingliż dejjem kienu b’riżultat li jinsab bejn is-26.6 u 

31.98 kemm għall-ewwel sessjoni kif ukoll għat-tieni sessjoni. Il-Malti mhux daqstant 

prevedibbli għaliex il-karti kollha jaqgħu fil-firxa ta’ bejn 32.57 u 44.47. Din il-firxa ta’ 

riżultati miksuba, minnha nfisha turi li l-Malti qatt ma kien eħfef mill-Ingliż. Barra minn 

hekk, xi drabi, il-Malti kien jaqbeż ukoll ir-riżultat ta’ 40 bħala livell ta’ readability. Dan 

juri li xi testi jaqgħu fil-livell ta’ test fattwali li, bla dubju, imorru lil hinn mill-ħiliet tal-

istudenti ta’ din l-età. Dawn ir-riżultati jistgħu jidhru b’mod viżiv f’din il-graph: 

 

Il-karta tal-Malti tal-ewwel sessjoni hija rrappreżentata minn blu skur, fuq it-tabella 

mmarkat bħala Malti 1. L-ewwel sessjoni tal-Ingliż, immarkata bħala Ingliż 1, tinsab 

fit-tabella bħala l-kulur oranġjo. It-tieni sessjoni tal-Malti tinsab fit-tabella bil-kulur blu 

ċar, bil-konnotazzjoni ta’ Malti 2, filwaqt li t-tieni sessjoni tal-Ingliż, li tidher fuq it-

tabella bħala Ingliż 2, hija b’kulur isfar. Kif jidher ċar minn din il-graph, xi drabi l-Malti 

huwa superjuri għall-ħiliet tat-tfal, l-Ingliż xi drabi jidher li huwa wisq ħafif għall-

istudenti għaliex skont Tillman u Hagberg (2014), bejn 25 u 30 readability, ikun test 

tat-tfal. Minħabba f’hekk huwa importanti li jistab bilanċ adekwat għal dawn iż-żewġ 

lingwi.  

34.2

38.17

34.09

34.19

32.57

33.36

31.53

30.51

28.81

29.27

29.81

26.6

44.34

39.07

35.18

35.76

32.13

39.07

28.38

29.53

31.98

30.71

31.18

28.91

0 5 10 15 20 25 30 35 40 45 50

2011

2012

2013

2014

2015

2016

Il-Medja

Is
-S

en
a

Il-medja tal-karti tal-Benċmark

Ingliż 2

Malti 2

Ingliż 1

Malti 1



 
 

106 

L-analiżi ma saritx biss b’mod kollettiv iżda qabelxejn, sar għal kull test li kien 

hemm fil-karti. Skont il-LIX formula jidher li, ħafna drabi, l-ewwel taqsima tal-Malti 

tkun ħafna itqal mit-tieni taqsima. Dan huwa fattur stramb, l-aktar meta, skont l-

eżaminaturi stess, din il-karta tkun mogħtija b’mod gradat fejn l-istudenti jibdew minn 

dak li hu ħafif, u jimxu għal dak aktar tqil. Il-graph t’hawn taħt, turi l-medja tat-

taqsimiet tal-karti tal-Malti. Il-kulur blu skur jirrappreżenta l-ewwel taqsima tal-ewwel 

sessjoni (M1T1) filwaqt li l-blu ċar jirrapreżenta it-tieni taqsima tal-istess sessjoni 

(M1T2). Għajr għall-2011 u l-2013, l-ewwel taqsima dejjem tidher aktar diffiċli b’mod 

speċjali fl-2012 u fl-2014. Il-qabża li hemm bejn dawn iż-żewġ taqsimiet hija waħda 

pjuttost konsiderevoli. Mill-banda l-oħra, fit-tieni sessjoni jidher li apparti fl-2016, l-

ewwel taqsima (M2T1) hija dejjem aktar diffiċli mit-tieni taqsima (M2T2).  

Fl-Ingliż ukoll jidher li din il-gradazzjoni bejn l-ewwel u t-tieni taqsima mhix 

daqstant segwita, l-aktar fl-ewwel sessjoni. Fl-ewwel sessjoni kienu l-karti tal-2011 u 

l-2015 li kellhom l-istruttura tal-karta fejn l-ewwel taqsima (I1T1) kienet eħfef mit-tieni 

taqsima (I2T2). Fl-2016 ma kienx hemm test x’jinqara u għalhekk il-valur mhux 

imniżżel. Mill-banda l-oħra, il-bqija tas-snin juru kif l-eżaminaturi tal-Ingliż ukoll 

mhumiex konxji ta’ dan il-fattur u jidher li l-ewwel taqsima toffri iktar diffikultà lill-

istudenti. Fit-tieni sessjoni wkoll jidher li xi drabi l-ewwel taqsima (I2T1) kienet itqal 

mit-tieni waħda (I2T2) u dan kien evidenti l-aktar fl-2012 u fl-2013. Il-bqija tas-snin l-

oħra jidher li l-karta kienet imqassma aħjar għax l-ewwel taqsima kienet iktar faċli. 

Davison (1986) iddiskutew kemm huwa importanti li s-suġġett mogħti jkun jolqot il-

gosti tal-istudenti u preferibbilment ikun suġġett li l-istudenti huma familjari miegħu 

iżda dan mhux dejjem il-każ. Fl-eżamijiet kien hemm diversi eżempji ta’ dawn il-

każijiet pereżempju fl-2016, is-suġġetti tal-fehim il-qari tal-Malti kienu dwar Mahatma 

Gandhi, għall-ewwel sessjoni, u dwar Nelson Mandela għat-tieni sessjoni. Għalkemm 

huwa suġġett interessanti, naħseb li ftit li xejn jolqot il-gosti tat-tfal. Fl-Ingliż ukoll ġieli 

kien hemm din l-okkorrenza bħall-2015 fejn l-istudenti kellhom blogg minn veterinarju 

għall-ewwel sessjoni u blogg minn kok għat-tieni sessjoni. Naħseb li ż-żewġ xogħlijiet 

setgħu jkunu aktar adatti għall-istudenti. Dan seta’ jseħħ billi jingħataw blogg ta’ 

għalliema jew ta’ kap tal-iskola. 

Waqt li kienet qiegħda tiġi applikata l-LIX għal dawn it-testi, xi drabi kien innotat 

kemm it-testi huma ta’ ġeneru differenti minn suġġett għall-ieħor. Pereżempju fl-2016, 

l-istudenti fl-Ingliż kienu mogħtija test narrattiv filwaqt li fil-Malti kienu mogħtija 

bijografija ta’ personaġġ. Sintendi, il-bijografija mhix ser tattira lill-istudenti daqs storja 

narrattiva, li kienet ukoll xi ftit umoristika. Huwa għalhekk li s-suġġett ukoll għandu 

jingħata importanza sabiex il-karti jkunu jolqtu aktar il-gosti tat-tfal. 

Waqt li kont qiegħda nagħmel dan l-istudju, kien innotat kemm xi drabi dawn it-

testi huma twal. Bla dubju dan ikun jirrikjedi aktar ħin biex l-istudent jaqra t-test, iżda 

l-ħin mogħti lill-istudenti huwa pjuttost limitat meta wieħed iqis li l-karta fiha tliet testi 

x’jinqraw u erba’ sezzjonijiet ta’ mistoqsijiet li l-istudenti għandhom iwieġbu. Kemm 

huwa realistiku għall-istudent li jagħmel dan f’ħamsin minuta? Sfortunatament, il-ħin 

abbinat mal-karta huwa limitat wisq, l-aktar għal studenti tal-età ta’ għaxar snin. Ma’ 

dan wieħed għandu jinkludi wkoll li mhux l-istudenti kollha jkollhom l-abbiltà li jaqraw 

il-Malti b’mod mgħaġġel u għalhekk il-ħin ma jagħtix spazju lil dawn l-istudenti li 

jmorru tajjeb fil-fehim il-qari. 

5.2.   Rakkomandazzjonijiet 

Dan l-istudju wera li l-karti tal-Benċmark mhux dejjem huma adekwati għall-

istudenti tas-sitt sena. L-eżaminaturi jisħqu wkoll li dawn il-karti huma magħmula 

sabiex jagħtu d-diffikultà b’mod gradat, iżda dan l-istudju wera xort’oħra. Huwa 

minħabba f’hekk li l-istudenti qegħdin isibu sfida fil-fehim il-qari. Meta l-istudenti kienu 

mogħtija testi li huma addattati għall-età tagħhom fl-2015, l-istudenti eċċellaw u 

tassew marru tajjeb fl-eżami tal-qari bil-Malti. Minħabba f’hekk, ikun ideali li test ikollu 

diffikultà ta’ bejn it-30 u l-35 meta maħdum bil-LIX formula. Dan għandu jkun jgħodd 

kemm għall-Ingliż kif ukoll għall-Malti. Apparti l-LIX formula għandha wkoll tingħata 

ħarsa lejn il-kliem innifsu. Għalkemm test faċilment ikollu kliem tqil, tajjeb li dan il-

kliem ikunu familjari miegħu l-istudenti u ma jkunx eċċessivament twil. Jekk l-

eżaminaturi jagħtu kas aktar ta’ dawn l-affarijiet, dan ukoll jista’ jwassal għal titjieb fir-

readability.  

Ħaġa oħra li tkun utli ferm għall-istudenti hija s-suġġett li jingħataw. Dan mhux biss 

għandu jkun jattira lill-istudenti iżda t-test bejn il-lingwi għandu jkun simili jew jitratta l-

istess suġġett. Hawnhekk hu fejn jidħol il-fattur li l-eżaminaturi għandhom bżonn 

jibdew jaħdmu aktar id f’id biex b’hekk ikun hemm aktar konsistenza fil-karti tal-

eżami. Din hija pedagoġija li qegħdin jisħqu ħafna fuq d-Dipartiment tal-Edukazzjoni 

u għalhekk ikun ideali li dan nibdew narawh ukoll fil-karti tal-eżami (Ministry, 2012a). 

Dan mhux biss ikun ta’ għajnuna għall-istudenti iżda wkoll lill-eżaminaturi nfushom li 

jkun aktar faċli għalihom għaliex jaqsmu l-ideat flimkien għal benefiċċju tal-istudenti. 

Apparti l-eżaminaturi, din il-formula għandha tibda tkun użata wkoll mill-għalliema. 

Għalkemm l-istudenti jersqu għall-eżami, dan m’għandux ikun l-għan aħħari tal-

għalliema. Huwa fundamentali li l-istudenti jibdew ikunu mogħtija testi adekwati tal-

fehim il-qari fil-klassi wkoll. II-LIX formula mhux biss tista’ titfa’ dawl fuq test addattat 

skont is-sena li jinsabu fiha l-istudenti iżda wkoll skont il-livell tagħhom. Hekk biss it-

tfal jistgħu jibdew ikunu mħajra aktar biex jaqraw u mhux jaraw il-qari bħala xi ħaġa 

tedjanti jew xi ħaġa li trid issir bilfors. Sabiex l-istudenti tassew jibda jmur tajjeb, 

għandha bżonn tibda tikber l-imħabba lejn il-qari u dan jista’ jseħħ biss jekk it-tagħlim 

ikun aktar attraenti u tassew addattat. 

L-analiżi minnha nnfisha turi li mhux lakemm wieħed jaqta’ linja u sempliċiment 

jistrieħ fuq formula xjentifika sabiex, b’mod konvenjenti, insiru nafu liema karta kienet 

l-itqal għaliex il-formula fiha l-limitazzjonijiet tagħha. Fost dawn il-limitazzjonijiet, 

wieħed isemmi l-fattur li l-formula  ma tiddistingwix bejn il-kliem twal. Jekk kelma fiha 

seba’ ittri, din hija meqjusa bħala kelma twila iżda kelma li fiha sbatax-il ittra, din 

definittivament hija aktar diffiċli għall-qarrej sabiex jaqraha. Il-LIX formula tevita milli 

titratta wkoll dawk il-kliem li huma repetuti fis-silta li dawn bla dubju jħallu effett fuq il-

valur tar-readability. Barra minn hekk, il-formula tonqos ukoll milli tikkunsidra l-

kumplessità grammatikali li tinsab fil-lingwa li tvarja minn lingwa għal oħra.  

Finalment, huwa evidenti wkoll li l-eżami huwa kontinwament ġlieda kontra l-ħin. li 

taqra tliet testi għal darbtejn f’ħamsin minuta u saħansitra twieġeb il-mistoqsijiet 

dwarhom, mhux biss titfa’ lill-istudent taħt pressjoni inneċessarja iżda wkoll twassal 

għal xogħol li mhux neċessarjament huwa tajjeb. Kieku l-istudenti jkunu mogħtija 

siegħa minflok ħamsin minuta, f’dawk l-għaxar minuti mhux biss l-istudenti ikun jista’ 

jkun iktar rilassat iżda aktarx li jkollu wkoll ċans li jiċċekkja xogħlu. 

Mhux faċli li fis-sistema edukattiva tinfilsa metodu ġdid ta’ kif għandha tkun imkejla 

d-diffikultà tal-qari iżda, fl-aħħar mill-aħħar, huwa fundamentali li l-istudent ma sseħħx 

inġustizzja miegħu. L-għan ta’ dan l-istudju kien propju sabiex l-istudent itejjeb il-

prestazzjoni tiegħu fil-Benċmark u f’eżamijiet oħra tal-qari iżda għad hemm ħafna 

aktar ħidma li tista’ ssir f’dan ir-rigward. Għalkemm dan l-istudju sar fuq l-eżamijiet 

tal-Benċmark, l-istess test jista’ wkoll isir fuq il-kotba li l-istudenti jużaw fl-iskola 

sabiex hawnhekk ukoll ikun magħruf jekk dawn humiex adekwati għall-istudenti. 

Aktar studju jista’ jsir ukoll fuq il-karti tal-PIRLS billi ssir back-to-back translation u 

hekk ikun magħruf jekk dawn kinux tassew imparzjali favur il-lingwa Ingliża. Permezz 

ta’ din il-back-to-back translation imbagħad tkun tista’ tinħoloq ukoll adattatament tal-

Fry Readability Graph. Din it-teżi mhux biss tefgħet dawl fuq l-eżami tal-Benċmark 

iżda wkoll fetħet opportunitajiet għal studji oħra fil-Malti li s’issa kienu għadhom 

impossibbli li jsiru. 

6. Appendiċi 1: Riżultati miksuba bil-LIX formula 

6.1.   L-eżami tal-Benċmark 2011 

 

        Ġunju 2011 – L-ewwel sessjoni 

 

2011 S2 Malti Ingliż 

L-ewwel taqsima 41.19 23.31 

It-tieni taqsima 

(L-ewwel parti) 
31.88 24.5 

It-tieni taqsima 

(It-tieni parti) 
30.02 29.46 

It-tieni taqsima 

(It-tielet parti) 
 36.24 

Il-Medja 34.36 28.37 

           Ġunju 2011 – It-tieni sessjoni 

 

2011 S1 Malti Ingliż 

L-ewwel taqsima 32.37 24.18 

It-tieni taqsima 

(L-ewwel parti) 
40.22 29.39 

It-tieni taqsima 

(It-tieni parti) 
30 34.24 

It-tieni taqsima 

(It-tielet parti) 
 38.34 

Il-Medja 34.2 31.53 

6.2.  L-eżami tal-Benċmark 2012 

 

 

 

        Ġunju 2012 – L-ewwel sessjoni 

 

 

 

2012 S2 Malti Ingliż 

L-ewwel taqsima 41.02 32.4 

It-tieni taqsima 

(L-ewwel parti) 
38.21 30.9 

It-tieni taqsima 

(It-tieni parti) 
37.97 25.29 

Il-Medja 39.2 29.53 

Ġunju 2012 – It-tieni sessjoni 

  

2012 S1 Malti Ingliż 

L-ewwel taqsima 47.84 32.72 

It-tieni taqsima 

(L-ewwel parti) 
32.35 33.63 

It-tieni taqsima 

(It-tieni parti) 
34.33 25.18 

Il-Medja 38.17 30.51 

6.3.   L-eżami tal-Benċmark 2013 

 

 

        Ġunju 2013 – L-ewwel sessjoni 

 

 

 

2013 S2 Malti Ingliż 

L-ewwel taqsima 37.19 34.12 

It-tieni taqsima 

(L-ewwel parti) 
35.7 29.49 

It-tieni taqsima 

(It-tieni parti) 
32.65 32.33 

Il-Medja 35.18 31.98 

Ġunju 2013 – It-tieni sessjoni 

  

2013 S1 Malti Ingliż 

L-ewwel taqsima 34.24 29.22 

It-tieni taqsima 

(L-ewwel parti) 
30.24 27.4 

It-tieni taqsima 

(It-tieni parti) 
39.63 29.81 

Il-Medja 34.7 28.81 

6.4.   L-eżami tal-Benċmark 2014 

 

 

        Ġunju 2014 – L-ewwel sessjoni 

 

 

 

2014 S2 Malti Ingliż 

L-ewwel taqsima 38.6 19.61 

It-tieni taqsima 

(L-ewwel parti) 
33.38 36.95 

It-tieni taqsima 

(It-tieni parti) 
35.30 35.56 

Il-Medja 35.76 30.71 

Ġunju 2014 – It-tieni sessjoni 

  

2014 S1 Malti Ingliż 

L-ewwel taqsima 43 31.49 

It-tieni taqsima 

(L-ewwel parti) 
28.64 23.32 

It-tieni taqsima 

(It-tieni parti) 
30.94 32.99 

Il-Medja 34.19 29.27 

6.5.   L-eżami tal-Benċmark 2015 

 

 

        Ġunju 2015 – L-ewwel sessjoni 

 

 

 

2015 S2 Malti Ingliż 

L-ewwel taqsima 34.7 24.23 

It-tieni taqsima 

(L-ewwel parti) 
33.15 32.05 

It-tieni taqsima 

(It-tieni parti) 
28.55 37.25 

Il-Medja 32.13 31.18 

Ġunju 2015 – It-tieni sessjoni 

  

2015 S1 Malti Ingliż 

L-ewwel taqsima 35.93 26.74 

It-tieni taqsima 

(L-ewwel parti) 
31.97 34.32 

It-tieni taqsima 

(It-tieni parti) 
29.81 28.36 

Il-Medja 32.57 29.81 

6.6.   L-eżami tal-Benċmark 2016 

 

 

        Ġunju 2016 – L-ewwel sessjoni 

 

 

 

2016 S2 Malti Ingliż 

L-ewwel taqsima 38.32  

It-tieni taqsima 

(L-ewwel parti) 
40.37 35.06 

It-tieni taqsima 

(It-tieni parti) 
38.51 22.81 

Il-Medja 39.07 28.94 

Ġunju 2016 – It-tieni sessjoni 

 

  

2016 S1 Malti Ingliż 

L-ewwel taqsima 33.91  

It-tieni taqsima 

(L-ewwel parti) 
31.92 23.27 

It-tieni taqsima 

(It-tieni parti) 
34.25 29.92 

Il-Medja 33.36 26.6 

7. Appendiċi 2: Numru ta’ kliem twil 

7.1.   L-eżami tal-Benċmark 2011 

2011 S1T1 Malti Ingliż 

7 ittri 8 11 

8 ittri 10 1 

9 ittri 2 4 

10 ittri 3 1 

11-il ittra 2 2 

12-il ittra 0 0 

13-il ittra 2 0 

14-il ittra 1 0 

Total ta’ kliem twil 28 19 

       L-ewwel Sessjoni – L-ewwel Taqsima 

 

2011 S1T2.1 Malti Ingliż 

7 ittri 30 19 

8 ittri 14 8 

9 ittri 6 3 

10 ittri 3 2 

11-il ittra 1 0 

12-il ittra 0 2 

13-il ittra 0 0 

14-il ittra 0 1 

Total ta’ kliem twil 54 35 

           L-ewwel Sessjoni – It-tieni Taqsima (L-ewwel parti) 

2011 S1T2.2 Malti Ingliż 

7 ittri 28 26 

8 ittri 14 13 

9 ittri 6 3 

10 ittri 4 1 

11-il ittra 1 0 

12-il ittra 0 1 

13-il ittra 0 0 

14-il ittra 0 1 

15-il ittra 1 0 

Total ta’ kliem twil 54 45 

      L-ewwel Sessjoni – It-tieni Taqsima (It-tieni parti) 

 

 

 

 

2011 S1T2.3 Malti Ingliż 

7 ittri 0 18 

8 ittri 0 16 

9 ittri 0 7 

10 ittri 0 1 

11-il ittra 0 2 

12-il ittra 0 0 

13-il ittra 0 1 

14-il ittra 0 0 

15-il ittra 0 1 

Total ta’ kliem twil 0 46 

                  L-ewwel Sessjoni – It-tieni Taqsima (It-tielet parti) 

2011 S2T1 Malti Ingliż 

7 ittri 7 5 

8 ittri 6 3 

9 ittri 2 3 

10 ittri 0 1 

11-il ittra 0 2 

12-il ittra 0 0 

13-il ittra 1 0 

Total ta’ kliem twil 16 14 

                 It-tieni Sessjoni – L-ewwel Taqsima 

2011 S2T2.1 Malti Ingliż 

7 ittri 27 10 

8 ittri 10 5 

9 ittri 5 3 

10 ittri 3 3 

11-il ittra 1 0 

Total ta’ kliem twil 46 21 

      It-tieni Sessjoni – It-tieni Taqsima (l-ewwel parti) 

2011 S2T2.2 Malti Ingliż 

7 ittri 7 5 

8 ittri 6 3 

9 ittri 2 3 

10 ittri 0 1 

11-il ittra 0 2 

12-il ittra 0 0 

Total ta’ kliem twil 16 14 

         It-tieni Sessjoni – It-tieni Taqsima (It-tieni parti) 

2011 S2T2.3 Malti Ingliż 

7 ittri 0 20 

8 ittri 0 18 

9 ittri 0 11 

10 ittri 0 7 

11-il ittra 0 0 

12-il ittra 0 2 

13-il ittra 0 1 

Total ta’ kliem twil 0 59 

      It-tieni Sessjoni – It-tieni Taqsima (It-tielet parti) 

 

7.2.   L-eżami tal-Benċmark 2012 

2012 S1T1 Malti Ingliż 

7 ittri 33 12 

8 ittri 22 15 

9 ittri 6 5 

10 ittri 4 0 

11-il ittra 2 5 

12-il ittra 0 1 

13-il ittra 2 0 

14-il ittra 0 0 

15-il ittra 1 0 

Total ta’ kliem twil 70 40 

       L-ewwel Sessjoni – L-ewwel Taqsima 

2012 S1T2.1 Malti Ingliż 

7 ittri 28 26 

8 ittri 15 6 

9 ittri 7 8 

10 ittri 4 3 

11-il ittra 0 3 

12-il ittra 0 1 

13-il ittra 0 1 

Total ta’ kliem twil 54 48 

          L-ewwel Sessjoni – It-tieni Taqsima (l-ewwel parti) 

 

 

 

 

2012 S1T2.2 Malti Ingliż 

7 ittri 23 19 

8 ittri 18 11 

9 ittri 4 7 

10 ittri 5 3 

11-il ittra 1 4 

12-il ittra 0 1 

13-il ittra 2 0 

Total ta’ kliem twil 53 45 

      L-ewwel Sessjoni – It-tieni Taqsima (it-tieni parti) 

2012 S2T1 Malti Ingliż 

7 ittri 14 8 

8 ittri 9 6 

9 ittri 4 2 

10 ittri 6 3 

11-il ittra 3 4 

12-il ittra 1 1 

13-il ittra 2 0 

14-il ittra 0 0 

15-il ittra 2 0 

16-il ittra 0 0 

17-il ittra 1 0 

Total ta’ kliem twil 42 24 

             It-tieni Sessjoni – L-ewwel Taqsima 

 

 

2012 S2T2.1 Malti Ingliż 

7 ittri 24 16 

8 ittri 20 7 

9 ittri 7 13 

10 ittri 7 3 

11-il ittra 3 4 

12-il ittra 0 0 

13-il ittra 1 0 

Total ta’ kliem twil 62 43 

      It-tieni Sessjoni – It-tieni Taqsima (l-ewwel parti) 

2012 S2T2.2 Malti Ingliż 

7 ittri 20 15 

8 ittri 8 5 

9 ittri 10 6 

10 ittri 9 5 

11-il ittra 0 0 

12-il ittra 1 0 

13-il ittra 1 0 

Total ta’ kliem twil 49 31 

           It-tieni Sessjoni – It-tieni Taqsima (it-tieni parti) 

 

 

 

7.3.   L-eżami tal-Benċmark 2013 

2013 S1T1 Malti Ingliż 

7 ittri 8 10 

8 ittri 9 9 

9 ittri 7 5 

10 ittri 5 4 

11-il ittra 1 2 

12-il ittra 3 1 

13-il ittra 0 1 

14-il ittra 1 0 

Total ta’ kliem twil 34 32 

       L-ewwel Sessjoni – L-ewwel Taqsima 

2013 S1T2.1 Malti Ingliż 

7 ittri 16 18 

8 ittri 18 5 

9 ittri 7 4 

10 ittri 3 5 

11-il ittra 3 1 

12-il ittra 3 0 

13-il ittra 0 0 

14-il ittra 0 0 

15-il ittra 0 0 

16-il ittra 0 0 

17-il ittra 1 0 

Total ta’ kliem twil 52 33 

            L-ewwel Sessjoni – It-tieni Taqsima (l-ewwel parti) 

 

 

2013 S1T2.2 Malti Ingliż 

7 ittri 21 19 

8 ittri 24 11 

9 ittri 19 6 

10 ittri 4 2 

11-il ittra 2 1 

12-il ittra 0 0 

13-il ittra 0 1 

Total ta’ kliem twil 70 40 

      L-ewwel Sessjoni – It-tieni Taqsima (It-tieni parti) 

                    It-tieni Sessjoni – L-ewwel Taqsima 

2013 S2T2.1 Malti Ingliż 

7 ittri 28 20 

8 ittri 17 7 

9 ittri 11 5 

10 ittri 1 5 

11-il ittra 2 2 

Total ta’ kliem twil 59 39 

      It-tieni Sessjoni – It-tieni Taqsima (l-ewwel parti) 

2013 S2T2.2 Malti Ingliż 

7 ittri 24 15 

8 ittri 12 15 

9 ittri 6 5 

10 ittri 7 10 

11-il ittra 9 2 

12-il ittra 0 2 

13-il ittra 1 1 

Total ta’ kliem twil 59 50 

      It-tieni Sessjoni – It-tieni Taqsima (it-tieni parti) 

 

2013 S2T1 Malti Ingliż 

7 ittri 10 24 

8 ittri 7 11 

9 ittri 4 11 

10 ittri 10 1 

11-il ittra 0 6 

12-il ittra 0 0 

13-il ittra 1 0 

Total ta’ kliem twil 32 53 

7.4.   L-eżami tal-Benċmark 2014 

 

2014 S1T1 Malti Ingliż 

7 ittri 20 13 

8 ittri 20 13 

9 ittri 14 5 

10 ittri 3 2 

11-il ittra 5 3 

12-il ittra 0 0 

13-il ittra 1 0 

Total ta’ kliem twil 63 36 

       L-ewwel Sessjoni – L-ewwel Taqsima 

 
 
 

2014 S1T2.1 Malti Ingliż 

7 ittri 14 3 

8 ittri 19 6 

9 ittri 4 5 

10 ittri 2 1 

11-il ittra 2 1 

Total ta’ kliem twil 41 16 

     L-ewwel Sessjoni – It-tieni Taqsima (l-ewwel parti) 

2014 S1T2.2 Malti Ingliż 

7 ittri 14 24 

8 ittri 26 18 

9 ittri 8 15 

10 ittri 4 7 

11-il ittra 1 3 

12-il ittra 2 1 

Total ta’ kliem twil 55 68 

      L-ewwel Sessjoni – It-tieni Taqsima (it-tieni parti) 

 
 

2014 S2T1 Malti Ingliż 

7 ittri 13 11 

8 ittri 18 7 

9 ittri 8 2 

10 ittri 3 1 

11-il ittra 4 0 

12-il ittra 1 0 

13-il ittra 0 1 

14-il ittra 0 0 

15-il ittra 1 0 

Total ta’ kliem twil 48 22 

            It-tieni Sessjoni – L-ewwel Taqsima 

2014 S2T2.1 Malti Ingliż 

7 ittri 46 29 

8 ittri 14 7 

9 ittri 14 0 

10 ittri 2 4 

11-il ittra 2 1 

12-il ittra 1 0 

Total ta’ kliem twil 79 41 

      It-tieni Sessjoni – It-tieni Taqsima (l-ewwel parti) 

 
 
 
 

2014 S2T2.2 Malti Ingliż 

7 ittri 32 47 

8 ittri 10 12 

9 ittri 9 10 

10 ittri 3 6 

11-il ittra 3 0 

12-il ittra 1 0 

Total ta’ kliem twil 58 75 

          It-tieni Sessjoni – It-tieni Taqsima (it-tieni parti) 

7.5.   L-eżami tal-Benċmark 2015 

2015 S1T1 Malti Ingliż 

7 ittri 16 15 

8 ittri 12 5 

9 ittri 3 6 

10 ittri 7 2 

11-il ittra 1 1 

12-il ittra 1 0 

13-il ittra 0 0 

14-il ittra 0 0 

15-il ittra 0 0 

16-il ittra 0 1 

17-il ittra 0 0 

18-il ittra 0 0 

19-il ittra 0 0 

20 ittra 1 0 

Total ta’ kliem twil 41 30 

            L-ewwel Sessjoni – L-ewwel Taqsima 

2015 S1T2.1 Malti Ingliż 

7 ittri 34 30 

8 ittri 20 9 

9 ittri 5 6 

10 ittri 2 2 

11-il ittra 2 0 

12-il ittra 0 3 

Total ta’ kliem twil 63 50 

             L-ewwel Sessjoni – It-tieni Taqsima (l-ewwel parti) 

2015 S1T2.2 Malti Ingliż 

7 ittri 21 14 

8 ittri 16 10 

9 ittri 5 3 

10 ittri 3 1 

11-il ittra 1 0 

12-il ittra 1 4 

13-il ittra 1 0 

Total ta’ kliem twil 48 32 

                      L-ewwel Sessjoni – It-tieni Taqsima (it-tieni parti) 

 

2015 S2T1 Malti Ingliż 

7 ittri 14 7 

8 ittri 14 11 

9 ittri 3 5 

10 ittri 1 4 

11-il ittra 1 0 

12-il ittra 2 0 

13-il ittra 0 0 

14-il ittra 0 0 

15-il ittra 0 0 

16-il ittra 0 0 

17-il ittra 0 0 

18-il ittra 0 0 

19-il ittra 0 0 

20 ittra 1 0 

Total ta’ kliem twil 36 27 

               It-tieni Sessjoni – L-ewwel Taqsima 

2015 S2T2.1 Malti Ingliż 

7 ittri 21 18 

8 ittri 18 9 

9 ittri 5 6 

10 ittri 8 5 

Total ta’ kliem twil 38 52 

            L-ewwel Sessjoni – It-tieni Taqsima (l-ewwel parti) 

 

2015 S2T2.2 Malti Ingliż 

7 ittri 22 21 

8 ittri 15 14 

9 ittri 3 8 

10 ittri 5 5 

11-il ittra 1 2 

Total ta’ kliem twil 46 50 

               L-ewwel Sessjoni – It-tieni Taqsima (it-tieni parti) 

 

7.6.   L-eżami tal-Benċmark 2016 

2016 S1T1 Malti Ingliż 

7 ittri 24 0 

8 ittri 14 0 

9 ittri 3 0 

10 ittri 1 0 

11-il ittra 1 0 

Total ta’ kliem twil 43 0 

             L-ewwel Sessjoni – L-ewwel Taqsima 

2016 S1T2.1 Malti Ingliż 

7 ittri 22 1 

8 ittri 22 3 

9 ittri 6 7 

10 ittri 1 5 

11-il ittra 1 0 

12-il ittra 0 1 

Total ta’ kliem twil 52 31 

             L-ewwel Sessjoni – It-tieni Taqsima (l-ewwel parti) 

 
 
 
 

2016 S1T2.2 Malti Ingliż 

7 ittri 26 14 

8 ittri 18 11 

9 ittri 2 14 

10 ittri 6 4 

11-il ittra 0 3 

12-il ittra 0 1 

13-il ittra 1 0 

14-il ittra 0 0 

15-il ittra 1 0 

Total ta’ kliem twil 54 47 

                 L-ewwel Sessjoni – It-tieni Taqsima (it-tieni parti) 

2016 S2T1 Malti Ingliż 

7 ittri 23 0 

8 ittri 12 0 

9 ittri 11 0 

10 ittri 6 0 

11-il ittra 4 0 

12-il ittra 2 0 

13-il ittra 0 0 

14-il ittra 0 0 

15-il ittra 0 0 

16-il ittra 1 0 

Total ta’ kliem twil 59 0 

               It-tieni Sessjoni – L-ewwel Taqsima 

 
 

2016 S2T2.1 Malti Ingliż 

7 ittri 38 26 

8 ittri 24 19 

9 ittri 5 4 

10 ittri 7 6 

11-il ittra 0 2 

12-il ittra 0 1 

Total ta’ kliem twil 74 58 

                  L-ewwel Sessjoni – It-tieni Taqsima (l-ewwel parti) 

2016 S2T2.2 Malti Ingliż 

7 ittri 35 22 

8 ittri 16 13 

9 ittri 8 2 

10 ittri 3 1 

11-il ittra 1 1 

12-il ittra 1 0 

13-il ittra 1 0 

14-il ittra 0 0 

15-il ittra 1 0 

Total ta’ kliem twil 66 39 

It-tieni Sessjoni – It-tieni Taqsima (it-tieni parti) 

8. Appendiċi Ċ: Il-Karti tal-eżami 

  8.1.   Il-karti tal-eżami tal-Benċmark 2011 

8.1.1.   L-ewwel sessjoni 

8.1.2.   It-tieni sessjoni  

8.2.   Il-karti tal-eżami tal-Benċmark 2012 

8.2.1.   L-ewwel sessjoni  

8.2.2.   It-tieni sessjoni 

8.3.   Il-karti tal-eżami tal-Benċmark 2013 

8.3.1.   L-ewwel sessjoni 

8.3.2.   It-tieni sessjoni 

8.4.   Il-karti tal-eżami tal-Benċmark 2014 

8.4.1.   L-ewwel sessjoni 

8.4.2.   It-tieni sessjoni 

8.5.   Il-karti tal-eżami tal-Benċmark 2015 

8.5.1.   L-ewwel sessjoni 

8.5.2.   It-tieni sessjoni 

8.6.   Il-karti tal-eżami tal-Benċmark 2016 

8.6.1.   L-ewwel sessjoni 

8.6.2.   It-tieni sessjoni 

